
AN Kot we Tong FANITEN ARAMAS )

Sopun Eu 1

An Kot we Tong
Faniten Aramas

¢rien Kot ekewe mettoch meinisin me ewe
Paipel ra aiti ngeni kich usun an Kot we
tong. Samach Kot lon lang a wisen ngeni kich
ach manau, tipachem me ach pwapwa. Otpwe
nengeni usun amwararen me lingeéchun férien Kot
ekewe mettoch. Oupwe ekieki usun chommongun
férien Kot kei mettoch ra awora ngeni ekkei man
meinisin mine ra osupwang ren me mine repwe
pwapwa ren.

6 NatTE NGENI JESUS

Ewe saramen akkar me pungun rén ra pwarata
usun an ach we Chon Féraata mettoch meinisin tong.
Ekewe chukuchukuta, me ekewe mataw me ekewe
sonosonéch ra kapas usun 1. I a awora ngeni man
meinisin ar osupwang iteiten ran. Lon puken Kélfel
David a makkei usun Kot.

“Ménumanau meinisin ra nenneta ngonuk fan ar
epilukuluk, pun en ka ngeniir ener mongé, lipwen a
tori otun. Ka suki poum o ngeni ekewe méniimanau
meinisin mine repwe menemenéch ren.”

(Kélfel 145:15, 16)

Kot a féri Adam me Eve lon ar unusen pin me
pwapwa. Ewe fantifan a men lingéch usun an fis me
lon péun Kot, ese wor 6ch mettoch epwe tongeni
mwalild ika méla. Nge Adam me Eve ra aleasolap
ngeni an Kot kewe alluk—ekewe allikun tong. Iwe
ar aleasolap a aworaato letipeta me mala. Nge ina
mwo Kot mi chék pwaral6 an tong lipwen tipis a
efisdata an aramas riaféu.

Ewe Paipel a apasa pwe Kot a animamaua ewe
pwul faniten
¢échun aramas.
(Genesis 3:17)
A mwt ngeni
ekewe fetil me
irafélufél repwe
chék marfengen.
Kot A pwal
mwutata sossot
me osukosuk
epwe wor lon

AN Kot we ToNg FANITEN ARAMAS 7

manauen aramas. A pwal mwutata pwe epwe wor
ar tumwunééch me angang fengen. Ekkei osukosuk
repwe alisiir
mwan me fefin
ar repwe towu
seni ngawen
me asdawin
sokkopaten
mettdch tipis a
efisdatd. Nge ei
fanafan mi uren
tipis ese chék
unusen weires
me riafén ika

metek. nge ...0 ekewe ira mi tam, ra achema ngeni kich

. g pwe Kot a mochen féri an néun kewe aramas
pusin férien repwe pwapwa.
Kot kewe ra

tongeni echipa letipach o ngeni kich epilukuluk
allim. Ekewe péén ird ra maar won ekewe fetin, o
ckewe péén rows ra pwanueno ekewe ira fénafén.

Elletin pwe an Kot tong a pwé ren sukulon ekewe
péén ira me ekewe chéén ird. Ekewe machang
mi ling ra kékkéélu ar kewe kéélun pwapwa, mi
pwarata ngeni kich usun 4n Kot tumwunéch. Ekewe
péén ira mi saramaram ika ling ra épwokusuwelo
lon 4sapwal o ekewe ird mi tam leeman antien fetin
ra achema ngeni kich pwe Kot a mochen féri mine
néun kewe aramas repwe pwapwa ren.

Ewe Paipel a pwari ngeni kich usun lapalapen, ika
nonomun manauen Kot. Kot pusin a treni kich usun
an tong esemuch, me an meefi weires me tongei

8 NatTE NGENI JESUS

kich lon ach riaféu. Lupwen Moses a i6tek a apasa,
“Kose mochen kopwe aktina ngeniei lingom,” ewe
Samol a pénuweni, “Upwe awora ai kirikiréch pwe
epwe akom mwom” (Exodus 33:18, 19). An Kot
kirikiréch ika manau ééch, ina an ling lapalap.

Ewe Samol a feil6 me mwen Moses, o apasa,
“Ngang ewe Samol mi Lapalap, ngang ewe Samol
mi Lapalap, ngang eman Kot mi eani iméiméch
mi kirikiréch, ta songomang, ua pwal wéln tong
me altkuluk. Ua e4ni tong ngeni ngerét o amusalo
féféringau me pupungau me tipis” (Exodus 34:6,
7). Kot, I eman Kot mi “Gméuméch o lukpwetete,
ka pwal songomang o tongotam,” a pwarald ngeni
kich an tong ese sissiwil ika esemuch (Jonah 4:2;
Micah 7:18).

Kot a féri ach sipwe arap ngeni ren ekoch wewe.
A féri ach sipwe arap ngeni ren férian kewe me
pwal ren an tong mi fokun alolol me pwal fokun
kinamwe, pwe aramas repwe fokun tongeni
weweiti ika silei. Nge ekkei mettoch rese tongeni
pwarald unusééchun an Kot we tong.

Iei mwo an Kot a ngeni kich ekkei pisekin
pwarata, nge Setan, ewe chon koum ngeni mine
mi ééch, a ochunnal6 mesen letipen aramas pwe
repwe nengeni Kot lon ar niuokus, o ekieki pwe
Kot eman mi péchékul o ese mecheres an epwe
amusalo tipis. Setan a sotuni le féri an aramas
repwe ekieki pwe Kot eman soukapwing mi tichik
me ngaw, ika ese wor an tongei eman lon an riaféq.
Setan a pwal apasa pwe Kot a chék mammasa
aramas ika ra féri mettoch mi mwal pwe epwe

AN Kot we ToNg FANITEN ARAMAS 9

ngeniir liwinin ar féfér. Jesus a feitiw fantifan pwe
epwe pwari ngeni aramas pwe mei mwal met Setan
a aitiir. A mochen aramas repwe kina usun an ei
tong ese aukuuk, ika esemtch, ika ese wor tappin.

Ewe Néun Kot a feito seni lang pwe epwe pwari
ngeni aramas usun Saman we. “Esap wor eman
aramas a kuna Kot fan eu. Nge Néun Kot Aleman
mi nom ren ewe Sam a fen pwari ngeni aramas
usun Kot” (John 1:18). “Esap wor eman a silei ewe
Nau, pwe ewe Sam chék, esap pwal wor eman a
silei ewe Sam, pwe ewe nau chék me chokewe ewe
nau a afiliir an epwe pwari I ngeniir” (Matthew
11:27).

% »
N4

Ewe Néun Kot A feito seni lang pwe epwe pwari ngeni aramas usun
Saman we.

10 NatTE NGENI JESUS

Lupwen eman nétn Jesus kewe chon kaié¢
a apasa, “Kopwe pwari ngenikem Semom,” a
péluwenti, “A fansoun langatam ai la nonom remi,
nge en Filip kosap mwo sileei? I¢ a kuinaei, a kiina
Semei. Pwota ka tongeni apasa, pwe Upwe pwari
ngenikemi Semei?”” (John 14:8, 9).

Jesus a kapas usun an angang won fantifan. A
apasa, “Nginin ewe Samol a nonom woi, pun a
afiliei pwe upwe afalafala ewe Pworausen Manau
ngeni ekewe chon mwelele. A tiniei, pwe upwe
aronga ngeni ekewe chon fétek pwe repwe ngasalo,
ekewe chon chun pwe repwe kiina mwer, ipwe
pwal angasal6 chokewe aramas ra ariaféaur” (Luke
4:18). lei an angang. Jesus a feilfattal le féri met
mi ééch o echikardatd ekewe aramas meinisin mi
semwen ren Setan. A wor ekoch s60pw ese chlien
wor chon kechtien metek lon, pun a tolong lon o
echikaraatd meinisin mi semwen lon ekewe sopw.

An Jesus angang a pwarata pwe I Jesus a feito
seni lang. An Jesus tong me uméuméch, me an
meefi weiresin me attongen néiin aramas, a pwa
lon ekiekin me mwékutukutin manauan. A fokun
kkuw lon manauan an fokun tongei ekewe aramas
mi osupwang.

Néun Kot we a wiliti eman aramas, pwe epwe
tongeni alisi aramas. Ekewe mi wéiingau me
eckewe mi tekison rese niuokus ar repwe feito ren.
Ekewe mwo kukkun semeriit ra pwal mochen
nonom ren Jesus. Ra sani ar repwe tééta won
pecheen o nennelong lon mesan kewe mi uren
tong.

AN Kot we TonGg FANITEN ARAMAS 11

Jesus ese amwécht ewe kapas ellet seni aramas.
A chék kakapas ngeniir lon tong. Jesus a men
kinamwe ééch. A pwal fokun tongei o ekieki
aramas. Jesus esap | eman aramasingaw, iwe ese
pwal kapas péchékul lap seni Gruran met epwe
ura. Ese fan eu mwo epwe eriaféi eman. Ese pwal
aniini ngeni aramas faniten met ra lipwakingaw
ren. A fokun tongeer o apworausa met mi ellet
iteitan fansoun lon tong.

Jesus a t ngeni met mi chofona. A pwal 01 ngeni
lukulukimmang me tipis. Nge ese pwal pwapwa
lon an méngingu lupwen I e kan kapas osomong
ika péchékul an kapas. Jesus a kechiweiti ewe
teliniimw I mi tongei, pun ewe teliniimw esap
etiwa I usun ewe Al, ewe Ellet me ewe Manau.
Ekewe aramas ra 01 ngeni ar we Chon Amanau,
nge I a nengeniir lon
an fokun tongeer. A
mochen alisiir lon
ar osupwangen
feiéchun ngin
me ewe manau
esemuch.

Jesus ese
manau faniten an |
epwe apwapwai |
pusin I; nge
a chék fokun
ekiekin timwunu
kich aramas
meinisin. Iwe

s

Meinisin aramas ra chék auchea me fan mesan.

12 NatTE NGENI JESUS

meinisin aramas ra fokun auchea me fan mesan.

A fokun nengeni ekewe ménun an Kot famili lon
tong me kinamwe. A klina pwe aramas meinisin ra
osupwangen ar repwe kiina manau.

Ewe manau Jesus mi manaueni a pwari ngeni
kich usun nonomun manauan. Iwe, manauan a
pwal pwar ngeni kich usun nonomin manauen Kot
Sam. Ewe tong seni lang a usun eu pupuun tong
seni ngasangasen Kot ngeni kich lon Néun we.
Jesus, ewe Mi Pwétete, ewe Chon Amanau ekan
weiresini weiresin néun aramas, [ Kot, a ptsin
“pwala lon fituk” (1 Timothy 3:16).

Jesus a manau o kuna riaféu me mala pwe epwe
amanaua kich. A wiliti eman “Mwanin Metek” pwe
sipwe tongeni eti le eani ewe pwapwa esemuch.
Kot a mut ngeni Néun we mi achengicheng pwe
epwe likitalo lingan lon lang o feitiw ngeni ei
fantifan mi unusen ngawala ren tipis. Kot a mwt
ngeni Jesus epwe feitiw won ei fanufan mi kiroch
fan nuran mala. A mwut ngeni Néun we mi fokun
atchea epwe feil6 seni mwen mesan. A pwal
mwut ngeni Jesus epwe péluku le stseni an ekewe
chon lang pin ngeni I. A pwal mwut ngeni Jesus
epwe kana riaféuun ar dsaawa, oput, me mala.
Nge “liwinin ach tipis a nonom won pwe sipwe
ktna kinamwe, nge ren an kinas kana a mola ach
samau” (Isaiah 53:5).

Nengeni Jesus lon ewe fénupéén, lon
Gethsemane, me pwal won ewe irdpenges! Ewe
Néun Kot mi unuséch ese tipis, a waatiw chowtin
ach ekewe tipis meinisin won pusin inisin. Jesus

AN Kot we Tong FANITEN ARAMAS

me Kot ra chék eu. Nge won ewe irdpenges a
aimwu lapalap pokiten tipis, a féri sefali lefilen Kot
me aramas. Iwe a kékké lon an unusen riaféu, “Ai
Kot, ai Kot, pwota ka likitieila?”” (Matthew 27:46).
Ewe chouchoutn tipis fitifengen me an tipis we
péchékul le eimunala ewe chon tipis seni Kot,

ina met we a niela ika ripi ngeni an Jesus we féin
ngasangas.

Kot A mwut ngeni Jesus epwe kuna riaféuidn ar dsadwa,
oput, me mala.

Nge ewe Néun Kot ese fangalé manauan faniten
an epwe féri mine Kot Sam epwe tongei kich ren.
Iwe, pwal I, Jesus, ese mala faniten epwe efisdata
an Saman we epwe mochen amanaua aramas.
Aapw! Aapw! “Pun iei usun Kot a echeni chon
fanufan, pwe a fangalé Néun Aleman” (John 3:16).

14 NatTE NGENI JESUS

Kot a tongei kich nge esap pokiten an Kraist
mala fanitach. Lon Jesus, Kot a ninatiu an we
tong esemuch won ei fantifan mi uren tipis. “Kot
a nonom lon Kraist o achasefali chon fanufan
ngeni pusin i’ (2 Corinthians 5:19). Kot mi pwal
fiti Néun we le riafé. Kot a mééni kich faniten
ach sipwe kuna manau esemuch, ren ewe riaféu
ika metek lon Gethsemane me ewe mala won ewe
irapenges.

Jesus a apasa, “Iwe,
Semei a echeniei, pun ua
Q fangalo manauei pwe Upwe
angeesefali” (John 10:17).
Wewen, “Ewe Sam a fokun
tongekemi. A pwal kon tongei
ei ren ai fangald manauei pwe
upwe mén sefalitkkemi ika amanaua
sefaliikemi. Ua angei ami kewe tipis
o tolong lon leniemi pwe ipwe mala
fanitemi. Faniten ai féri ei, Ua arap
ngeni Semei we lap seni me lom.
Pwal iei Kot epwe le tongeni féri
met mi pwuung, epwe pwal chien
amanaua ién chon tipis mi lukua ei.”
Néun Kot we chék a tongeni
amanaua kich. I a chék eu fitifengen
me ewe Kot Saman, a pwal
A féri eu asér milapalap  tongeni pwari ngeni kich usun
me mééndatiw eu liwinmi  ewe Saam. I chék a pwal silei

fokun mémmong pwe  aylkkin 4n ewe Sam tongei
epwe méén sefalii kich. o
chon tipis.

AN Kot we Tong FANITEN ARAMAS

“Pun ie1 usun Kot a echeni chon fanufan, pwe a
fangal6é Nétn Aleman” (John 3:16). A tinato Jesus
pwe epwe nonom leein aramas, pwe epwe angei
ar liwilimangen ar kewe tipis, o mala faniteer.
Kot a fangal6 Néun we ngeni ei fanufan. Ren an
wiliti eman aramas, Jesus a silei usun an aramas
memeef. A pwal silei met ar osupwang. Ir ra eu
fengen me Kot nge epwe chék pwal riirii ngeni
aramas, ika epwe pwal chék usun aramas. “lei
popun Jesus esap sawasini an aita ngeniir pwiin”
(Hebrews 2:11).

Jesus ina I ach we asor, I nétch Chon Alisi
ika Chon Ppeni kich, I Mwongeach ika Pwiich,

a ukkuuta lon lapalapen eman aramas, me mwen
an Saaman we lenien mo6tun king. Lon an nom
lon lapalapen aramas, iwe a chék pachengeniir
ekewe aramas I a amanauer. [ ewe Néun Kot. Iwe
a féri ekei meinisin pwe epwe ekikichetd seni
ewe itengawen tipis. Pwe sipwe tongeni pwadralo
an Kot we manauen tong, o sipwe fiti [ lon ach
pwapwa lon ewe manau mi pin.

Lon an Kot fangalé Néun we pwe epwe mala
fanitach, Samach we lon lang a féri eu asor mi
lapalap le méénatiw eu liwin mi fokun mémmong
pwe epwe mééni sefalii kich. Ei aukukkun liwin mi
fokun watte epwe alisi kich ach sipwe weweiti met
Kot a aneénei ach sipwe wiliti lon Jesus.

Ewe chon kaié John a kana atkukkun tekian,
alololun, me chééchéen an Kot tong. John a
mochen apworaus usun an Kot ei tong, nge ese
silei menni kapas epwe néunéaw ren an epwe

16 NatTE NGENI JESUS

tongeni pwarata ika awewe fichi usun an Kot ei
tong. Ina pwata a chék apasa, “Oupwe nengeni
ukukkun watten an ewe Sam echenikich! An chen
a fokun tekia pwe a aita ngeni kich néun” (1 John
3:1). A fet me tekian leniach me ren!

Ren tipis aramas ra nom fan nemenien Setan.
Nge lon ar lukuluk lon Jesus me lon an méla, iwe
aramas ra wiliti néun Kot. Ren &4n Jesus nom lon
lapalapen aramas, Kot a anomu kich aramas tipis
ewe ia, lon Kraist, pwe repwe tongeni chiechi
fengen, pwe repwe ééchtn tufichin iteni “néin
Kot.”

Ese wor eu sokkun tong epwe usun an Kot ei
tong. Kich néun ewe Kingen ldng! Amwararen ei
pwon! A ifa me amwararen ach ekieki usun an Kot
ei tong mi fokun lapalap faniten ewe fantifan mi
oput I!

Ach ekieki an Kot ei tong a efisdata ach sipwe
fokun edni manauen tipetekison. Ei ekiek, usun
a pwaa me ren an Jesus mala, epwe emweni ach
ekiek an epwe arap ngeni Kot. Ach alapal6 ach
kaié me manaueni usun lapalapen ika manauen
Kot me ach nengeni ewe irdpenges, epwe pwal
lapal6 ach kuna an Kot uméuméch, manauéch, me
an kirikiréch me manauen amusal¢ tipis. Sia pwal
ktina usun an ese lifilifin aramas me pwal usun an
eani wenechar ika pwung. Sia kiina an we tong
esemuch me an manauen tongei kich lon an pwal
eani ach riaféu a fokun lapeseni 4&n eman inenap
tongei ika eani riafétin eman néun mi aleasolap.

Ch1-13 large format narrow margin old spelling.indd 16 5/24/13 2:04 PM



AN CHon Tiris Wosun JEsus

Sopun Ruu 2

An Chon Tipis Wosun Jesus

dam me Eve ra féruta fiti unuséchun ar ekiek

me ar repwe manau ééch me pin me tekia lon
nonomuur. Ar ekiek a men ééch ika limeliméch,
o met ra ekiekin féri epwe chék pin. Nge lupwen
ra fildata ar repwe aleasolap ngeni Kot, ar ekiek
a ekkesiwil. Ar ekiekin tongei pusin inisiir a
siwili ar ekiekin tongei Kot. Tipis a efisaata ar
fokun apwangapwang, ina pun rese chiien tongeni
stiaseni ika U1 ngeni manamanen ewe mi ngaw—
Setan. Ir ra fen nom pwe néun Setan sleif. Iwe ita
urarun repwela nomwela pwe néin Setan chon

18 NatTE NGENI JESUS

angang tori feilfeilo. Nge Kot a pwal alisiir.

Setan a mochen epwe angawala an Kot we
kokoot lupwen Kot a féraata mwan me fefin. Setan
a mochen aworalong lon ei fanufan osukosuk ika
fitikoko me mala. Iwe a ara pwe ekei mettdéch
mingaw meinisin tipisin Kot, pokiten Kot e féraata
aramas.

Me mwen an Adam me Eve rese mwo aleasolap
ngeni Kot, ra men pwapwa le kakapas fengen me
Kot. Ra men pwapwa ar repwe nonom fengen are
chiechi ngeni Kot, pun “Kraist [ ewe mi tongeni
pwaralo wéun an Kot tipachem me silelap meinisin
mi monomonola” (Colossians 2:3). Nge murin,
lipwen ra tipis, rese chuen ktina pwapwa le
manaueni ewe manau mi pin, nge ra fen sétuni le
opald seni Kot.

Chon tipis ikdnaai ra pwal usun chék, pun rese
chuen tongei ekewe mettéch Kot mi tongei. Rese
pwal chuen aticheaani ika pwapwaiiti ar repwe
chiechi ngeni Kot o kakapas ngeni I lon ar 16tek.
Iwe, ika Kot epwe mwut ngeniir ar repwe tolong
lon lang, iwe eli resap pwapwa. Resap pwapwa ren
ar repwe nonom ren Kot o pwal nonom ren ekewe
chon lang mi unusen pin.

An Kot kewe alliiktin tong mi kisdasew lon lang.
Meinisin mi nom lon lang repwe tongei Kot pun
Kot a tongeer. Nge ekewe chon tipis resap tongeni
meefi an Kot ei tong me lon manauer. An eman
chon tipis ekieck me féfér, ika an lapalap, a sokalo
seni ekiekin me lapalapen ekewe aramas rese tipis—
ekewe repwe nonom lang. Iwe ewe chon tipis esap

AN CHon Tiris Wosun JEsus

pwal pwapwa. Nge epwe fen mochen 6pal6 seni
Jesus, ewe saram me populapen pwapwa lon lang.
Ekewe chon tipis repwe touu me lon lang,
nge esap pokiten
6ch pworaus Kot
epwe apasa. Pusin ar
tipis epwe eppetiir
ar repwe tongeni
tolong lon lang. Iei
popun resap tongeni
tufichin nonom lon
lang. Wewen pwe

Nge

ewe lingen Kot me ewe
, chék
rer epwe ussun chek Mot
eu ettin, ika ekkeli, mi fé seni
mi ngetenget. Iwe ir asan... A
tongeni
repwe le mochen ar ckkesiwili
repwe mala pun rete kich.

ktina sapoulun Jesus,
ewe a angei ar we
mala pwe ir epwe eani
an we manadu.

Ese tufich
ngeni kich ach
sipwe pusin angasakich seni ewe péchéktlen
tipis. Ngasangasach ika letipach mi uren tipis,
sise tongeni ekkesiwiliir. “I¢ a tongeni atowu
6ch mettoch mi liméch seni 6ch mettéch mi
limengau? Esap wor eman” (Job 14:4). “Iei mine
eman aramas a u ngeni Kot lipwen a nonom fan
nemenien tipis, pun esap aleasochisi an Kot alluk,

Ch1-13 large format narrow margin old spelling.indd 19 5/24/13 2:04 PM



20 NatTE NGENI JESUS

pwungun esap tongeni aleasochis ngeni” (Romans
8:7).

Ach kaié lon sukul, ach manau ééch me ach
péchékul lon ach ekiek, ekkei meinisin a wor
lenien ar repwe alisi kich ach sipwe féri met mi
pwung. Nge rese tongeni ekkesiwili letipach ika
manauach; rese pwal tongeni amwéchu kich. Nge
ewe chék manau minafé seni asan, ewe manaman
mi angang lon kich, a tongeni ekkesiwili kich
seni manauen tipis ngeni ewe manau mi pin.

Jesus, I ewe manaman. An we chék tong a tongeni
amanaua kich seni mala o uwei kichela ren Kot me
ewe manau mi pin.

Ewe Chon Amanau a apasa, “Ellet, ipwe
wesewesen Urenuk: Esap wor eman a tongeni kuna
Mwun Kot are esap upsefal” (John 3:3)—ika epwe
angei ewe minafén letip seni Kot, fiti mochen mifé
me pwal met epwe ekiekin féri epwe pwal minafé.
Ekoch aramas ra luka pwe repwe chék alapald ewe
mettéch mi ééch mi pusin nonom lon ir. Nge ei
ekiek mi mwal, epwe emweni kich ngeni ewe mala
fochofoch. “I¢ esap edni Ngunmifel esap tongeni
etiwa ekewe lifang mi feito seni ewe Ngunun Kot,
pun epwe ekieki ngeniir pwe ekoch mettochun
umwes. Esap tongeni weweitiir, pun aramas ra
chék tongeni mefi auchear ren ewe Ngiinmifel”

(1 Corinthians 2:14). Jesus a apasa, “Kosap
weitifengeniik ren mine ia urenuk: Otpwe fokun
upsefal” (John 3:7).

A makketiw usun Kraist, “Ewe Kapas i ewe

popun manau, nge €i manau a uwato saram ngeni

aramas meinisin” (John 1:4). “Pun esap fokun wor
pwal eu it won fantifan Kot a ngeni aramas, pwe
sipwe kina manau ren” (Féfér 4:12).

Sia ktina an Kot angang ééch lon an tong; an
tong usun 4&n eman Samalap. An kewe alluk ra men
¢éch me pwulng; ewe alluk faniten tong, ese naaf
ngeni kich ach sipwe klina meinisin ika unusan.

Jesus a féri eu
piris lefilen lang
me fanufan.

_—

Ewe wanparun Paul a silei usun ei mettéch lipwen
a apasa, “Ua tipeeu ngeni pwe ewe Alluk a pwing”
“Ewe alluk mi fokun pin, o pwung, me ééch”
(Romans 7:16, 12). Nge ina mwo ika Paul a silei
usun ei kapas, nge a meefi an lipwakingaw me
weires. [we a apasa, “Nge ngang sokun fituk, pwe
ua nom fan nemenien tipis” (Romans 7:14).

Paul a mochen epwe limeliméch o pwing lon an
chiechi ngeni Kot. Nge I mi silei pwe ese wor an
lipwakéch me tafich le pasin ekkesiwili manauan,
iwe a pwuchéér o apasa, “Ngang eman aramas mi
attong o weiresikis! 1€ epwe angasaei seni ei inis

inisin mala?” (Romans 7:24). Ei pwuchéér mi pwal
tongeni feito seni letipen ekewe aramas mi l66lilen
me riaféu seni meinisin fénu lon fansoun meinisin.
A wor eu chék péluwan ngeni meinisin: “lei [ ewe
Lamen Kot a uweela tipisin chon fantifan” (John
1:29).

Kot a sotuni sokopaaten alen an epwe féri met
ei ellet epwe fatafatéch ren ngeni ir meinisin mi
mochen ngasalo seni tipis. Murin 4n Jacob otupu
Saaman we o so6dlani ewe feiéch urarun feiéchin
pwiin we Esau. A stula seni lenier we ika imweer.
Iwe a chék akkalaménuila me toau, toau. Nge eu
chék ekiek a fokun osukosuka lon manauan—a
niuokus ika pwe an tipis epwe eppeti | ika atoauald
I seni Kot.

Lon an l606lilen, Jacob a kékondla 16n pwul o
a aséés¢é lemolun ekewe chuuk. Iwe ekewe fut ra
asarama ewe leni. Ekis chék fansoun murin, Jacob
a méur, iwe a tan pwe a klina eu saram a pweliela
I. Nge efoch natté langatam a Guta ewe ia I mi
meéur ie. A langatameta tori ewe assamen lang. Iwe
chon lang ra téétiw téétd won ewe natté. Iwe, seni
ewe ling assan, Jacob a rongorong eu méngungu a
fokun echipa I o pwal apéchékulaata letipan. Ewe
pworaus seni lang a apasa ngeni Jacob met mine I
a osupwang ren lon letipan ika manauen nginun.
A pwaari ngeni pwe lon an we Chon Amanau, [
Jacob, ewe chon tipis, a tongeni pwal chiechi sefal
ngeni Kot. Iwe a fokun pwapwa o uren kilisou.

Lon an Jacob we tan ewe natté a esissilaata pwe
Jesus chék a tafichin ochufengenii Kot me aramas.

Kraist a apasa usun an Jacob we tan lipwen a
tireni Nathaniel, “Ami otpwe kina pwe lang epwe
sukula o néun Kot kewe chon lang repwe feita me
feitiu won Nétn Aramas” (John 1:51).

Lupwen Adam me Eve ra tipis ra kul seni an
Kot tong me
chiechiechi
ngeniir. Ra pusin Jesus a pwén pwe
eimuurela seni i © "'gent ke

pwapwa lon lang.

Kot. Rese chien
tongeni kapas
ngeni Kot. Nge
lon Jesus, ewe
fantifan a tongeni
chusefal ngeni
lang. Jesus a féri
eu piris lefilen
lang me fanufan
pun ekewe chon
lang repwe
tongeni alisi me
echipa aramas.
Jesus a angei
ekewe aramas
mi tipis, me
apwangapwang, tafichingaw, iwe A féri ar repwe
tongeni chusefal fengen me ewe popun manaman
me péchékul.

Mei fokun lamwot an Kot epwe alisi kich lon
mettoch meinisin sia féri. Ika esap punun an lang
alillis ngeni kich, iwe mettoch meinisin sia sétuni

le féri pwe aramas repwe manaueni ewe manau
¢éch, epwe tongeni chék lamwot mwalila, esap
tongeni fisiéch. Kot chék I ach epilukuluk, kich
chon tipis. “Lifang mi murina meinisin me feiéch
mi unuséch meinisin ra feitiu seni lang, ra feitiu
seni ewe Sam mi féri ekewe Saram lon lang, ewe
esap siwil, esap pwal fis rochopwak ren an kul”
(James 1:17).

Me lukan Kot, sise tongeni manaueni ewe
manau mi murina me ellet. Jesus chék I ewe al
ngeni Kot. A apasa, “Ngang ewe al me ewe let me
ewe manau. Esap wor eman epwe tongeni feil6 ren
Semei me luki” (John 14:6).

A men alolol 4n Kot ekieki me tong ngeni
Néun kewe aramas won fantfan. An tongei kich
a fokun péchékul seni ekewe ekoch mettoch mi
péchékiil. Ren an Kot fangalo Néun we Aldmén, a
ninatiu ekewe minen lang meinisin ngeni kich lon
ewe chék liffang Jesus. I a manau, nonom won ei
fanufan, iwe murin a mala. Iwe iei I a nom Néuch
Sou-asor mi Lapalap mi fokun manaman me
péchékul. Néun Kot kewe chon lang ra akkangang
faniten ar repwe amanaua kich. Ewe Sam mi
uren tong, fiti fengen me ewe Ngunmifel ra pwal
akkangang fengen faniten ach sipwe kiina manau,
faniten ach sipwe ngasal6 seni fan nemenien tipis.

Iei popun sipwe awora ach fansoun ach sipwe
ekieki usun ewe asor mi lapalap ewe Chon
Amanau, Jesus, a fen féri fanitach. Sipwe awora
ach elletin kilisou ren ekewe angang meinisin Kot
a féri faniten an epwe amanaua kich ekewe mi

péutula. Kot a féri atkukkin an tongeni meinisin,

pwe epwe uwei sefalii kich ngeni lon imwan.
Ren an émwékutt kich ach sipwe féri mettoch

mi pwung, Jesus a awora an liffang mi amwarar

lei popun sipwe awora ach fansoun ach sipwe ekieki usun ewe asoér
mi lapalap ewe Chon Amanau, Jesus, a fen féri fanitach. Sipwe awora
ach elletin kilisou...

ngeni kich. Jesus a pwén pwe epwe ngeni kich
pwapwa lon lang, epwe pwal aééchuela ika
apéchékulala ach ekiek me manauen ngiinich me
inisich feilfeil6. Sipwe pwapwa ren ach chiechi
ngeni ekewe chon lang o pwal aea fengen ewe
tongen Kot me Néun we Alamén, Jesus. Ewer ekei
liffang a naaf ach sipwe mochen fangatd letipach
ngeni ewe Chon Féraata lang me fantufan pwal |

ewe Chon Méénisefalii kich pwe sipwe manau
feilfeilo.

Nge pwal eu, 4n Kot kapas a esilei ngeni kich
ach sisap angang ngeni Setan. A pwal treni
kich pwe tipis a ataael6 nonoméchuch me fan
mesen Kot o a awora mala fochofoch ngeni kich.
Lesopolan fanufan Kot epwe ataael6 ika awesala
tipis meinisin.

Sipwe chechemeni an Kot uméuméch. Met
Kot epwe pwal tongeni féri? Sipwe féri an epwe
pwunguééch unusen lefiilach me Kot, ewe a fokun
tongei kich. Sipwe etiwa an Kot tong me lapalapen
ach sipwe tongeni ekkesiwili manauach ach sipwe
usun chék I. Iwe sia tongeni chiechi ngeni ekewe
chon lang lon lang o kinamwe lon ach nonom
fengen me ewe Sam me Néun we Alamén, Jesus
Kraist.

Sopun Unudngét 3

Aier

fa usun an eman aramas epwe le pwing

manauan ren Kot? Ifa usun &n eman chon tipis
epwe le eman mi pwung? Lon chék Jesus sia
tongeni kina ngasalé me kinamwe ren ach chiechi
ngeni Kot o sia pwal pin. Nge epwe ifa usun ach
sipwe feito ren Jesus?

Choémmong aramas ra pwal ekkeis ei kapaseis.

Chémmoéng aramas ra pwal kina ika meefi
aukukkun ar tipis lon ewe ranin Pentecost. Iwe ra
kapaseis ngeni Peter me ekewe ekoch wanparun,
“Ami pwiich kana, met 4m aipwe féri” (Féfér
2:37).

Peter a apasa ngeniir, “Ami mieinisin oupwe
aier seni ami tipis kana” (wokisin 38). Murin
ekoch ran, Peter a pwal péluweni ewe chék
kapaseis ren an apasa, “Otupwe ekieksefal o kul
ngeni Kot, pwe ami tipis epwe mola” (Féfér 3:19).

Wewen ekieksefal ika aier sipwe meefi ach
weires ren ach tipis o0 wesewesen omusomus, O
pwal kul seni ach kewe tipis. Sise tongeni fangata
tipis ika sise kuna pwe sia fokun tipis. Esap wor
elletin ekkesiwil lon manauach tori ach sipwe
ukkutiw me tongei tipis o fildata ach sipwe kul seni
tipis.

Chommong aramas rese wesewesen weweiti
elletin dier. Chommong aramas ra meefi weires
ren ar tipis 0 omusomus pun ra tipis. Ra mwo nge
ekkesiwili lapalapeer pun ra niuokus pwe ar kewe
féfér mingaw epwe efisii ngeniir riaféu. Nge esap
iei elletin dier; esap iei ei sokkun Paipel a kapas
usun. Kei aramas ra chék omusomus pun tipis esap
awora ngeniir riaféu, nge rese meefi weires ika
omusomus faniten ewe tipis.

Esau a meefi weires ren an ttur seni ika péutseni
an saman kewe feiéch me pwal wéun saman
we faniten an tipis. Balaam a pwal niuokus ren
an kiina eman chon lang a ukuta won ewe al
fan eféch ketilaas lon péun, iwe a apasa, “Ua

tipis.” Balaam a niuokus an epwe mala. Nge ese
wesewesen meefi weires ika omusomus faniten
an kewe tipis. Balaam ese ekkesiwili an ekiek, ese
pwal weires ren
an kewe kokoot
mi ngaw .

Judas Iscariot
a amémeéla an
we Samol ngeni
ekewe aramas mi
mochen nniend
Jesus. Iwe a
apasa, “Ngang
ua tipis ren ai
afangama eman
mwan esap wor an
tipis ngeni mala”

Judas Iscariot...a niuokus ika epwe fokun
(Matthew 27:4). kiina riaféu ren met | a féri, nge ese meefi
Fi angangen weires ika liamaam ren an améméla Néun

Kot we mi unuséch.

pwarata tipis
a chék fis lon
manauen Judas ren an fokun elletin niuokus ren
met riaféu epwe fis ngeni. A niuokus ika epwe
fokun kuna riaféu ren met I a féri, nge ese meefi
weires ika liamaam ren an améméla Néun Kot we
mi unuséch pwe epwe mala. Ese liamaam ren an
kul seni Jesus, ewe re Israel mi Pin.

Lupwen Pharaoh, ewe king en Egypt, a kliina
riaféu ren Kot, a pwarata pwe a tipis. A mochen
stutaseni met metek me riafél [ mi nom lon. Nge a
pwal U sefal ngeni Kot lupwen chék ewe riaféa a

ukkutiw.

Meinisin aramas ir mi meefi ar weires pwe tipis
a awora mettoch mingaw, nge rese meefi weiresin
ewe tipis pusin.

Iwe nge lupwen sia fangata ngeni an ewe
Ngunun Kot mwékutakit, iwe ewe memeefin silei
mi pwing me mi mwal a pwaatd lon manauach.
Iwe sia poputa me silei ika kuna atkukkan watten
me pinin an Kot kewe alltk, o ina longolongun
an Kot we mwuu lon lang me lon fantfan. Jesus,
“iel ewe saram mi let, a feito fanufan o asarama
aramas meinisin” (John 1:9), a ttin lon ekewe
leni mi moéndémondlé me lon ekiekich o pwaralo
ekewe ekiek mi 6polo. Sia pwal kina usun an Kot
pwung o sia meefi ach niuokus ach sipwe feito me

mwen cwe
Chon Kuna
lon letipach
ren ach
. An David we lm?engauen
- =<jotek murin tipis. Iwe
an.a fokun sia pwal
tipis, a pwari K
ngeni kich una ewe
usun elletin an tongen Kot,
liamaam. lingéch{m
an pin, me
pwapwan

an unuséch ika limeliméch. Iwe sia mochen
pwal limeliméch ika unuséch pwe sipwe tongeni
chiechisefal ngeni Kot.

An David we i6tek murin an a fokun tipis, a

pwari ngeni kich usun elletin an liamaam. An aier
a men ellet me fokun alolol. David ese sotuni le
féri met an we mwal epwe likilikin eu mettoch mi
kukkun. Ese pwal sétuni an epwe sutiseni chappen
liwinin met ewe a féri. David mi kiina pwe an we
tipis mi fokun watte o manauan ika letipan mi
fokun limengau. I a oput an we tipis. A i6tek, nge
esap chék faniten a&n Kot epwe amusalo an tipis,
nge pwal faniten epwe pwal limeliméch manauan
ika letipan. A mochen ewe pwapwa mi pin—ren
an epwe tongeni chiechi sefal ngeni Kot. A makei,
“Feiéchiin dtewe an pupungau a musalo, nge an
tipis a méla. Feiéchun ewe aramas ewe Samol mi
Lapalap esap tip ngeni 6ch pwingingau” (Kélfel
32:1,2).

“Ai Kot, kopwe kirikiréch ngeniei lon om
tong ellet, kopwe amoela ai pupungau lon om
uméuméch mi lapalap. Kopwe fokun taltseniei
ai féféringau o limetiei seni ai tipis. Pun ua mefi
ai pupungau, nge ai tipis a nonnom fochofoch
fan mesei. Ua tipis ngonuk, fokun ngonuk echék,
o féri mine a ngau me fan mesom. Iei mine a
pwung om kopwe apwunguei, esap pwal wor
om mwal, lipwen ka eani kapwing. Ellet ngang
eman chon tipis seni ai uputiu. Ngang Ga uren
tipis seni ewe fansoun inei a néunieitiu. Ellet, ka
pwapwaasini letip wenechar. Kopwe aiti ngeniei
ewe tipachem mi monomon. Kopwe limetiei ren
ulun ewe ird isop pwe upwe liméch, kopwe tala
seniei ai tipis pwe upwe pwech seni snow. Kopwe
mwUt ngeniei pwe Upwe rongorong mweireiren

pwapwa me meseik. Kopwe pwal mwut ngeniei ai
upwe pwapwa, inamwo ika ka kupi chui. Kosap
nenengeni ai kewe tipis, nge kopwe amoela ai
féféringau meinisin. Ai Kot, kopwe féri loi [lon
ngang] eu leluk mi liméch o fangelong loi eu
ngun mi fé o pos. Kosap asteila seni fan mesom,
kosap pwal angei seniei Ngunum mi pin. Kopwe
aliwinisefali ngeniei ewe pwapwa
mi nom rei, [lipwen ka amanauaei,
kopwe attfichiei pwe upwe
aleasochis ngonuk. Murin ipwe
aiti ngeni ekewe chon tipis om kewe
\ alluk. Iwe, ir repwe kulituk. Ai Kot,
%\\ kopwe angasaeila seni mala,
i S en Kot ai Chon Amanau.
‘%’ AR e Upwe pwapwa le kél
N\ usun om pwung” (Kélfel
| 51:1-14).

Ei sokkun aier a luul6 seni
pusin ach tafich. Ei sokkun a feito seni
chék Kraist, ewe a feild lang o a ngeni
kich ekewe liffangen ngun.

Chommong aramas rese weweiti
usun aier, ina mine rese angei ewe
alilis Kraist a mochen ngeniir. Ra
ekieki pwe rese tongeni feito ren

Kraist ika rese akom
Iteiten ach mochen mi Iy rq ;e
pwiing, ika iteiten met sia fildata ~ A1€T. Ra luka pwe aier a

mi pwing, a feito seni Kraist. wisen amolata ewe al ren
Kraist che{( a tongenl.fe.rl kich ach omusomusen ar kewe
sipwe oput tipis. ..
tip1s.

Mei ellet pwe eman aramas epwe aier me mwen
an epwe muselo an kewe tipis, pun eman a chék
tongeni meefi an osun ewe Chon Amanau ika pwe
a elletin liamaam ren an tipis. Nge met, wewen
pwe eman chon tipis epwe chék witiwit tori an
epwe aier, iwe epwapw feito ren Jesus? wewen
pwe mei pwung pwe ewe angangen aier seni ach
tipis a eppeti an eman chon tipis feito ren Jesus,
ewe Chon Amanau?

Ewe Paipel ese aiti ngeni kich pwe eman chon
tipis epwe aier akom, iwe epwapw tongeni etiwa
an Jesus kékke, “Oupwe feito rei &mi meinisin mi
weiresikis o uwochou, ngang ipwe asésé¢kemi”
(Matthew 11:28). An Kraist tong me uméuméch,
an manaman ika péchékul, a emweni eman
aramas an epwe elletin aier. Peter a afatéchu ei
ekiek lupwen a kapas usun Jesus, “Nge Kot a
atekiatai o anomu lepelifichin pwe epwe Samol
me Chon Amanau, pwe epwe awora ekieksefal me
amusamusen tipis ngeni chon Israel” (Féfér 5:31).
Ngunun Jesus a emweni kich ach sipwe aier o
amusal6 ach tipis me ren Kot.

Iteiten ach mochen mi pwung, ika iteiten met sia
filaatd mi pwlng, a feito seni Kraist. Kraist chék
a tongeni féri kich ach sipwe oput tipis. Iteiten
fansoun ach meefi, ach mochen sipwe wenechar
me limeliméch, pwal iteiten fansoun sia kuna
pusin ach fokun tipis, sia tongeni silei pwe ewe
Ngunmifel a akkangang lon letipach.

Jesus a apasa, “Lupwen ngang upwe tekiata seni
ei fanufan, ipwe ofato aramas meinisin rei”” (John

12:32). Kraist a pwaa ngeni chon tipis usun eman
Chon Amanau a mala faniten tipisin fantifan; nge
lupwen sia ktina ewe Néun Kot won ewe irdpenges
won Calvary, sia poputé le weweiti an Kot we
kokootun amanaua kich. Iwe an Kot unuséch ika
¢éch a emweni kich ach sipwe aier. Lupwen Kraist
a mala fanitach chon tipis, a pwari ngeni kich eu
tong mi fokun lapalap fanitach, ach sipwe weweiti.
Nge lupwen sia kuina ei tong, a attapa manauach
o émweékutu ach ekiek, iwe sia liamaam ren ach
tipis.

Féan ekoch chon tipis ra saawaasini ar kewe
féférungawen tipis ika ekewe lapalapen tipis,
iwe ra fangata ekoch ar kewe érini mi ngaw.
Inamwo ika ra féri iei usun, nge rese mefi ika
silleni pwe ra fen arap ngeni Jesus. Nge iteiten
ar ra sotuni le ekkesiwili lapalaper pun ra fokun
mochen féri mine mi pwung, 4n Jesus manaman a
wisen émw¢ékuti manauer. Nginun Jesus a wisen
émwekutn ar ekiek o alisiir ar repwe manau ¢éch.

Lupwen Jesus a féri an chon tipis repwe nengeni
an we irapenges, o lipwen ra klina pwe ar tipis
popun an Jesus mala, ar ekiek ika memeef epwe
le fokun osukosuk. Iwe ra tongeni kuna ukkukun
ngawen ar kewe tipis. Ra poputa le weweiti
mettoch mi pwing usun Jesus. Ra apasa, “Meta
tipis? Pwata Kraist epwe wisen mala? Wewen pwe
unusen ei tong me riaféu a fokun fis pwe epwe
amanaua kich? Met, Jesus a kiina unusen ei riafét
pwe sipwe tongeni eani ewe manau esemuch?”

Ewe chon tipis a tongeni an esap etiwa an Kot

we tong. A pwal tongeni an esap mochen feito ren
Kraist. Nge ika ewe chon tipis ese 1 ngeni Kot,
I epwe le feito ren. Epwe le kai¢ usun an Kot we
kokootun manau ren an amanaua chon tipis. Iwe
epwe le feito ren ewe irdpenges o dier seni an
we tipis mi
efisdata an
ewe Néun Kot
kewe riaféu.
Ewe chék
pwal Kot mi
nemeni lang
me fanafan

a kapas e A Lipwen Jesus
ngeni letipen Pric a féri a;?/chon
aramas. | Y tipis‘repwe
.a S.1a N nengeni an we
wisen ngenir irapenges, o
eu watten lupwen ra _kl:ma
. ; pwe ar tipis
mochen mi y popun an Jesus
fokun murina ' ‘ mala, ar ekiek
I rer < epwe le fokun
es.e WOr Icf. osukosuk.
Ei sokkun
mochen
ese tongeni
menemenéch

ren mettéchun ei fanufan. Kot a ureni aramas ar
repwe kutta ewe tongen Kraist me ewe pwapwa mi
pin. Ikkeiir chék ekkei mettdch ra tongeni waato
kinamwe me aséésé lon manauach.

Ach we Chon Amanau a soétuni iteiten fansoun
meinisin epwe okkullu ekiekin aramas seni

ei pwapwan fanufan ngeni ekewe feiéch mi
amwarar Jesus a tongeni fangald. Ngeni ekkei
aramas ra sotuni le kukkuta kolik lon ekewe ito
mi pwasapwas lon ei fanafan, a apasa, “Iwe, 1é
mi kaka epwe etto, nge i¢ a mochen epwe unimi
ewe kolukun manau, nge esap méni, epwe etto”
(Pwarata 22:17).

Ika a wor reemw eu mochen faniten 6ch mettéch
mi lapeseni ika ééch seni met fantfan a tongeni
fang, iwe Kot a wisen kapas ngonuk. Iwe, kopwe
tungorei Kot epwe fang ngonuk om kopwe aier
o pwar ngonuk Jesus lon an we tong mi fokun
lapalap me unusen limeliméch.

Nonomun manauen ewe Chon Amanau a
afataécht pwe an Kot we alltik a alongolong won
ach tongei Kot me ach tong ngeni ekoch. Jesus a
manaueni manauen kichiéch, tong me aramaséch.
Iwe, lapwen sia nengeni Jesus, ach we Chon
Amanau, o saraman we a tinetiw woch, sia kiina
usun aukukkun ach tipis.

Ina sipwe kan usun Nicodemus, sipwe Ura pwe
manauach mi ééch o sisap mochen etekisénatiw
manauach me mwen Kot usun aramas tipis. Nge
lipwen ewe saram seni Jesus a tineiti lon letipach,
iwe sia ktina pwe sise limeliméch. Sia pwal
ktna pwe kich chon koum ngeni Kot o meinisin
mw¢ékutukutin lon manauach a chék maicha ika
ngaw. Nge lupwen sia kiina an pwung, sia silei
pwe ach kewe “féférun pwung meinisin ra usun
chék mekipwulun [ika fétapwalapwulin] sof mi
fokun limengau” (Isaiah 64:6). An Jesus we chék

asor a tongeni uweialo ach kewe tipis o eliméchu
kich. Jesus chék a tongeni ekkesiwili manauach
tori ach sipwe usun chék 1.
Efoch chék €utin saram seni ewe lingen
Kot a pwari iteiten tikipwulin ach tipis me
ach lipwakingaw lon manauach. Lon eu chék
mwochomochen fansoun lupwen sia kiina
liméchun me unuséchun Kraist, a tongeni pwari
ngeni kich limengauen manauach. Unuséchun
Kraist a pwari ngeni kich pwe ach kewe mochen
meinisin mi ngaw. A pwal pwari pwe ese wor
ach lukualuk lon letipach, o ach kapas a ngaw ika
limengau. Sia kuna pwe sise aleasosichi an Kot
kewe alluk. Lipwen ewe Nginmifel a ettina lon
manauach, a efisata ach sisap
tongeni pwapwa-
asini manauach.
Sia nengeni

Ina sipwe kan usun Nicodemus, sipwe ura pwe manauach mi
ééch... Nge lupwen ewe saram seni Jesus a tineiti lon letipach,
iwe sia kuna pwe sise limeliméch.

usun limeliméchun manauen Jesus o sia meefi pwe
ach kewe lapalap mi ngaw .

Eman chon lang a feitiw seni lang o chuuri
ewe Soufos Daniel. Lingan we a rokopwalielo I,
o Daniel a fokun raké lupwen a silleni pusin an
apwangapwang me lipwakingaw. Iwe a makeetiw,
“Esap [ika ese] chien wor péchékulei, won mesei
a fokun wopwechepwechela pwe esap wor eman
a silleniei, ua pwal fokun apwangapwangala”
(Daniel 10:8).

Ién aramas epwe ktna ei sokkun ling seni lang,
epwe oput an kichingaw me an tongei
pusin I. Epwe kutta an limeliméch lon

Me ren manauan lon an Jesus pwung. Epwe
Kot tipis mochen aleasosichi an Kot kewe alluk
meinisin... 0 manaueni manauen Jesus.

Paul a pwal makei usun an pusin
pwung: “Are eman aramas a ekieki
pwe a tongeni kiina pwing ren an
aleasochisi ekewe Alluk, ngang Gia apwéntreta
meinisins” (Philippians 3:6). Iwe lupwen Paul
a atolafichi eu me eu kapasen ewe alluk, iwe a
aléllééu ngeni manauan, a kiina pwe ese wor an
mwal. Nge lupwen a nenengeni alololun wewen
ewe alluk, a kiina manauan usun chék an Kot kuna.
Iwe a chappetiw lon an i6tek o omusomus ren an
tipis.

Iwe Paul a makei, “Me lom la manau lapwen
esamwo wor alluk mi aiti ngeniei pwe a tipis ai féri
féfér mi ngau. Nge lupwen tia silei ewe alluk, tipis
a popueta le nemenem” (Romans 7:9). Lupwen

Paul a kuna auktkktn pinin ewe alluk, iwe tipis a
6ch mettoch mi fokun ngaw me ren. Iwe ese chuen
eingeing, nge a tipetekison.

Me ren Kot tipis meinisin rese chék 1€11é¢
fengen ngawer. Me ren Kot, pwal me rech, ekoch
tipis ra ngaw seni ekoch. Nge ika mwo ekoch féfér
mi mwal ra chék mwékkun me rech, nge ese wor
tipis a mwékkun me ren Kot. An aramas kapwung
fan ekoch mi mwal, nge Kot a kinaéchu mettoch
lon wenecharan. Aramas ra kuna eman chon sakaw
0 apasa pwe an tipis epwe efisdatd an esap tolong
lon lang. Nge ekkei chék aramas resap ukkura
6ch mettoch mingaw ren eingeing, kichingaw ika
maicha, me tipemmong. Nge fen ikkei kei tipis
mi eriafél ika asonga Kot, pun ra fokun sokkon6
seni nonomun manauen Kot mi uren
tong. Fangafangéch lon tong a wor lon
manauen chon nonom lon lang. ..rese

Eman aramas mi féri ewe watteen chék 1611éé
mwal o tipis, epwe le meefi an sdaw.
Epwe le meefi pwe a osupwangen
an Kot tong. Nge eman aramas
mi eingeing esap meefi 6ch, iwe a
essipono letipan ngeni Kraist me
ckewe feiéch mi amwarar Jesus a feito pwe epwe
fangal¢ fanitach.

Jesus a apworausa ei pworaus usun eman chon
ioni takises, ren &n pworotiw o apasa, “Ai Kot,
kopwe iméuméch ngeniei, ngang eman chon tipis”
(Luke 18:13). Ewe chon ioni takises a ekieki usun I
pwe I eman aramas mi ngaw, o pwal ekoch aramas

fengen
ngawer.

Il

ra pwal ekieki usun
chék met I a ktna.
Nge a meefi an
osupwangen ewe
Chon Amanau, o a
feito ren Kot fan an
wosochowun tipis
mi 4sdaw. A tungor
an Kot uméuméch.
Letipan a suk ngeni
ewe Ngunun Kot,
Ngtunmifel, pwe
epwe tolong lon o
angasalo I seni fan
nemenien tipis.
Iwe Jesus a pwal
“Kot, kose mochen uméuméch ngeni e, ~ APWOrausa usun an
ngang eman chon tipis” ewe Pharisee 10tek,
a pwari pwe letipan
a kkesip ngeni ewe Ngunin Kot. Féaniten I a fokun
toau seni Kot, ina popun ese kina aukukktn an
tipis. Ese pwal aléllééu manauan ngeni manauen
Kot mi fokun pin. Ewe Pharisee a meefi pwe ese
osupwang, iwe ese angei 6ch mettoch.

Ika sia kuna pwe sia fokun tipis, sisap ekieki
pwe sipwe akom pusin ekkesiwili manauach an
epwe €échulo. Sisap pwal ekieki pwe sise mwo
fich ika molota ngeni ach sipwe feito ren Kraist.
Met, kich sia ekieki pwe sia tongeni ééchul6 ika
ekkesiwili manauach ren puasin ach péchékul? “Ifa
usun, eman chon Etiopia a tongeni siwili antantin

unuchan, ika ewe man itan leopard a tongeni siwili
tiketikan? Ika ina, pwal en mi érni féféringau, ka
tongeni féri mine a marina” (Jeremiah 13:23).

Kot chék a tongeni 4lisi kich. Ina pun sisap
awiti an eman epwe tungorei kich ach ekkesiwili
manauach, ika sipwe awiti pwal eu fansoun mi
¢éch, ika sipwe awiti tori ach sipwe tongeni
nemeni ach ekiek mi ngaw. Sise tongeni ika
tufichin féri 6ch mettoch plsin won inisich. Sipwe
chék feito ren Jesus lon pusin lapalapach kewe.

Samach we Kot won lang I eman Koten tong
me uméuméch. Nge sisap ekieki pwe epwe
amanaua kich ika pwe sia kul seni an we tong
ika uméuméch. Ewe irapengesin Jesus a pwarald
aukukkin ngawen tipis. Lipwen aramas ra apasa
pwe Kot mi uméuméch, esap tongeni péttiirelo,
esap tongeni efeiengaweer ika eriafétar chon tipis,
iwe repwe chék nengeni ewe irdpenges. Pokiten
chék ren an Jesus we asor, sia tongeni kiina manau.
Nge ika esap punun an we asor, sise tongeni
suuseni fAn nemenien tipis. Pwal ika ese wor an
we asor, sise tongeni nonom lon lang fengen me
ekewe chon lang. Ika esap pwal punun an we asor,
sise tongeni edni ewe manauen ngun ika manauen
soulang.

Jesus a amanaua kich ren an uwei ach kewe
pupungaw ika tipis won inisin. An kuna riaféu
me mala, a pwari ngeni kich atkiukkian me
wachemuken ngawen tipis. Sia tongeni chék
epilukulukt ewe manau lon lang ren ach sipwe
fangel6 manauach ngeni ewe Chon Amanau.

Ekewe chon tipis fan ekoch ra ééchuur ren ar
kapas usun ekewe ra apasa pwe ir souldng, iwe ra
apasa, “Ngang mi ééch usun chék ir. Rese féfér
¢éch lapseni ei. Ra sani pwapwan ei fantifan usun
chék ngang. Ra pwal sani ar repwe apwapwaai ika
pusin chei mochenin inisir.”

Lon ei lapalap ekewe chon tipis ra etipisi ekoch
faniten ar rese féri psin wiser. Nge an ekoch tipis
me ar apwangapwang ika lipwakingaw ese ngeni
eman an mumuta an esap féri wisan le féri mine mi
pwung. Pun ewe Samol ese treni kich pwe sipwe
eani minen apirt ekewe aramas mi fokun tipis.
Ewe Néun Kot ese wor tikepwulun, ina [ chék
ach we minen apirt. Ekewe ra chék nenengeni 4n
ekoch féfér mi mwal, repwe pwaral6 ar nonom
¢éch lon manauer. Ika ir mi silei nonnomun
manauen soulang, iwe met, ese le fen lulul6 ar
tipis? Pun ra fen silei met mi pwung, nge rese
mochen féri.

Sisap akammangal6 ach sipwe kul seni
tipis o feito ren Jesus. Sipwe kutta ewe letip
mi limeliméch lon Jesus. Ngéréu me ngéréun
aramas ra féri el mwal ren ar witiwitilo, iwe ra
péutmwalila.

Ach manau won fantufan esap tam me unuséch.
Fén ekoch ese naaf ach ekieki usun efeiengawen
ach wiwitiwitil6 le fangatani manauach ngeni
méngungin Kot ren ewe Ngtinmifel. Ach
akammangal6 ach sipwe aleasosichi Kot, wewen
pwe sia filaata ach sipwe manaueni manauen
tipis. Iwe ekewe mwo kukkun tipis ir mi pwal

efeiengaw. Ekewe tipis sise okkufutretiw repwe
okkufadkichetiw o nnikichelo.

Adam me Eve ra ptsin lukt pwe ar ochooch
ewe irdn silei mi ngaw me mi ééch esap eu watten
tipis. Me rer, ese tongeni efisdatd ewe wachemuken
feiengaw Kot a apasa epwe toriir ika ra ochooch
ewe ira. Nge ei “kukkan”
mettoch ina [ ewe mettoch
aleasolap ngeni an Kot we
alluk mi pin, ewe ese sissiwil.
Aleasolap a aimwufesenii ewe
familien aramas seni Kot o
aworato riafét me mala lon
ei fanufan. Pukuen ier murin
pukuen ier, eu kechuen riaféa
ika letipechow a ettd seni won ei
fanufan. Unusen ei fantfan a riaféa
pun aramas ra aleasolap ngeni Adam me Eve ra pusin Ik
Kot. Lang mi ptsin pwal meefi pwe ochooch ewe iran silei
met ei mi fis. Iwe Kraist a mala mi ngaw me mi ééch esap

eu watte tipis.
won Calvary pokiten aramas ra
ataai ewe alluk mi pin. Ina pun
sisap ekieki pwe tipis 6ch mettoch mi kukkun.

Iteiten tipis sia féri, pwal iteiten ach kul seni an
Kot tong, a apéchékulono letipach lon limengawen
tipis. A pwal emweni kich ach sipwe filaata mine
mi ngaw ika mi mwal. Tipis a pwal féri ach sisap
weweiti an Kot we tong. Tipis a féri ach sisap
mochen aleasosich, ach sisap fangatd manauach
ngeni ewe Ngunmifel.

Chommong aramas mi silei pwe ir mi féféri

mine mi mwal, nge rese mochen siwili manauer.
Ra luku pwe ra tongeni siwili manauer inetichék ra
mochen. Ra luku pwe ina mwo ika ra sopwela le
kul seni Kot fan chdmmodng, nge ir mi chiien chék
tufichin rongorong an Kot we kékkéén uméumeéch.
Chommong aramas ra tapweld murin Setan, nge

ra akoota pwe repwe mwattir kul ngeni Kot ika
6ch mettoch mi fokun ngaw a fis ngeniir. Nge

ese mecheres ach sipwe féri ei sokkun, pokiten
tipis a ekkesiwili &n aramas mochen me an éruni.
Murin 4n tipis a fowuno ika fisilé lon manauen
eman aramas, ekoch chék aramas ra chuen mochen
repwe usun chék Jesus lon manauer.

Ika mwo eu mettoch mi mwal lon manauach,
ika eu mochen mi fokun tipis sisap fangaté, epwe
atkalé &n manamanen
ewe kapasen Kot epwe
ekkesiwili manauach.
Iteiten fansoun sia fangata
manauach ngeni Setan, sia
alapalo ach kul seni Kot.
Ewe aramas ese auseling
ngeni ika ese aleasosich
ngeni an Kot kapas, a
pusin kini met [ a ptsin
filaata. Lon Paipel sia
| aleani an Solomon éuréur

"l mi mirit ika an esilesil
( mi eniweniw usun ach

Sisap
akkamangal6 ach
s sipwe kul seni tipis
o feito ren Jesus. sisap kanengeni mine mi

ngaw. A makei, “An ewe

aramasangau féféringau ra pusin likatupu I, a oo
lon pusin an tipis” (Proverbs 5:22).

Jesus a molota an epwe angasa kich seni tipis,
nge ese owumwesi ika echimwa ngeni kich ach
sipwe ukulo le tipis o fildata mine I a mochen. Ika
sise mochen ngasalo, ika sise etiwa an we tong,
met epwe pwal féri? Sia pusin nnikichelo6 ren
ach kul seni an we tong. Paul a makei, “Otpwe
auseling! Iei ewe fansoun sipwe le angei an Kot
uméuméch. Ikenai, iei ewe ran sipwe manau.” “Tka
oupwe rongorong méngungun Kot ikenai, kosap
nukumach ngeni” (2 Corinthians 6:2; Hebrews 3:7,
8).

Kot a apasa pwe aramas ra ‘“nenengeni
lapalapen mesen eman, nge ngang Gla nenengeni
leluken aramas”™ (1 Samuel 16:7). Ina mwo ika
letipach mi uren pwapwa me riaféu, nge lapengeni
mi chék wor limengau me chofona lon. Nge Kot a
silei met ach mochen. A pwal silei met sia mochen
féri. Sipwe feild ren fan ach kewe tikipwulun tipis,
o suki manauach ngeni I, ewe mi kiina mettoch
meinisin. Sipwe apasa usun met David a apasa,
“Ai Kot kopwe atittinaei o silei letipei. Kopwe
sotuniei o silei ai ekiek. Kopwe pi ika mi wor 6ch
mi ingau lon manauei, nge kopwe emweniei won
ewe al esemuch” (Kélfel 139:23, 24).

Chémmong kich sia etiwa Kot ren chék ach
ekiek, nge lon letipach ese siwil. Sipwe i0tek,

“Ai Kot, kopwe féri loi eu leluk mi liméch o
fangelong loi eu ngin mi fé o pos” (Kélfel 51:10).
Sipwe wenechar ngeni pusin kich. Sipwe pwal

fokun wenechar lon ei angangen etiwa Kraist lon
letipach, usun it4d nge manauach mi nom lon watten
osukosuk ika feiengaw. lei eu etipeew fengen
lefilach me Kot sipwe féri seni ikenai tori feilfeilo.
Lukuluk ese fiti féfér ese amanaua kich.

Sipwe kaié ngeni kapasen Kot o i6tek. An
kapas a aiti ngeni kich usun an Kot we alluk. A
apworausa ngeni kich usun manauen Jesus o ifa
usun ach sipwe pin lon manauach. “Oupwe pwal
achocho ngeni &mi olpwe manaueni eu manau
mi pin, pun esap wor eman epwe kuna ach Samol
are esap pin” (Hebrews 12:14). An Kot kapas a
féri ach sipwe meefi atkukkin ngawen tipis, o a
pwari ngeni kich ifa usun ach sipwe manau. Sipwe
auseling ngeni o épwénuetd, pun Kot ei a wisen
kakapas ngeni kich.

Lupwen sia ktina ifa atkukkan ngawen tipis,
sia pwal kuna pusin nonomun manauach. Nge
sisap likitalé ach lukultk o apwangapwangalo
ika pattapaten6 lon manauach. Jesus a feito pwe
epwe amanaua chon tipis. Ese lamwot ach sipwe
achocho ngeni le féri met Kot epwe chiechi
ngeni kich ren. Ese pwal lamwot ach sipwe féri
met epwe tongei kich ren. Kot a fen tongei kich
o a “achasefali chon fanufan ngeni pusin i” (2
Corinthians 5:19).

Kot a our6lo letipen néin kewe aramas tipis
ren pusin an tong. I, Kot, a likiitu ngeni kich ren
ach kewe tipis me mwal lap seni samach kewe
me inach me woén ei fanufan. A mochen amanaua
kich meinisin néun kewe. A kékkééri ekewe chon

tipis me ekewe chon péutmwalila lon pwétete me
kinamwe ar repwe liwinto ren. Meinisin an Kot
kewe pwon me an kewe esilesil, ra pwari ngeni
kich usun an we tong esemuch.

Fan ekoch Setan a feito rech o treni kich pwe
kich chon tipis. Nge lupwen epwe feito, sipwe
chék nengeni ewe Chon Amanau o kapas usun
an manaman me an angang ééch. Lon ach afota
mesach won Jesus, iwe I epwe alisi kich. Sipwe
ureni Setan pwe kich mi silei pwe kich chon tipis,
nge “Kraist Jesus a feito lon ei fanufan pwe epwe
amanaua chon tipis” (1 Timothy 1:15). Sia manau
ren an we tong mi unuséch.

Jesus a kapaseis ngeni Simon usun ekewe
ruémén mwan
mi wor ar
liwilimang
mooni. Eman
a liwilimang
mooni seni
ewe masta nge
ese kon watte.
Ewe eman a
liwilimang
mooni, nge mi
fokun watte.

Ewe masta a An Kot kapas a féri ach
sipwe meefi ukukkun

amuseerelo j ngawen tipis, o a pwal
me ruemen. pwari ngeni kich ifa usun
Jesus a eisini ’ ach sipwe manau.

Simon, i€ lein

ekkei mwan epwe kon tongei an we masta. Simon
a apasa, “Ua ekicki pwe ewe eman a kon watte an
liwilimang a musola” (Luke 7:43).

Kich, sia chon tipis, nge Jesus a méla pwe sipwe
museld seni ach tipis. An we asor ese kamé, a
fokkun naaféch, a pwal luluseni an epwe mééni
ach kewe tipis meinisin. Ekewe a kon watte ar tipis
mi muselo, repwe kon tongei Jesus. Repwe kon
arap ngeni Jesus lon lang, o repwe mwareiti [ ren
an we tong mi fokun lapalap me an we asor ese
wor aukukkun ach sipwe awewei.

Lupwen sia fokun fatafatéch ren ach weweiti
ewe tongen Kot, sia fokun pwal fatafatéch le
ktna aukukkun ngawen tipis. Lipwen sia klina
toauan an eitietiw péun o ren an epwe attapa kich
o amanaua kich, letipach a kinamwe o pwétetelo.
Pwal lupwen sia weweiti usun an Jesus we asor,
iwe sia elletin liamaam ren ach kewe tipis, o
letipach a uren tong ngeni Jesus.

Sopun Ruanu 4

Omusomus

man aramas mi aopala an tipis esap fefeita lon

manauan, nge eman mi pwarata o likitalo, Kot
epwe umétuméch ngeni” (Proverbs 28:13).

Longolongun ach sipwe angei an Kot we
uméuméch mi mecheres, pwung, me weweéch.
Ewe Samol ese tingor ach sipwe féri 6ch mettoch
mi weires o ametek pwe  ach kewe tipis repwe
musald. Sisap pwal
mwo nge saai toau.
Sise tongeni mééni
ach kewe tipis ren
ach sipwe eriaféu
kich. Eman mi
pwarata an tipis
o kul seniir
epwe angel
ika kuina
uméumeéch
me musalon
an tipis.
Ewe wanparun

James a apasa,
“Iei mine oupwe
pwarifengeni
ami tipis kana,
eman ngeni eman

o i6tekifengenikemi, pwe oupwe péchékuleta”
(James 5:16). Sipwe omusomus ika pwarata

ach tipis ngeni Kot, pun Kot chék a tongeni
amuseereld. Sipwe pwal omusomus fengen
leefilach. Ika sia asonga ika eriaféu eman
chiechiach ika eman chon aruch, iwe sipwe
fangatani o omusomus ngeni, iwe epwe le fokun
amusakichel6 lon kinamwe. Iwe sipwe le tingorei
Kot epwe amusal6 ach tipis, pun ewe chon aruch, I
pwal eman néin Kot. Lupwen sia pwal eriaféq ewe
chon aruch, sa pwal tipis ngeni ewe Chon Féraata
lang me fanufan me ewe Chon Méénisefali ika
Chon Amanaua kich.

Sipwe uweiald ach we osukosuk ren Jesus
Kraist, nétch we Souasor mi Lap. “Pun ach we
Souasor mi Lap esap eman mi tongomang ngeni
ach apwangapwang. Nge a nom rech eman Souasor
mi Lap mi tolong lon sokopaten sosot usun chék
kich, nge esap tipis” (Hebrews 4:15). I mi tongeni
limetal6 meinisin tikipwultn tipis lon manauach.

Sipwe etekisonaakichetiw mwen Kot o
fangatani ika pwarata pwe kich mi tipis. Iei ewe
eewin alltk ach sipwe ketiw me ren Kot. Ika sisap
aier o etekisonaakichetiw, o ika sise omusomus
faniten ach tipis, iwe sise elletin tingor an epwe
musalé ach kewe tipis. Ika sisap oput ach kewe
tipis, iwe sise elletin mochen an ach kewe tipis
repwe musald, o sisap kuna ewe kinamwein Kot.

Iwe ika sise musalé seni ach kewe tipis, iwe
epwe chék wor eu popun, pun kich sise mochen
etekisdnaatiw manauach o sise mochen apira

ekewe alluk

ra affat lon

ewe Paipel.

Kot a fokun
tumwunéchu le
ureni kich met
sipwe féri. Sipwe
suki letipach o
apasa pwe kich mi
tipis. Sisap féri ei
mettdch lon ach

timwunungaw. Ika sia elletin omusomus, pwal pwaréta
Sisap pwal féri unusen letipach ngeni Kot, iwe Kot epwe

. auseling ngeni kich o pwal uméuméch
pokiten eman a ngeni kich.

echimwa kich. Nge
sipwe weweiti usun
ngawen tipis o sipwe oput.

Ika sia elletin omusomus, pwal pwarata unusen
letipach ngeni Kot, iwe Kot epwe auseling ngeni
kich o pwal uméuméch ngeni kich. Ewe chon kéél
David a makei, “Ewe Samol mi Lapalap a kan
ngeni chokewe mi luketatakis, a amanaua chokewe
mi apilukingau” (Kélfel 34:18).

Sipwe elletin omusomus, o féuni iten eu me eu
ckewe tipis, 0 apworausa wesewesen met mi fis.
Eman aramas epwe omusomus ngeni chék Kot
faniten ekoch tipis. Ika I mi pwal tongeni feilo
ren ekoch aramas o ureniir repwe amusalo6 tipisin
ren an eweiresiir. Neman epwe pwal omusomus
mwen mesen aramas meinisin. Nge iteiten 4n eman
aramas epwe omusomus, epwe féuni iten eu me eu

ckewe tipis I a féri.

Lon ekewe ran ika fansoun Samuel mi chiien
manau, ekewe aramasen Israel rese apiru Kot. Ra
péutalo ar lukuluk lon Kot o ra ekieki pwe Kot
ese chuien tongeni emweniir. Rese meefi an Kot
manaman, rese pwal epilukaluka pwe Kot epwe
tamwunuar. Ra kul seni ewe Chon Nemenemen
unusen lang me fanufan mi unusen Lapalap, o
ra tingor eman nédr king usun a wor ren ekewe
ekoch mwuu.

Kot a ngeni néin kewe aramas eman king, nge
a chék wor chommong osukosuk rer. Me mwen
ar repwe tongeni kutta kinamwe ngeni Kot, ra

féri eu angangen omusomus: “Pun aia
apacha ngeni am kewe tipis
=== meinisin ei féfér mi
ngau, pwe am aia
tungor eman king
fan item” (1 Samuel
12:19). Ra pwarata
wesewesen ewe
tipis a efisdata ar
osukosuk. Rese
kilisou ngeni Kot
ren an emweniir,
o ei mettoch a
pékueld ika aukalo
an Kot alillis ngeniir.

Murin &n Adam me Eve ra Kot ese tongeni
ochqoch ewe lra’rz silei ml. ééch etiwa ach omusomus
me mi ngaw, ra saaw me niuokus. ) L
ika sise aier o

fangata ach kewe tipis. Sipwe fildata ach sipwe
ekkesiwili manauach. Lupwen sia elletin liamaam-
aasini ach kewe tipis, sipwe le fangata meinisin
mine ese apwapwaai Kot. Ewe angang sipwe féri
a fen molota: “Oupwe limetikemi pwe oupwe
liméch, otipwe péutald ami féféringau seni fan
mesei o ukutiu le féri mine a ngau. Iwe, olipwe
kaié féféréch o kutta pwunguéch, nge oupwe epeti
angangen chon mwéanewus. Oupwe peni chokewe
mi masen, oupwe pwal alisi ekewe fefin mi ma
pwulter” (Isaiah 1:16, 17). “Are a aliwini ngeni
ewe chon liwilimang asisilen an pwon, are a pwal
aliwini mine a solani o tamwunu ekewe alltik
aramas ra kina manau ren, nge esap féri tipis,
atewe epwe fokun manau, nge esap mala” (Ezekiel
33:15).

Paul a apasa pwe ekkesiwil a fis [lapwen eman
aramas a aier lon manauan: “Oupwe nenengeni
met Kot a féri ren ami letipeta: A afisatd ami
achocho pwal ami mochen alletata pwe esap wor
ami tipis. A afisatd &mi song, &mi niuokus, dmi
pwos, ami tiliken me &mi mochen apwingl mine a
ngau. Ren ekei mettoch meinisin oua pwarata pwe
esap wor 6ch mwal remi” (2 Corinthians 7:11).

Lupwen tipis a atopwutopwu ika ochuuna ach
ekiek ren ach silei me meefi mine mi ééch me mi
mwal, ewe chon tipis esap kuna ika silei met mi
mwal lon manauan. An kewe tipis usun ita nge
ese chien ngaw me ren. Epwe le chunnel6 mesan
ngeni an kewe tipis, chilon chék ika manamanen
ewe Ngunmifel epwe suki mesan kewe. Eman

aramas ewe Ngunmifel ese emweni, ese tongeni
an epwe chuuni an omusomus o wenechar lon
pusin letipan. A wor an tipingeni ren an kewe tipis.
A apasa pwe ese tongeni féri mi mwal ika esap
pokiten ekewe mettdch ika mwékutakut mi sokalo.
Murin ar Adam me Eve ochooch ewe iran silei
mi ééch me mi ngaw, ra sddw me niuokus. Iwe ra
akom ekieki chék ifa usun ar repwe tiiseniir ar we
tipis o suuseni mala. Lapwen ewe Samol a kapas
eis ngeniir usun ar we tipis, Adam a tipingeni Kot
me Eve. A apasa, “Ewe fefin en ka ngeniei pwe
pwultiei, neminewe a ngeni ei uan ewe ird, iwe, Ga
mongé.” Nge ewe feefin a tipingeni ewe serepenit.
Ewe fefin a apasa, “Ewe serepenit a atupuei, iei
mine la mongeé” (Genesis 3:12, 13). Neminnewe a
ureni Kot, “Pwata ka féri ewe serepenit? Pwata ka
mwut ngeni epwe feito lon Eden?” Neminnewe ese

Epwe feito ren Kot
lon suufél me menin
usun eman nau a
feito ren eman sam
mi edni tong.

etiwa ika luku pwe a tips o a chék tipingeni Kot.

Ei mochen ika lapalap ach sipwe tipingeni eman
pusin ach kewe tipis, a etto seni Setan, o aramas
meinisin ra pwal edni ei sokkun lapalap. Nge ach
pwarata ach tipis le tipingeni eman, esap ina usun
an Kot lapalap. Iwe Kot esap etiwa ei sokkun
omusomus.

Elletin aier a emweni eman aramas an epwe
silleni an kewe tipis. A pwal emweni an esap
pwomeni pwe ese wor an tipis, o esap pwal
tipimwal ika kuletipingen. Epwe usun ewe chon
ioni takises Jesus a pworaus usun. Epwe i6tek nge
mesan ese nennetd lang, “Kot kopwe uméuméch
ngeni ei, ngang eman chon tipis.” Kot epwe
amusalo tipisin ekewe ra pwarata pwe ir chon tipis,
pun Jesus a fangalé manauan ren an epwe amanaua
chon tipis mi aier seni tipis. [ ewe Sou-asor mi Lap
lon lang.

Sia fen dleani lon Paipel usun ekewe aramas
mi elletin dier seni ar kewe tipis. Ra tipetekison
o ra pwarata ar kewe tipis. Rese sotuni ar repwe
tipengeni eman ar kewe tipis. Resap pwal pusin
ppeniir lon ar kewe féférungaw. Ewe wanparun
Paul a apworausa an tipis ren an ninnii ekewe
soulang. Ese sotuni le opal¢ ika tukumi tichikin
an kewe féférungaw. Nge a fen afataeéchu ngeniir
usun met I a féri. A apasa, “Iwe, iei met Ga féri lon
Jerusalem. Ua angei ai mwimwuta seni ekewe
souasor mi lap pwe pwe aturalong lon imwen
fétek chommong néin Kot kewe aramas, nge
lipwen a towu pwlinglin pwe repwe ninnila, G1a

pwal tipeeu ngeni. Fan chdémmong ta ariafétur
lon ar kewe imwen felikis, tia pwal achocho le
féri mine repwe fangata ar lukaluk ren. Lon ai
lingeringeritiir ta fen mwo nge feild ngeni ekewe
telinimwen chon ekis pwe upwe ariafétar” (Féfér
26:10, 11). Paul a pwapwaaiti le apasa, “Kraist
Jesus a feito lon ei fanufan pwe epwe amanaua
chon tipis. Ngang eman chon tipis mi ngau seniir
meinisin” (1 Timothy 1:15).

Eman aramas mi letipeta, mi etekisénaatiw
manauan ren an elletin aier, epwe kuna atkukkan
an Kot tongei I. Epwe pwal weweiti liwinin met
mi fis Calvary. Eman aramas mi tipis mi elletin
liamaam epwe omusomus. Epwe feito ren Kot
lon suufél me menin usun eman nau a feito ren
eman sam mi uren tong. John a makei, “Nge are
sia pwarata ach tipis ngeni Kot, [ epwe apwénueta
an pwon o féri mine a pwung: Epwe amusal6 ach
tipis o limetikich seni ach pwingingau meinisin”
(1 John 1:9).

Sopun Limu 5

Angangen Epini Manauach

ei an Kot we pwon, “Ami oupwe kittaei o

ktinaei, pun oua kuttaei ren unusen lelukemi”
(Jeremiah 29:13).

Sipwe fang ngeni Kot unusen letipach. Pun
ika sise, iwe sisap tongeni wiliti usun chék I.
Manauach mi uren tipis rese usun Kot, o sia kul
seni Kot. Ewe Paipel a pwaaral6 usun kich nge sia
“mala lon pekin ngiin; “unusen méktremi a fen
kinas, nge unusen lelukemi a apwangapwang”;
“seni fan pechemi tori mékiremi esap wor

péchékul” (Ephesians 2:1; Isaiah 1:5, 6). Chon

tipis ra fokun pachengeni Setan. Ra nom lon an
Setan we eseich ika ssar. “Murin repwe miritila o
su seni ewe sarin Tefil mi liapeniir, pwe repwe féri
letipan” (2 Timothy 2:26).

Kot a mochen echikara kich.

. A pwal mochen angasakichend.
Lupwen . o
. An epwe fis ei, Kot epwe siwili
sia fang
ngeni unusen manauach, pun epwe wor
Kot eu minaféén mochen me értni lon
manauach. Nge ese tongeni féri ei
manauach, : . .
. tori ach sipwe fang ngeni I unusen
sia pwal
Saneati manauach.
g . Ewe maun lefilen fituk me ngun,
mettoch . .
. . . . ina na maun ekon watte lapseni
meinisin mi . .
.. maun meinisin. Pun a men weires
eppeti kich ) )
seni I ach sipwe fang ngeni Kot manauach
{ ] e . .
o mwut ngeni an epwe pwal nemeni

ach ekiek. Nge sipwe mwut ngeni
Kot epwe nemeni ach ekiek pun ika
sise, iwe ese tongeni asééféld manauach o pwal
epinikichend.

Setan a mochen pwe sipwe luku pwe kich
sleif lon ewe mwuun Kot. A pwal mochen pwe
sipwe luku pwe a chunn mesach ren ach fangata
ngeni an Kot kewe tingor mi seluk ika lamwot
mwal. Setan a pwal Grd pwe Kot a tungorei kich
ach sipwe aleasosichi I [Kot] nge ese ngeni kich
wewen me popun an ura sipwe aleasosichi I. Nge
el ese pwung, pun sia angang ngeni Kot ren ach
wewe me silei lon ach memeef. Kot a fen apasa
ngeni ekewe aramas I a fériireta, “Ou etto, ousipwe

pwungupwungfengen” (Isaiah 1:18). Kot ese
oumwesi kich ach sipwe aleasosichi I. Ese tongeni
an epwe etiwa ach pin ngeni ika sise akom elletin
fangata ngeni manauach me ach weweéch.

Setan a mochen sipwe luku pwe Kot a eweiresi
kich le aleasosichi I. Ei sokkun a féri pwe sisap
feifeita ika mamarita o péchékuleld lon manauen
ach soulang me lon ach ekiek. Sipwe usun chék
ekewe mwesiin, nge esap ina an Kot, ewe Chon
Féraata mettoch meinisin, mochen. A mochen pwe
kich sipwe féri aukukkun ach tafich le aea fichi
me alamwota fichi tupuen mékurach me inisich.
Pun kich ekewe unuséchun me atichean lein férian
kewe. I [Kot] a pwal aiti ngeni kich usun ekewe
feiéch mi lapalap I a mochen ngeni kich lon an
uméumech.

Kot a kékkééri kich pwe sipwe fang ngeni
I [Kot] manauach pwe epwe emweni kich o
épweénuetd an kewe kokoot fanitach. I a pwal
ngeni kich ach pwingun filaata met sipwe féri. Sia
tongeni fildata ach sipwe ngasalé seni ach kewe
tipis o sipwe edni ewe ngasalé mi amwarar Kot
a ngeni néun kewe. Lupwen sia fang ngeni Kot
manauach, sia pwal fangatd mettoch meinisin mi
eppeti kich ika eimwuu kich seni I. Ewe Chon
Amanau a apasa, “Ina chék usun, esap wor eman
a tongeni nei chon kaié are esap pélukl meinisin
mine a eani” (Luke 14:33). Sipwe fangatd mettoch
meinisin mine a atoaua letipach seni Kot.

Choémmoéng aramas ra pin ngeni pisekisekin ei
fantifan. Mochenian pisekisek me tongei mooni a

ochungeniir Setan. Ekoch
ra mochen repwe iteféuno
lap seni mettéch
meinisin. Ra
mochen pwe
aramas repwe
nenneta
ngeniir o
mwareitiir.
Nge ekoch ra
chék ekieki
pusin ir ren
an epwe
mecheres
manauer, esap
wor osukosuk.
Nge sipwe

. . . kul seni ekkei
Sise tongeni sipwe fang ngeni Kot o .
esépw manauach o pwal esépw ngeni ei meinisin. Sise
fanuafan. Kich néun Kot lupwen sia fang tongeni sipwe
ngeni | unusen manauach. .
fang ngeni

Kot esopw
manauach o pwal esopw ngeni ei fantfan.

Kich néun Kot lupwen sia fang ngeni [ unusen
manauach.

Ekoch ra apasa pwe ra angang ngeni Kot, nge ra
sOtuni le 4leasosichi an Kot kewe allik me lukian
an Kot 4lillis. Ren ar pusin angang, ra sotuni le
féri ar repwe manauéch o kuina ngasal6 ika manau.
Nge letiper ese mweékutukut ren ewe tongen
Kraist. Ra sotuni le féri met mi ééch, pun ra ekieki

pwe Kot a eani alongolong ar kewe féféréch ar
repwe tongeni tori lang. Ei sokkun ese lamwot.

Lupwen Kraist a nonom 16ch, manauach epwe le
ur ren kinamwe me an Jesus tong. Ewe pwapwan
an Jesus chiechi ngeni kich epwe le féri ach sipwe
mochen arap ngeni I. Sipwe fokun ekkekieki
chék usun Jesus, iwe sia tufichin malukal6 ach
kewe mochen ekieki pusin kich. Ach tongei Jesus
epwe emweni meinisin ach kewe mwékutuakut.
Ika kich mi meefi ewe tongen Kot, sisap kapas eis
ika ifa aukukkin mwékkunun ach sipwe tongeni
aleasosichi Kot. Sipwe sotuni le féri meinisin mine
ewe Chon Mééni kich ika Amanaua Sefali kich a
mochen. Ekewe aramas ra apasa pwe ir soulang,
nge rese meefi alololin ar tong ngeni Jesus, ra
chék néunén fos nge ese wor wewen. Ar repwe
tapweld murin Jesus, eu angang mi fokun weires
me rer ika ngeniir.

Met, sia meefi pwe a kon watte ach sipwe
fangal6 meinisin ngeni Kraist? Sipwe kapas eis
pusin ngeni kich. “Met Kraist a fangal6 fanitei?”
Ewe Néun Kot a fangalé meinisin—manau me
tong me riaféu—pwe epwe amanaua kich. Iwe
met, oukich kei itd Giruran nge sisap angei ewe
tong mi fokun lapalap Jesus a fangal6 fanitach,
sipwe tongeni amwéchu ika pineii letipach seni [?

Iteiten fansoun lon manauach, sia angei feiéchiin
an we uméumeéch. Ren ei popun, sise tongeni
wesewesen silei aukukkun fitikoko ika osukosuk
sia ngas seni. Met, kich mi tongeni nengeni ewe
Eman a mala faniten ach kewe tipis o kul seni ei

sokkun watten tong? Ach we Samol mi ling a pusin
etekisonaatiw. Iwe met, sipwe tipengaw pokiten
sipwe fiungeni ei manauen maicha ren ach sipwe
etekisonaatiw manauach?

Choémmoéng aramas mi eingeing lon manauer ra
kapas eis, “Pwata ipwe etekisonaaeitiw o liamaam
faniten ai kewe tipis me mwen ai upwe elletin silei
pwe Kot epwe etiwa ei?” Ua tingor om kopwe
nengeni manauen Kraist. Kraist ese tipis. [ ewe
Néun ewe Kingen lang; nge a tolong lon leniach o
uweial6 ach kewe tipis. “Pun a fangalé manauan
o mala, a pwal alealong lein chon pupungau. Iwe,
a uwel tipisin chommong aramas o 16tek fan iten
chon pupungau” (Isaiah 53:12).

Met ewe sia fangal6 lupwen sia fang ngeni Jesus
meinisin? Sipwe ngeni Jesus letipach kewe ika
manauach kewe mi uren tipis pwe epwe limeti.
Sipwe tingorei an epwe amanaua kich ren an we
tong esemuch. Nge aramas ra ekieki pwe a weires
ar repwe fangatd mettoch meinisin! Ngang tia sdaw
ai upwe rongorong ekkei kapas ra apasa. Ngang ta
pwal saaw ai upwe makeeretiw.

Kot ese tungor ach sipwe fangata ekewe
mettoch mi ééch ra lamwot ngeni kich. A chék
ekieki usun met mi ééch ngeni kich. Ua dneanei
pwe meinisin ir ekewe rese filaata Kraist repwe
weweiti o chechemeni ei ekiek. Ei ekiek a pwarata
pwe a wor ren Kraist ekewe mettoch mi fokun
murina ngeniir lap seni met ir ra tingor. Aramas ra
pusin tipis ngeni inisiir lipwen ra G ngeni met Kot
a mochen.

Sisap tongeni kina pwapwa-ellet ika sipwe
fattal won ewe al Kot a ureni kich sisap fattal won.
Pun Kot a silei met a ééch fanitach o a pwal wor
an kokoot mi fokun ééch faniten eman me eman
aramas. Ewe alen aleasolap ngeni Kot, ina ewe al
ngeni letipengaw me mala.

Ousapw ekieki pwe Kot mi mochen kuina néin
aramas ar repwe riaféd. Unusen lang a mochen
sipwe pwapwa. Samach we lon lang ese eppeti
kich ach sipwe féri met epwe eselipato ach elletin
pwapwa. Kot a tungorei kich pwe sipwe kul
seni éruniach kewe mi ngaw ika mwal, me kewe
ekoch mettéch mi awora riaféd. I a silei pwe ekkei
mettoch repwe eppeti seni kich pwapwa me ach
sipwe tori lang.

Ewe Chon Amanau
ika Chon Mééni Sefali
fanufan mi etiwa aramas
lon pusin lapalaper, fiti
ar kewe lipwakingaw me
ar kewe chdmmongin
tipis ika mwal. Nge epwe
limetalo6 ar kewe tipis o
mééni sefali ir ren chan
we. Repwe menemenéch
ren ar kewe mochen ir
ekewe meinisin mi uwei
osan we o angang lon

. Ese chuen pusin wor ar lukulak
an we angang. [ mi pwal lon ir... Ra meefi pwe Kot ese

mochen fang kinamwe me tongeni etiwa ir. Nge resap péutalo

ar epilukuluk.

aséésé ngeni ir meinisin

mi feito ren. A tingorer repwe chék féri ekewe
mettoch mi emweniir ngeni pwapwa. Nge ekewe
rese aleasosich ngeni, rese tongeni manaueni el
pwapwa. Elletin pwapwa a feito seni ach eani
Jesus lon manauach, I ach we epiltukalik mi ling.

Choémmodng aramas ra kapas eis, “Ifa usun
ai upwe ngeni Kot manauei?” Ra mochen fang
ngeni Kot manauer, nge ar ekiekin féri ika
filaata met mi ééch lon manauer ese péchékul.

Ra tipemwaramwar ngeni Kot o ra nonom fan
pusin nemenien érunieer kewe mi fokun tipis.

A chék mecheres ar repwe atai ar kewe pwon.
Rese tongeni nemeni ar kewe ekiek me ar kewe
mochen. Pokiten rese tongeni épwéntieta ar kewe
pwon, ese chiien pusin wor ar lukuluk lon ir. Ra
tipemwaramwar ika ir mi wenechar. Ra meefi pwe
Kot ese tongeni etiwa ir. Nge resap péutalé ar
epilukuluk.

Mi ééch pwe kich meinisin sipwe weweiti
atchean péchékulen ika alololiin ach pwingun
fildata. Ewe péchékulen filaata ika tafichin fildata,
ina ewe péchékul a wisen nemenem lon manauach.
Mettoch meinisin a alongolong won ach aea fichi
ei péchekul ika pwungun fildata. Kot a ngeni
eman me eman aramas ewe pwungun filaata, o
ir pusin repwe aea ¢échu ar na pwungun filaata.
Sise tongeni siwili letipach. Sise tongeni plisin
won inisich ach sipwe ngeni Kot ach tong. Nge sia
tongeni fildata ach sipwe angang ngeni Jesus. Sia
tongeni ngeni Kot nemenemen ach ekiek. Iwe |
epwe le alisi kich le filaatd ewe al mi pwung. Iwe

unusen manauach epwe le nom fan emwenien ewe
Ngunun Kraist. Sipwe le tongei Kot o ach ekiek
epwe le chék usun an ekiek.

Men ééch ach sipwe mochen manaueni ewe
manau murina o manau mi pin. Nge sisap ukulo
won ei ekiek ika mochen. Ekkei mochenin
manaueni ewe manau murina resap alisi kich.
Chommong aramas repwe péutmwalila ika repwe
le chék aneanei o mochen pwe ir repwe soulang.
Nge rese mochen fangata ngeni Kot an epwe
nemeni ar ekiek. wewen pwe rese filaata ar repwe
soulang.

Epwe wor
unusen ekkesiwil
lon manauach ren
ach aea fichi ach
pwungun filaata.
Lupwen sia fiti Kot,
I epwe ngeni kich
an we péchékul
wachemuk
pwe epwe
apéchékula kich
ika amwéchunukua
kich. Lon ach ngeni
Kot manauach ran
me ran, sipwe le
tongeni manaueni
eu manau mi fé,

Ren ach ngeni Kot manauach ran me ran,
€we manauen sipwe tongeni manaueni eu manau mi fé,
lakaluk ewe manauen lukuluk.

Sopun Wonu 6

Ach Luku me
Ach Etiwa Jesus

s F
>
-

upwen ewe
Ngﬁm’m Kot a
waalong ewe manamanen
Ngunmifel lon
manauom, kopwe le
poputa le kuna atkukkan
ngawen me péchékulen tipis. Ka meefi o oput om
tipis me weires ren met tipis a waato. Ka meefi
pwe tipis a aimunuuk seni Kot. An tipis péchékul
a féri pwe kopwe eman sleif. Lupwen a lapal6 om
sotuni om kopwe suuseni tipis, iwe a pwal lapald
om silei pwe kose tongeni alisi pusin en. Ka kuna
pwe manauom a chék uren mochenia me tipis.
Manauom ika letipom ese limeliméch o om kewe
mochen ra limengau. Ka mochen kopwe le museld
seni tipisum, ka mochen kopwe limeliméch, o
pwal ngasal6. Iwe met kopwe féri pwe en me Kot
oupwe eu chék o pwal usun chék 1?
Ese wor om kinamwe. Ewe kinamwe, ewe
omusomus, me ewe tong ra feito seni Kot lon lang.

Moni ese tongeni mééni ei kinamwe. Om sukul ika
kaié esap pwal ngonuk ei kinamwe. Om tipachem
ese tongeni kuna ei kinamwe. Om wewe ika mirit
ese tongeni aworato ei kinamwe. Kosap tongeni
epilukuluka pwe kopwe angei ei kinamwe ren om
angang me om péchékul ika tongeni.

Kot a molota epwe liffang ngonuk ei kinamwe.
“Nge [kosap] méni!” (Isaiah 55:1). Ei kinamwe
om, ika kopwe eitieuu poum kana o angei. Ewe
Samol a apasa, “Oua limengau ren tipis usun eman
a limengau ren cha. Nge ngang ipwe limetikemi
pwe oupwe liméch usun pwechepwechen sno”
(Isaiah 1:18). “Iwe, upwe ngeni kemi eu leluk mi
fe, ipwe pwal fangelong lomi eman ngtin mi f¢”
(Ezekiel 36:26).

Ka pwarata om kewe tipis o filaata pwe kopwe
oturuurou me lon manauom. Ka fildata pwe
kopwe ngeni Kot manauom. Iwe kopwe le feilo
ren iei o tungorei epwe limetald om kewe tipis.
Tangor epwe ngonuk eu letip me eu ekiek mi fé.
Iwe kopwe luku pwe I, Kot, a féri ei, usun I a fen
pwonei. Jesus a osukula ei lesen lapwen a nonom
won fantufan. Kopwe luka pwe ka fen angei ewe
liffang Kot a pwonei, iwe epwe le om.

Jesus a echikarereta ekewe aramas mi samwau,
ekewe ir mi luka an manaman. An Jesus echikara
ar samwau a alisiir ar repwe kuna pwe Jesus a
pwal tongeni alisiir lon ekewe ekoch al. An Jesus
echikara ar samwau a pwal emweniir ar repwe
1tk lon 4n Jesus manaman pwe I mi tongeni
amusala ar tipis. Jesus a awewei ei mettoch lupwen

I a echikarata ewe eman mwan mi samwau, ewe
ese tongeni pwaata seni an kiekien méur. Iwe a
apasa, “‘Iwe, ngang upwe alukuluka ngeni kemi,
pwe Néun Aramas a wor an pwing won fanufan
an epwe amusalo tipis.” lei mine a ireni ewe mwal
mi mweék, ‘Kopwe utd, angei kiom o feild lon
imwom’” (Matthew 9:6).

John, néin Jesus we chon kaié, a afata ngeni
kich popun an Jesus echikareretd ekewe chon
samwau. John a makei, “Nge ekei manaman ra
makketiu, pwe ami oupwe luka pwe Jesus ewe
Kraist, ewe Néun Kot, nge ren ami laka I oupwe
eani manau” (John 20:31).

Oupwe aleani ewe Paipel usun pworausen an
Jesus echikarereta ekewe mi samwau. Seni ekkei
pworaus oua tongeni kai¢ usun dmi oupwe luka
lon Jesus ren omusomusen tipis. Sipwe suk ngeni
pworausen ewe mwan mi mweék ren ewe kolik
Bethesda. Ei mwan ese tongeni féri 6ch mettdch.
Ese fattal lon ukukkun inik-me-wanu ier. Ina mwo
Jesus mei Greni ei mwan, “Kopwe utd, angei kiom
o feil6 lon imwom.”

Ewe mwan mi samwau ika mi mwék ese apasa,
“Samol, ika kopwe echikareieta, ipwe aleasosichi
om kewe alluk.” Aapw, nge [ mi lukl an Jesus
kewe kapas. A luku pwe a péchékuletd, o lon ewe
chék atun a sotuni le fattal. A filaatd pwe epwe
fattal. Iwe a fattal. A épwénuetd met chék Jesus
apasa, iwe Kot a ngeni ewe manaman. Ewe mwan
a péchékuleta.

Iwe, iei kopwe pusin nenengeni manauom. En

eman chon tipis. Ese wor 6ch mettoch ka tongeni
féri pwe epwe omusalo tipisum kewe minen loom.
Kose pwal tongeni ekkesiwili letipom o pusin
féri om kopwe pin. Pun Kot a pwoén pwe epwe
féri meinisin ekkei lon Kraist Jesus. Kopwe luku
ei pwon. Kopwe pwarata om kewe tipis o fang
ngeni Kot manauom. Kopwe fildatd om kopwe
angang ngeni Kot. Iwe Kot epwe féri wisan o
épweénuetd an pwon ngonuk ika kopwe lakt.
Kopwe le limeliméchul6 o unuséchulo, usun chék
ewe mwan mi mwék. Ewe mwaén a
luk1, iwe Jesus Kraist a ngeni
an péchékul an epwe fattal. Ka
pwal limeliméchulé o
unuséchulo ika ka
laku. =
Kosap witi om /
kopwe meefi pwe ka .
fen unuséch.
Kopwe chék o
apasa, “Ua
luka epwe
fis. Esap
pokiten
ua meefi,
nge pokiten
Kot a fen
pwonnei.”
Jesus a

apasa, Iteiten ran oupwe apasa, “Ngang ua an Kraist.
Ua fang ngeni Jesus manauei.”

el

{ (S / Y

{

“Meinisin mine oua tingor lon ami i6tek, oupwe
luku pwe otipwe angei, iwe, epwe torikemi” (Mark
11:24). A wor 6¢ch mettoch mi atichea om kopwe
chechemeni lon ei pwén. Kopwe 16tek faniten
ekewe mettéch Kot a mochen epwe wor rem. Kot a
mochen angasok seni tipis o féri pwe kopwe eman
néun. A mochen ngonuk péchékul ika manaman
pwe kopwe manaueni ewe manau mi pin.

Kopwe i6tek faniten ekkei feiéch o kopwe luku
pwe kopwe angeiir. Iwe kopwe kilisou ngeni Kot
pwe ka fen angeiir. Kopwe feild ren Jesus epwe
limetuk. Iwe esap wor om saaw ika letipeta lipwen
kopwe utda mwen an Kot we alluk. “Iwe, iei esap
wor liwinin tipisin chokewe mi nonom lon Kraist
Jesus” (Romans 8:1).

Lupwen ka eman néun Kraist, kosap chuen
nom fan nemeniom, pokiten ka fen mé ren eu
liwin. “Pun oua silei pwe ousap mé ren mettoch
mi morokai usun silifer ika kolt pwe otpwe
ngas seni ewe manau mi lamwotangau oua angei
me ren ami kewe lewo, nge oua mé ren chaan
Kraist mi auchea, I eman lam esap wor terin are
lapalapangauan” (1 Peter 1:18, 19). Pokiten oua
luku met Kot a apasa, ewe Ngunmifel a efisaata lon
letipemi eu manau mi fé. Oua usun eman ménukol
a uputiu lon ewe familien Kot, o a tongeek usun
chék an tongei wesetan Néun we.

Iwe iei, pokiten ka fen fangal6 manauom ngeni
Jesus, kosap pwal chuen kul sefal. Kosap chuen
atoauokol¢ seni 1. Iteiten ran kopwe apasa, “Ngang
t1a néun Kraist. Ua fang ngeni Jesus manauei.”

Tangorei Jesus epwe ngonuk Ngiinun we o
anomuuk lon an we uméuméch. Ka wiliti néin
Kot ren om fang ngeni Kot manauom o luku I. Iwe
kopwe le manau usun chék I. Ewe wanparun Paul
a makei, “Pokiten oua fen etiwa Kraist Jesus pwe
ami Samol, oupwe le sopwela lon ami nonom lon
I’ (Colossians 2:6).
Ekoch aramas ra meefi
pwe me mwen ar
repwe tongeni angei
an ewe Samol we
feiéch, repwe akom
pwarata ngeni [ pwe
ra ekkesiwili manauer.
Nge ra tongeni angei »
ewe feiéch iei chék. A yil
fokkun lamwot epwe e
fokun wor rer
an Kot we tong
me ewe
Ngunln
Kraist
ren an
epwe
alisiir
le

A féri met an Jesus kapas, iwe Kot a ngeni ewe
manaman. Ewe mwal a péchékdleta.

okkufaatiw ar kewe lipwakingaw. Ika esap wor rer,
iwe resap tongeni U ngeni tipis.

Jesus a fokun sani ach sipwe feito ren lon pusin
lapalapach mi uren tipis. Sipwe chék feito lon
ach tiparoch, lipwakingaw ika apwangapwang. O
sipwe chappetiw arun pecheen lon ach riaféa ren
ach tipis. lei pwapwan letipan, epwe forepachei
kich ren péun kewe pétn tong o amo6ilé kinasach
kewe, o limeti kich pwe sipwe limeliméch.

Ngéréun aramas ra luku pwe Jesus a amusala
tipisin ekoch nge ese amusa tipisiir. Rese luku met
Kot a apasa. Nge iteiten aramas mi elletin aier seni
an tipis a tongeni pusin silei pwe Kot a wesewesen
amusala eu me eu an kewe tipis.

Kosap niuokus. An Kot kewe pwoén ra kawor
fanitom. Ra kawor faniten eman me eman aramas
a liamaam ren an tipis. Kraist a tinaato chon
lang pwe repwe weiato péchékul me tong ngeni
meinisin aramas mi luka I. Pwal ekewe mwo mi
fokun tipisilap ra tongeni péchékul, pwing, me
limeliméch ren ar etiwa Jesus, ewe a mala faniteer.
Kraist a chék witiwit ren an epwe pwiliti seni kich
ufach kewe ufen tipis, o oufoufa ngeni kich eché uf
mi limeliméch me pwechepwech, ewe ufen pwung.
Pun a mochen pwe sipwe manau nge sisap mala.

Kot ese féri ngeni kich usun met aramas ra
féfér-fengenii leefiineer. A chék ekieki kich fiti an
tong me uméuméch. A apasa, “Chon féféringau
repwe likitalo ar féfér, nge chon pwungingau kana
repwe siwili ar ekiek. Repwe liwiliti ewe Samol
mi Lapalap pwe epwe tongeésiniir. Repwe kuliti

ach Kot, pun a muttir le amusalo tipis” (Isaiah
55:7). “Ua amorala om tokotokongau usun eu
kuchu, pwal om tipis kana usun 6ch étuét. Kopwe
liwilitiei, pun ngang ia angasok™ (Isaiah 44:22).
Ewe Samol a apasa, “Pun tusap pwapwaiti an
eman epwe mala. Iei mine oupwe ekieksefal, pwe
oupwe manau” (Ezekiel 18:32). Setan a sétuni le

lei pwapwan
letipan,
[Jesus ] epwe
forepachei
kich ren péun

kewe péun
tong.

eppeti ika féri om kosap luku an Kot kewe pwon
mi feiéch. A mochen angei senuk meinisin om
epilukaluk me om saram mi ttin lon manauom.
Nge kosap mwut ngeni an epwe féri ei sokkun.
Kosap atseling ngeni Setan. Kopwe apasa ngeni
I, “Jesus a mala pwe upwe tongeni manau. Jesus
a tongei ei o ese mochen ipwe mala. A wor eman
Semei mi tong lon lang. Ina mwo ika ngang mi
kul seni an tong o asoolapal6 an kewe feiéch, nge
tpwe le feild ren Semei we. Upwe apasa, Ua fen
tipis ngeni lang pwal ngonuk. Use chtien fich ngeni

ai upwe iteni eman noum. Kopwe féri ngeni ei
usun eman noum chon angang.”

Jesus a apworausa eu pworaus usun eman nau
mi feil6 seni lenian o ifa usun an a kketiw sefal
lupwen a filaata pwe e naau pwe le liwin sefal.
“Iwe, ewe alual a ta o liwinsefaliti saman. Nge
lipwen a chuen toau seni lenian, seman we a ktina
o a fokun tongei. A s& ngeni, a romi o mitiri” (Luke
15:20).

Ei pworaus a men amwarar, nge ese tongeni
pwarald unusen 4n ewe Sam lon lang tong me
uméuméch. Ewe Samol a apasa me lon néun
we soufos, “Ua pwa ngeniir me toau o apasa:

Ua echenikemi ren ewe chen esemuch, iei mine
upwe sopwela le pwari ngenikemi ai tong ellet”
(Jeremiah 31:3). Ewe Sam a 4neéanei an ewe chon
tipis liwin sefalito, [apwen mwo ewe chon tipis a
fokun toaual6 lon fénu toau o asoolapalé manauan
me néun moni. Lupwen eman aramas a meefi pwe
a mochen liwin sefal ngeni Kot, iei Nginun Kot a
wisen kékké, a sotuni le uweiaato ewe chon tipis
ngeni letipen ewe Kot Sam mi tong.

Pwata kopwe tipemwaramwar nge ekewe pwon
mi amwarar ra fen ffat lon ewe Paipel? Pwata ka
tongeni ekieki pwe Jesus esap etiwa eman chon
tipis mi mochen kul seni an tipis? Kopwe péutalo
ena sokkun ekiek! Ese wor 6ch mettoch epwe
efeiangawok lap seni om kopwe luku ei sokkun
ekiek mei mwal usun Samach we lon Lang.

Ewe Sam a oput tipis, nge [ mi tongei chon tipis.
Kot a fangal6 manauan lupwen I a fangal6 Kraist

Ch1-13 large format narrow margin old spelling.indd 74 5/24/13 2:04 PM



AcH Luku Me AcH ETiwa JESUS

pwe meinisin mi luku I repwe kiina manau. Kot
a mochen pwe repwe feiéch feilfeilo lon an we
mwuau mi ling.

Mei wor 6ch kapas mi alolol me lukun ekkei
kapas Kot a fen néunéu, epwe tongeni affata fichi
ngeni kich aukukkan an tongei kich? A apasa,
“Ifa usun, eman fefin epwe tongeni manlikala
nétn ménukol, pwe esap tongeasini nétin won
inisin? Nge are epwe fen manlukala, ngang isap
manlukuk™ (Isaiah 49:15).

Afota mesom won Jesus ika a wor om
tipemwaramwar me om niuokus. Jesus a manau
pwe epwe tungorei Kot epwe amusa seni kemi ami
kewe tipis. Oupwe kilisou ngeni Kot ren an we
liffang, Néun we mi fokun achengicheng. Oupwe
16tek pwe an we mala fanitemi esap luusmwal.

Nenneta ngeni Jesus ika
a wor om tipemwaramwar
me om niuokus.

Ch1-13 large format narrow margin old spelling.indd 75 5/24/13 2:04 PM



76 NatTE NGENI JESUS

Ngunmifel a kékkééruk ikenai. Feito ren Jesus fiti
unusen letipom, o etiwa an we feiéch.

Kopwe aleani an kewe pwon. Chechemeni
pwe an kewe pwon ra pwari usun an tong me
uméuméch, lapseni met sia tongeni apasa. Letipen
Kot mi unusen tong, a kul ngeni chon tipis lon
an uméuméch esemuch. “Pun lon Kraist sia
ngasal6 ren chaan, pwe ach kewe tipis ra musal6o”
(Ephesians 1:7).

Kopwe luka pwe Kot I noum chon alillis. A
mochen epwe ekkesiwili manauom pwe epwe le
usun chék manauen Kraist mi unuséch. Kopwe
arap ngeni I lipwen ka pwarata om kewe tipis o
aier, iwe epwe arap ngonuk lon an uméuméch o
epwe amusala om kewe tipis.

Sopun Fisu 7

Sossotun Ach Sipwe
Tapwelo Murin Jesus

el mine are eman a nonom lon Kraist, I eman

férien Kot mi fé. Ewe manauen lom a wes, nge
eu manau mi fé a fis” (2 Corinthians 5:17).

Neman eman aramas esap tongeni chechemeni
ewe fansoun ika leni lupwen a fangetd manauan
ika letipan ngeni Kot. Neman esap pwal kuna ika
weweiti ekewe al ika met a emwenato I ngeni

Kraist. Nge an ese tongeni chechemeni ika weweiti
ifa usun an a tori Kraist, esap wewen pwe esap |
eman néun Kot. Kraist a apasa ngeni

Nicodemus, “Asepwal a enien ia a
Anié mochen enila ie. Ka fen rong ngingun,
letipach? nge kosap silei ia a enito me ie, ika ia a
Ié sia enila ie. Ina usun chék ren chokewe mi
ekkekieki | up seni Nginmifel” (John 3:8).
usun? Kich, sise tongeni kuna ewe asapwal,
Epwe ié nge sia tongeni kina met a féri. Sise
na sia tongeni pwal kuna ewe Ngunun Kot
fokun lipwen a angang lon letipen aramas.
sani sipwe | Nge an manaman a ekkesiwili
kapas manauach aramas o awora ngeni kich
usun? manau mi fé. Ena manaman a ewilal6
eman aramas an epwe eman aramas

mi f¢ lon lapalapen Kot. Ina mwo ika
sise tongeni kiina o rongorong 4n ewe Ngtunmifel
angang, nge sia tongeni kiina met a fen fisita ren an
angang.

Ika letipach a ekkesiwil ren ewe Ngtiinun
Kot, iwe epwe le tongeni pwalo lon manauach.
Kich won inisich sise tongeni pusin ekkesiwili
letipach me féri lapalapen manauach an epwe
usun nonomun manauen Kot. Sisap luka ptsin
ach péchékul. O sisap pwal luku pwe ach kewe
féfér murina repwe tongeni amanaua kich.

Nge manauach epwe pwarata ika kich mei eani
ewe umweéumeéchun Kot lon letipach. Ewe
umwéuméchtn Kot epwe ekkesiwili lapalapach,
éruniach, ika nonomin manauach meinisin. Iwe

ekoch aramas repwe kuna sokdsefenin manauach
me lom me manauach ikanaai.

Ach féri eu féféréch me ach féri eu féféringaw,
esap wesewesen pwaralé nonomun manauach ika
kich ié. Wesewesen nonomin manauach epwe
pwapwaalo lon ach kapas me ach féfér iteiten ran
me ran.

Neman epwe pwung pwe sipwe féri met mi
pwung nge sapw ren manamanen Kot. Neman
sipwe féri ekewe féfér mi muarina pun aramas
repwe ekieki pwe kich aramas ééch. Eli sipwe
pwal oput mingaw pun sia mochen iteéch me fan
mesen chiechiach. Ekewe mwo ir mi kichingaw,

Ekewe ra tapwel6 murin Jesus, ra poputa le sani ika tongei ekewe
mettoéch re kan okoput me lom. Iwe ra poputa le oput ekewe mettoch
ra pin sani ika tongei.

nge ra tongeni fangalo ika alisi ekewe ir mi
osupwang. Iwe epwe le ifa usun ach sipwe silei ika
menni peekin sia nonom woon, Kot ika Setan?

Ién a nemeni manauach ika letipach? I¢ sia
chék ekkekieki usun? Epwe i¢ ewe sia fokun sani
sipwe kakkapas usun? ¢ ewe sia unusen tongei me
wesewesen pwapwaiti ach sipwe angang ngeni?
Ika pwe kich néin Kraist, iwe sia chék ekkekieki
usun I. O ach ekiek murina meinisin a chék
fanitan. Sia fen isetiw 6run pechen meinisin a wor
rech me unusen manauach. Sipwe pwal mochen
usun chék I o isoni Ngunun we lon manauach.
Sipwe pwal mochen tapweld murin o apwapwai |
lon mettéch meinisin.

Ika sia wiliti aramas mi fé lon Kraist Jesus,
iwe epwe le pwa ekewe uwan Ngunmifel lon
manauach. lei ekewe uwan Ngunmifel, “chen,
pwapwa, kinamwe, mosonotam, Kirikiréch,
aramaséch, allukualuk, tipetekison me tipepwora”
(Galatians 5:22, 23). Ekewe chon tapweld murin
Jesus resap chuen féféri met kewe ra kan féféri
me mwan. Repwe le tapweld murin Jesus lon ar
lukaluk. Manauer epwe le pwarata usun nonomun
manauen Jesus, o repwe le pwal limeliméch usun
chék Jesus, I mi limeliméch.

Ekewe ra tapweld murin Jesus, ra poputa le sani
ika tongei ekewe mettoch ra kan okoput me lom.
Iwe ra poputa le oput kewe mettoch ra pin sani ika
tongei. Ekewe chon eingeing repwe le wiliti chon
tekisoson. Ekewe mi tiparoch repwe le tipachem
me miritilé. Ekewe chon sousakaw resap chien

sasakaw. Ekewe ir mi limengaw lon manauer,
repwe le limeliméch. Ekewe ra sani mwékutukatin
ei fanafan repwe le oput o péutiirelo.

Souléng resap fouteer ren an aramas repwe
nengeniir. “Nge ami liéch epwe pwa ren mine a
nom lon letipemi, iei eu liéch esap fokun tongeni
siwil, a wor ren eman aramas mi tipemecheres o
lukpwetete. Ei sokun liéch a fokun
atchea mwen mesen Kot” (1 Peter

3:4). Tong a
Elletin aier a ekkesiwili manauen awesalé
eman aramas. Eman chon tipis epwe koput
pwarata an tipis o epwe eliwini sefali me lon
met mine a sénani. Epwe tongei Kot mana}lach,
o pwal tongei aramas. Lipwen eman o a alisi
chon tipis a féri kei mettoch, epwe le kich ach
silei pwe I a towu seni mala o tolong sipwe
lon manau. wenechar
Lupwen sia feito ren Jesus o etiwa ngeniir
an we angangen amusalo tipisich, ekewe sia
iwe ewe manauen tong a fisita tongeer.

lon letipach. Ach angang faniten
Kot usun ese chien weires. Met
Kot a tingor sipwe féri, a wiliti eu pwapwa lon
manauach. Ewe al mi kiroch me lom, a saramel6
ren éutin ewe Akkaren Pwing, Jesus Kraist.
Lingen manauen Kraist epwe le pwapwalo lon
manauen néun kewe ir mi tapweld murin. Kraist
a men fokun pwapwa epwe féri met Saman we
ekan tingorei. An tongei Kot, ina ewe péchékul a
emweni manauen ach we Chon Amanau. Tong a

elingal6 o etekiatd ekewe mettoch meinisin Jesus a
feéri.

Tong a feito seni Kot. Ese tongeni feito seni
ekewe letip mi uren tipis. Tong a chék tongeni
pwa lon letiper ekewe Jesus a nonom lon manauer.
“Sia eani chen, pun Kot a akomen echenikich”

(1 John 4:19). Lon ekewe letip mi sééfélo ren an
Kot iméumeéch, ei tong a wisen emweni manauer.
Tong a wisen ekkesiwili nonomun me lapalapen
manauach. A nemeni ach kewe memef, me pwal
ach kewe mochen. Tong a awesalé koput me lon
manauach. Tong a alisi kich ach sipwe wenechar
ngeniir ekewe sia tongeer. Ewe tongen Kot lon
manauach a aééchti¢lo manauach. Ei tong lon
manauach a fis pwe eu minen apirt mi ééch ngeniir
chon aruch meinisin.

A fokkun auchea néun Kot aramas repwe
mammasa ekewe ruu sokkun ekiek mi mwal. A
kon atichea ngeniir ekewe aramas ra kkaran poputa
le lukalak lon Kraist, ar repwe fokun thmwinu me
mammasa ekkei mettoch. Iei ewe eewin ekiek mi
mwal sia fen pin awewei me mwan, ewe ekiek pwe
Kot epwe tongeni etiwa kich ren ach féfér murina.
Ika sipwe sotuni ach sipwe epinald manauach ren
ach sipwe épwénueta ewe allukiun Kot lon pusin
ach péchékul, iwe sipwe silleni pwe esap fokun
tufich. Pun mettoch meinisin sia féri me lukan
Jesus, epwe le chék uren tipis me kichingaw. Ewe
chék timéuméchun Kraist, lon ach luk1, a tongeni
epinalé manauach.

Ewe aruuen ekiek mi mwal mi chék pwal

Ch1-13 large format narrow margin old spelling.indd 82 5/24/13 2:04 PM



SossoTun AcH SiPwe TAPWELO MURIN JESUS

efeiengaw usun chék
ewe eewin. lei ewe
aruuen ekiek. Ewe
ekiek pwe, lapwen sia
lukultk lon Jesus, ese
pwal chuen lamwot
ach sipwe épwénueta
ewe allukun Kot.
Pun sia angei 4n
Kot umétméch ren
chék ach luku, ekoch
aramas ra ekieki pwe
ar kewe féfér esap
pwal eppeti ar repwe
kiina manau.

Ewe Paipel a , S
aiti ngeni kich pwe

, . Jesus a apasa, “Ngang Ua éleasosichi
wewen aleasosich dn Semei we kewe allik o Ua nonom

ngeni Kot esap echék lon an tong”

ren ach féféréch.
Aleasosich a lap seni ach épwénueta met eman a
tireni kich. Aleasosich, ina ewe angangen tong. An
Kot we alluk a pwari ngeni kich usun Kot. Tong
ina chulapen ewe alluk. Ewe mwun Kot lon lang
me won fanufan a kéata won an kewe allukiun
tong.

Met, ika sia usun Kot, esap pwalo an Kot
kewe alluk lon manauach? Ewer. Lupwen tong
a nom lon letipach, o lipwen sia usun ewe Chon
Férikichetd, iwe Kot a épwénueta an pwon: “Upwe
atolonga ai kewe alluk lon leluker o makkeretiu

lon letiper” (Hebrews 10:16).

Ika ewe alluk a makkeetiw lon letipach, met,
esap ekkesiwili manauach? Aleasosich ina ewe
elletin esissilen tong. Pwal ina esissilen kich chon
tapwelo murin Kot. Ewe Paipel a apasa, “Pun
wewen ach echeni Kot pwe sia aleasochisi an kewe
alluk... Iwe, are eman a apasa pwe a silei I, nge
esap aleasochisi an kewe alluk, ei aramas I eman
chon chofona, nge ewe let esap nom lon” (1 John
5:3; 2:4). Ach lukuluk esap tongeni eselipato ach
sisap chuen aleasosichi an Kot kewe alluk. Lon
chék ach lukuluk, sia tongeni eani an Kraist we
uméuméch. Iwe an we uméimeéch a eselipato ach
sipwe aleasosichi an Kot kewe alluk.

Sisap eani ewe manau esemuch ren ach
aleasosichi an Kot kewe alluk. Ewe manau
esemuch, an Kot liffangen tméaméch, sia tongeni
angei ika eani ren ach lukaluk. Nge ach 4leasosich
I, ina uwan ach lakaluk. “Ami oua silei pwe Kraist
a war an epwe angeala ach tipis kana. Iwe, oua
silei pwe esap wor an tipis. Iei mine eman mi
nonom lon Kraist esap sopwela le féri tipis, nge
eman mi sopwela le féri tipis esap fokun kuna I ika
silei I’ (1 John 3:5, 6). Iei ewe tes mi ellet.

Lupwen sia nonom lon Kraist, 0 an we tong a
nonom lon kich, meefiach me ach ekiek repwe le
chék tipeew ngeni met Kot a mochen pwe sipwe
féri a affat me lon ewe alluk mi pin. “Nei kana,
ousap mwut ngeni eman epwe atupukemi! Eman
mi féri mine a pwung, a pwung usun chék Kraist a
pwing” (wokisin 7). An Kot kewe engol alluk mi

pin a ngeni kewe chon Israel won ewe chuuk Sinai,
a ureni kich usun met mi pwung.

Ew sokkun lukaluk mi aiti ngeni kich ika
esukula ngeni kich pwe ese pwal lamwot ach
sipwe aleasosichi Kot, esap eu lukuluk mi ellet. A
esukula eu mettoch ese pwing. “Pun ren 4n Kot

Manauen Jesus... epwe le lom lon manauach, iwe a towu
nonomun manauach we me lom. Iwe Kot A etiwa kich usun
chék nge ita sise tipis.

we uméuméch oua kina manau ren ami lakaluk”
(Ephesians 2:8). “Ina chék usun ren lukuluk. Are
epwe wor chék ami lukuluk, nge esap fiti féfér,
a mala ami lukaluk” (James 2:17). Jesus a apasa
me mwen an epwe feitiw fantifan, “Ua pwapwa le
féri letipom, ai Kot, om allik a nom lon lelukei”
(Kélfel 40:8).

Me mwen an Jesus ese mwo liwin sefalita lang,

fansoun a chiien nonom woén fanufan, Jesus a
apasa, “Ngang ua aleasochisi an Semei kewe alltik
o nonom lon an chen” (John 15:10). Ewe Paipel

a apasa, “Are sia aleasochisi an Kot kewe alluk,
iwe sia luka pwe sia silei I... I¢ a apasa pwe a
nonom lon Kot epwe fokun féféri usun mine Jesus
a féféri” (1 John 2:3, 6). “Pun Kraist a pwal riaféu
fanasengisimi o likiti ngenikemi eu lenien apird,
pwe oupwe tapweld murin lon ipwan” (1 Peter
2:21).

Ewe kokoot pwe Kot epwe ngeni kich manau
esemuch ese fokun sissiwil, usun we chék. Usun
we chék me lon ewe atake Eden me mwen an
Adam me Eve rese mwo tipis. Kot a ngeniir ekewe
ra unusen aleasosichi an kewe alluk, me pwal ir
ekewe mi unusen pwulng, ewe manau esemuch.

Sisap tongeni angei ewe manau esemuch me
lukan an Kot we kdkoot mi afat. Pun pwapwan
férian Kot kewe meinisin a chék alongolong won
ar aleasosichi an kewe alluk. Ika esap iei usun,
iwe ir meinisin repwe nom lon kékodtungaw me
feiengaw. O riafétl me letipeta esap tongeni much
ika ukkutiw.

Me mwen an esamwo tipis, Adam a tufichin
manaueni ewe manau mi pwung ren an aleasosichi
an Kot kewe alluk. Nge Adam a kuf. Ese féri ei.
Iwe, pokiten an Adam tipis, kich meinisin, sia
pwal chon tipis. Iwe sise tongeni pusin féri ach
sipwe pwung, ika manaueni ewe manau mi pwung.
Pokiten manauach mi uren tipis me limengaw, sise
tongeni wesewesen ¢pweéntietd an Kot kewe alluk.

Ese wor manau mi pwung ren pusin kich ach sipwe
féri truran met an Kot kewe alltk a 4iti ngeni kich.
Nge Kraist a féri efoch alen towu fanitach. I a
fen nonom won fantfan, o a pwal kina ekewe chék

sokkun sdssot sia pwal kuna. Nge ese manaueni
manauen tipis. Jesus a mala fanitach, iwe iei a
mochen epwe angei ach kewe tipis o ngeni kich an
we manau mi pwung.

Sipwe fang
ngeni Jesus
manauach o
etiwa pwe [
epwe ach Chon
Amanau. Iwe,
ina mwo ika
manauach
mei uren tipis
me lom, nge
sipwe chék
apilukula pwe
sia kketiw usun
kich aramas
pwung pokiten
Jesus. Manauen
Jesus epwe
le ekkesiwili
manauach we me
lom. Iwe Kot a

etiwa kich usun Ousap luku kisikis. Sipwe mwo nge pwal
chék ita nge pworutiw 6run pechen Jesus o kechiw... Kot

sisamwo tipis. esap tongeni likitikicheld.

Nge lapalon, Jesus a ekkesiwili manauach. A
nonom lon manauach ren ach lukaluk. Sipwe le
anomu Jesus lon letipach ika manauach o mwut
ngeni epwe wisen emweni kich lon ach kewe
fildata. Iwe ika sipwe féri iei usun, Jesus epwe
angang lon kich. Iwe sipwe féri met mi apwapwai
I. Iwe sipwe le apasa, “lei mine sap ngang ua
chien manau, nge Kraist a manau loi. Ei manau ta
manaueni iei la manau ren ai luka ewe Néun Kot
mi echeniei o fangald manauan fén itei” (Galatians
2:20).

Jesus a ureni néun kewe chon kaié, “Pun sap
ami oupwe kapas, nge ewe Ngiiniin Sememi epwe
ngenikemi mine oupwe apasa” (Mathew 10:20).
Pokiten an Kraist akkangang lon manauach, sipwe
le usun chék Kraist le féri ekewe mettéch murina
a féféri. Manauach epwe le pwaraldo manauen
aleasosich, ina ewe angangen pwung.

Nengeni, ese wor met sipwe eingeing ren, o ese
pwal wor popun ach sipwe pusin sikdasini kich.
Ach epilukuluk a chék alongolong won an Kraist
we manau mi pwung. Ewe pwing Kot a etiwa pwe
ach. Iwe lon an we manau mei pwung, Ngunmifel
a angang lon o emweni manauach.

Mi lamwot sipwe wewe échuti wewen elletin
lukuluk. Lapwen sia luku met sia fen ktina ika silei
pwe mi ellet, wewen pwe ese wor ach lukaluk.

Sia silei pwe Kot mi manau. Sia pwal luka an
manaman me péchékul. Sia pwal silei pwe an
Kapas mi ellet. Setan me néin kewe mwo chon
lang, ir mi pwal silei ekkei mettoch. Ewe Paipel a

Iwe, ren an Kraist akkangang lon kich, ach féfér a usun chék an Jesus
féfér, o sia féri an kewe angang mi mdrina.

apasa, pwe “ekewe anun rochopwak ra pwal luku
nge ra chechech ren niuokus™ (James 2:19). Nge
esap iei usun lukualak.

Ach lukuluk esap chék pwa lon ach etiwa
kapsen Kot, nge epwe pwal pwa lon ach mwht
ngeni Kot epwe emweni kich lon ach filaata
meinisin. Sipwe pwari ach lukuluk ren ach fang
ngeni Jesus manauach o pwal tongei 1. Ei sokkun
lukuluk a fis ren ach eédni tong o a féri ach sipwe
limeliméch. A ekkekkesiwili manauach tori ach
sipwe usun chék 1.

Ika Kot ese mwo aséfélé manauach, sipwe chék

u ngeni an kewe alluk. Sisap tongeni dleasosichiir.
Nge manauach we mi fé a pwapwaaiti ekewe
alluk mi pin. Iwe sia pwal tongeni fiti David le
apasa, “Ua fokun atcheani om alluk, ua ekinlonei
fansoun meinisin” (K¢élfel 119:97). Iwe pwingin
ewe alluk a angang lon manauen “chokewe mi
nonom lon Kraist Jesus” (Romans 8:1).
Ekoch aramas ra silei pwe Kot a amusal6 ar
kewe tipis o ra fokun mochen pwe repwe néin
Kot. Nge ra silei pwe
manauer ese unuséch, o
a fokun chdmmong
ar mwal lon
manauer. Pokiten
ei ekiek, a wor ar
tipemwaramwar.
Rese lukt pwe
ewe Ngunmifel a
aséfélo letiper.
Ngeni ekkei
sokkun aramas,
ua mochen
apasa, “Ousapw

epilukulukungaw.

Iteitan fansoun
sipwe chappetiw

Lapwen a kikkundlé met sipwe ingeiti orun pechen

me lon manauach, epwe lapalé met sipwe Jesus o kechiw,
ingeiti lon ewe manau mi pin, limeliméch me pun kich mi

amwarar lon Kraist. , L. .
chék féri mine

mi mwal o sise pwal unuséch. Nge ina mwo sisap
fokun fangata. Kot esap kul seni kich ika mwo
sia kkuf ren ewe chon koum ngeni kich. Kot esap
tongeni likitikichelo.”

Jesus a nom peliefichin Kot. Jesus a tatingor
ngeni Saman we pwe epwe amusalo ach kewe
tipis. John, ewe chon kai¢ mi chen me ren Jesus, a
makkei, “Ngang ta makkei ei ngenikemi, nei kana,
pwe ousap tipis. Nge are eman a féri tipis, a wor
eman mi penikich, Jesus Kraist ewe chon pwuing,
a nom ren ewe Sam o a tutingor fanasengesich” (1
John 2:1).

Sisap fokun malukalo6 an Jesus kei kapas:
“Semei a pusin echenikemi” (John 16:27). Kraist
a mochen achasefali-kich ngeni pusin I. A mochen
kiina an we pin me limeliméch epwe pwapwalo lon
manauach. Ika sipwe le fang ngeni Jesus manauach
tori an epwe waroto, I epwe le pwal sopwela an
ewe angang mi €éch a fen poputani lon manauach.

Sipwe fokun i6tek fiti elletin ach mochen me
lukuluk lon unusen letipach. Lupwen a kisikisilo
ach epilukuluk lon pusin ach péchékul, sipwe
alapalo ach lukuluk lon &n ewe Chon Amanau
péchékul me manaman. Sipwe mwareiti I, ewe
saramen manauach.

Lupwen a lapal6 ach arap ngeni Jesus, epwe
pwal lapal6 ach kina chommoéngun mwal lon
pusin manauach. Epwe le mecheres ach sipwe le
ktna ééchti ach mwal lupwen sia aléllééfengeni
manauach me manauen ach we Chon Amanau mi
unuséch. Ach kana ééchu ach kewe mwal epwe le

pwaralé pwe manamanen an Setan kewe ekiek mi
mwal rese chien nemeni kich. Epwe le pwal pwalo
pwe ewe Ngunmifel, ewe a wisen fang manau, a
wisen emweni kich.

Ewe alololun tong ngeni Jesus ese tongeni
nonom lon manauach ika sise silei pwe kich
mi fokun tipis. Ika manauach a ekkesiwil ren
ewe chenin Kraist, iwe sipwe le fokun ingeiti o
atcheani an ewe Chon Amanau kewe féféréch mi
fokkun pin. Ika sise kuna pwe kich mi uren tipis,
wewen pwe sisamwo kiina lingen me unuséchun
Kraist.

Lupwen a kukkinul6 met sipwe ingeiti me lon
manauach, epwe lapalé met sipwe ingeiti lon ewe
manau mi pin, limeliméch me amwarar lon Kraist.
Lupwen sia ktina atikukkun ach uren tipis, sia kul
ngeni Kraist, ewe a tufichin amusal¢ tipis. Lapwen
sia kiina pwe ese wor ach manaman me péchékl,
iwe sia feild ren Kraist. I a feito fiti an manaman
pwe epwe alisi kich.

Ach meefi ach osupwang a emweni kich ngeni
ewe Chon Amanau me ewe kapasen Kot. An a
lapal6 ach kuna ééchi amwaraaren lingen manauen
Kraist, epwe le pwal lapal6 ach sipwe wiliti usun
Kraist.

Sopun Wanuu 8

Mamarita Lon Kraist

anauach a ekkesiwil lupwen sia wiliti néun

Kot. Ewe Paipel a kapas usun ei ekkesiwil
usun uputiu. A pwal apasa pwe a usun maritaan
ekewe féun ird mi marina eman chon atake a
fotukdatiw. Ekewe aramas ra kkaran kaié ar repwe
tongei Kraist, sia ira pwe ir usun chék “ménukol

mi upufé” (1 Peter 2:2). Repwe marita o repwe
wiliti mwan me fefin lon Kraist Jesus. Repwe
maritd o uwa usun ekewe féun ird mi marina mi
ffot lon eu masies.

Isaiah a apasa pwe nétn Kot “repwe wewe
ngeni ird ewe Samol mi Lapalap a pusin fotuki,
repwe féri mine a pwung
pwe Kot epwe ktina ling
ren” (Isaiah 61:3). Kot
a ngeni kich chommong
lesen seni manauen
ekewe mettoch I a pusin
féri pwe sipwe weweiti
ewe manauen Ngin mi
ellet ika ewe manauen
soulang.

Ina mwo ika aramas ra
fokun tipachem, nge rese
tongeni amanaua efoch
ktkkantn ird ika eman
ktukktn maan. Kot chék

okeMDos T : a tongeni fang manau. .
ar repwe wiliti Pwal Kot chék a tongeni
féun ird. fang ewe manauen
ngun ngeni aramas. Mi
fokun lamwot ngeni
eman aramas an epwe
“upsefal” (John 3:3). Sise tongeni angei ewe
manau Jesus mi fangal¢ tori sipwe upsefal.

Kot a féri manau o a pwal féri &n mettoch ar

repwe maar. Kot a féri péén ird o féri ar repwe

Kot a féri an

mmasalo. A féri an ekewe péén ira ar repwe wiliti
féun ira. Ren an manaman, ekewe féan pwukil

ra fisilé me lon ekewe féun ir&—"“akomwan

a kinoputd o mamaritd, murin a fis etin, nge
lesopolan a wor uan” (Mark 4:28).

Ewe Soufos Hosea a apasa usun Israel, “Repwe
sonula usun pén kiop... Repwe mamarita usun
wiich o uia usun ekewe iran wain” (Hosea 14:5-
7). Jesus a pwal 4iti ngeni kich, “Oupwe nengeni
ekewe kiopun lemal usun ar marita” (Luke 12:27).
Ekewe ira ra chék maar ren chék met ra angei seni
Kot. Rese ttmwunt pusin inisiir. Rese éurek ika
angang. Eman semirit ese tongeni féri an epwe
tametd ren pusin an tufich me an éarek. Usun chék
pwal kich, sise tongeni maar lon ach manauen
souldng ren ach éurek ika angang lon pusin ach
péchékul.

Ewe ird me ewe semirit ra maaréch ren ar angei
met mi lamwot ngeni manauer—asapwal, tinen
akkar, me mongé. Usun chék ekkei liffangen Kot
ra alisi maritan ekewe ird me maan, ina chék pwal
usun an Kraist a pwal ngeni ir ekewe mi luku I met
ra osupwang ren.

Kraist a wewe ngeni chommongin ekewe feiéch
seni Kot. [ ewe “saram tori feilfeilochék” (Isaiah
60:19). [Iei usun met David a apasa ren Kraist.]

I “ai saram, a apetiei seni ei feiengau” (Kélfel
84:11). I a usun “amurenipwin ngeni chon Israel”
(Hosea 14:5). A pwal “usun chék mi pungutiu won
fetil mi pwukuafé, pwal usun chék ut mi achéchénu
fanufan” (Kélfel 72:6). I ewe kolikin manau me

ewe “mongé Kot a ngenikemi ina [ tewe a feitiu
seni lang o a fang manau ngeni chon fanufan”
(John 6:33).

Kot a ngeni ei fantfan eu liffang mi fokun
amwarar—N¢éun we. Ei liffang ese wor met a
1€llééngeni, a rokopwalield fantafan ren tong,
usun ewe asapwal a nom ekis meinisin. A usun
wesewesen ewe asapwal sia ngaseri iei. Iwe ika
sipwe fildata ach sipwe angei o etiwa ei manau
Jesus a fang lon an tong, iwe sipwe manau o
mamarita ach sipwe wiliiti mwan me fefin lon
Kraist.

Ekewe péén ira ra kkul ngeni ewe akkar ar
repwe angei saram seni tinan we. Ewe saram a
alisi ekewe péén ird ar repwe lingéch o unuséch.
Iwe kich sipwe kul ngeni Kraist, ewe Akkaren
pwung. Iwe ewe saramen lang epwe tinetiw woch,
o nonomun manauach epwe le ekkesiwil ngeni
nonomun manauen Kraist.

Jesus a aiti ngeni kich ei lesen lipwen I a apasa,
“Otpwe nonom loi, nge ngang upwe nonom
lomi. Usun efoch palen irdn wain esap tongeni
pusin ua, are esap nonom lon ewe iran wain...
pun luki ousap tongeni féri och” (John 15:4, 5).
Sipwe waata ach epilukuluk won Jesus pwe sipwe
tongeni manaueni ewe manau mi pin. Sipwe usun
chék ekewe palan ra waata ar epilukuluk won ewe
popun ird pwe epwe tongeni maar. Ach imwuuseni
Jesus, sisap manau. Lupwen sia toau seni Jesus,
esap tongeni wor ach péchékul ach sipwe fiu
ngeni tipis. Lipwen sia toau seni Jesus, sisap pwal

Ei liffang ese
wor met a
lélliééngeni, a
rokoépwaliel6
fanufan ren
tong, usun

ewe dsapwal
a nom ekis
meinisin.

tongeni mamarita lon uméuméchiin Kot me manau
mi pin. Nge lapwen sia nonom lon Jesus, sia maar
o uwa. Sipwe usun chék efoch ird mi ffot unukan
eu chénupupu.

Chommong aramas ra ekieki pwe ir echék lon
pusin ar tufich repwe manaueni ewe manauen
soulang. Ra luku pwe Kraist epwe le amusala ar
kewe tipis. Murin ra sétuni ar repwe manaueni ewe
manauen soulang ren pusin ar péchékul. Nge rese
tongeni. Pun Jesus a apasa, “Luki ousap tongeni
féri och.”

Ach mamarita lon uméuméchun Kot, ach
pwapwa, pwal ach alamwota ach kewe tafich ren
ach alilliséch—ekkei meinisin ra alongolong won
ach pachengeni Kraist lon eu chék pinuk. Sipwe
le maar lon ewe lingen Kot ren ach awora ach
fansoun ngeni Kot iteiten ran o iteiten kunok. Jesus

a poputani o a pwal aunuséchelo6 ach lukuluk.

A fokkun auchea an Kraist epwe nonom
lepoputdn mettoch meinisin, lesopolan, o pwal
iteiten fansoun. I epwe chék nom rech fansoun
meinisin. Esap chék lepoputan me lesopolan nge
epwe pwal fiti kich iteiten kinikinin ach fildata
lon manauach meinisin. David a apasa, “Iteiten
fansoun ua mefi pwe ewe Samol mi Lapalap a
nom rei. Pokiten I a arap ngeniei, Usap tongeni
mwékutukut”
(Keélfel 16:8).

En ka eis,
“Ifa usun ai
upwe nonom
lon Kraist?”
Kopwe nonom
lon I usun chék
om kkaran etiwa
I. “Pokiten oua
fen etiwa Kraist
Jesus pwe ami
Samol, oupwe
le sopwela lon
ami nonom lon
I’ (Colossians
2:6). “Ekewe
chon pwiing
repwe manau

Sipwe le maar lon ewe lingen Kot ren ren ar luka
ach awora ach fansoun ngeni Kot Kot (Hebrews
iteiten ran o iteiten kunok.
10:38). Ka fen

fang ngeni Kot unusen manauom pwe epwe ant,
ren om angang ngeni me aleasosichi I. Ka fen
angei Kraist pwe om Chon Amanau. Kose tongeni
pusin péutalo tipisum kewe o ekkesiwili manauom
ika letipom. Iwe pokiten ka fen fang ngeni Kot
letipom, ka lukt pwe Kot a féri ngonuk ekkei
mettoch meinisin punun Kraist.

Ka fen wiliti néun Kraist ren om lukualuk. Iwe
pwal chék ren om lukulik kopwe le mamarita
lon Kraist. Lukuluk a pwapwalo lon ruu mettoch,
fangalo me angei. Eewin, kopwe fang ngeni [
meinisin — letipom, om ekiek, om angang. Ka
fangalé manauom ngeni Kraist ren om aleasosichi
meinisin mine a urenuk pwe kopwe féri. Iwe
kopwe pwal angei meinisin. Angei Kraist, ewe mi
uren feiéch, pwe epwe nonom lon letipom. Kopwe
angei [ pwe om Péchékul, om Pwung, o pwal
om Chon Alilis feilfeil6. Kraist epwe ngonuk om
tufichin aleasosich 1.

Kopwe fang ngeni Kot unusen manauom iteiten
lesosor. Epwe iei eewin met kopwe féri. Kopwe
eani ei 1o0tek, “O ai Samol, kose mochen kopwe
angei unusen manauei, pwe upwe noum. Ua waato
arun pecheem ai kewe kokoot meinisin. Kose
mochen kopwe néunéu ngang lon om angang.
Kopwe nonom rei, alisiei pwe 4i angang meinisin
repwe fisiéch o elingal6 itom.”

Iteiten lesosor kopwe fang ngeni Kot manauom.
Waato o isetiw om kewe kokdot meinisin me
mwen [. Iwe kopwe le féri ekkei kokoot ika
fangata ngeni Kot usun a emwenuk. Iwe, lon ei

Iteiten lesosor
“opwe fang ngeni
Kot manauom.

" Waato o isetiw
om kewe kokoot
meinisin me
mwen |.

lapalap, ka tongeni fangelong manauom lon péin
Kot iteiten ran. Iwe epwe le lapal6 ekkesiwilin lon
manauom epwe le chék usun manauen Kraist.

Ei manau lon Kraist Jesus, eu manau mi fokun
wor aséésé lon. Ina mwo ika esap wor memeefin
watten pwapwa, nge epwe fokun wor kinamwe me
epilukualuk lon. Om epilukulik ese nom lon pusin
en. Nge om epilukaluk a nonom lon Kraist. Om
kewe apwangapwang a chu ngeni an péchekul.
om wewengaw a pwal chll ngeni an silei. Ina
mine kosap nengeni pusin om ika ekieki pusin
om kewe memeef. Kopwe nengeni Kraist. Kopwe

ekieki usun an tong me usun amwararen nonomun
manauan.

Kopwe ekieki usun Kraist me ifa usun an
etekisénatiw pusin manauan, o a manau faniten
ekoch. Kopwe ekieki usun an limeliméch, usun
an pin, me usun an ei tong mi fokun amwarar. Iwe
lipwen ka tongei Jesus o waata om epilukuluk
won I, o apir manauan, kopwe le ekkesiwil pwe
kopwe le usun chék I.

Jesus a apasa, “Oupwe nonom loi” (John 15:4).
Kei kapas ra awora ngeni kich ach sipwe meefi ach
aséésé, ach epilukaluk, me ach sipwe alongolong
manauach won Jesus. I a pwal kékkééri kich,
“Oupwe feito rei... o tupwe asésékemi” (Mathew
11:28). David mi pwal eani ei ekiek: “Kopwe
fanafanala me fan mesen ewe Samol mi Lapalap o
likiita le witiwiti” (Kélfel 37:7). Ewe soufos Isaiah
a apasa usun an Kot kékkééri kich, “Otpwe kiina
manau ren ami liwinsefal ngeniei me ami asésé rei,
oupwe pwal kuna péchékul ren ami mosonotam me
ami lukaluk” (Isaiah 30:15).

Lupwen Kot a kapas usun aséés¢, esap wewen
pwe sipwe aséésé seni meinisin angang. An ewe
Chon Amanau pwon epwe aséésé kich a fiti ewe
kékkéeén angang. “Otpwe dmwaralong womi ai we
waas... o oupwe kuna séén nginumi” (Matthew
11:29). Ewe aramas mi unusen aséésé lon Kraist
epwe chek likiitu le akkangang fanitan.

Lupwen sia chék ekkekieki pusin kich, sia kkul
seni Kraist, ewe a wisen ngeni kich ach péchékul
me ach manau. Setan mi silei ei mettoch. Iwe

iteitan a chék sotuni an epwe okkuluw ach ekiek
seni ach we Chon Amanau. A mochen epwe eppeti
ach nonnom lon Kraist o fiti I le angang.

Setan a aca pwapwan ei fanifan an epwe sotuni
le okkuluw ach ekiek seni Kot. A aea manawen
¢trek me ridfou. A aea tipisin ekoch me pwal pusin
ach tipis me lipwakingaw an epwe okkuluw ach
ekiek seni Kot. Sisap mwluat ngeni Setan epwe
otupu kich ren an kewe kokoot.

Chommong aramas ra mochen manau faniten
Kot nge ra alusmwaliel6 watten fansoun le pusin
chék ekkekieki usun ar kewe mwal. Lon ei lapalap
Setan a s6tuni le aimwuniir seni Kraist lon an
epilukaluka pwe epwe wiin. Sisap kon ekkekieki
kich chék. Sisap pwal éureki ika sipwe klina
manau. Ach ekieki pusin kich a okkuluaw kich
seni Kot, ewe a wisen ngeni kich ach péchékul.
Sipwe fang ngeni Kot manauach o epilukuluku I.
Sipwe chék kakkapas usun me ekieki Jesus. Iwe
sipwe ménutkald usun pusin kich .

Sipwe péutalo ach kewe niuokus, o sipwe luka
lon Kot. Iwe sipwe le pwal fiti ewe wanparun Paul
le apasa, “sap ngang ua chiien manau, nge Kraist
a manau loi. Ei manau ia manaueni iei la manau
ren ai lukl ewe Néin Kot mi echeniei o fangala
manauan fan itei” (Galatians 2:20).

Kot a ureni kich pwe sipwe aséésé lon 1.1 a
tongeni amwéchil mine sia ngeni. Ika sia walong
manauach lon péun Kot, iwe I epwe ngeni kich ach
tufich lon Jesus pwe sipwe tongeni wiin lon ewe
maun ngeni Setan.

Ch1-13 large format narrow margin old spelling.indd 102 5/24/13 2:04 PM



MAMARITA LoN KRAIST 103

Lupwen Kraist a wiliti aramas, a rii aramasen ei
fanufan ngeni pusin I ren ewe riiriin tong. Ei riiri
ese tongeni tala, chilon chék ren pusin ach filaata.
Iteiten fansoun meinisin Setan a sétuni an epwe
féri ach sipwe fildata ach sipwe mwuti ei riiri ngeni
Kraist. Sipwe mamasa o i6tek pwe esap wor 6ch
mettoch epwe emweni kich ach sipwe filaata pwal
eman Samol. Iteiten fansoun mei chék wor ach
pungun filaata ach sipwe féri ei.

Sipwe chék 6fota mesach won Kraist, iwe epwe
le amwéchu kich. Sipwe manau
lupwen sipwe chék 6fota P
mesach won Jesus. Ese L
wor 6ch mettéch
epwe etti kich me
lon péun Jesus.
Sipwe chék
6fota mesach
won Jesus
iteiten fansoun
meinisin, “‘sia
nenengeni
lingen ach
Samol o lingela
ren. A awilikich
ngeni eu ling tori
pwal eu ling, tori
sipwe fokun

Lapwen Kraist a wiliti aramas, A rii

wewe ngent | aramasen ei fandfan ngeni pusin | ren ewe
lon ususun” (2 riiriin tong. Ei riiri ese tongeni tala, chilén

. . chék ren pusin ach filaata.
Corinthians 3:18). P

Ekewe wanparun akom ra wiliti usun chék
Kraist lupwen ra 6fota meseer won Jesus. Lupwen
ra rongorong an kapas, ra meefi pwe manauer a
toau seni Kraist. Ra kutta Jesus, iwe ra kina I o
ra tapwela murin. Ir mi fiti I lon ewe imw o ra
pwal fiti I le m66t arun ewe cheepen. Ra fiti [ lon
imw me pwal nukun. Ir néin Jesus chon kaié, iwe
iteiten rdan ra akatseling ngeni an kewe afalafal
usun ewe kapas mi ellet o mi pin. Ekewe chon kéié
ra nenengeni Jesus pwe repwe kdi¢ usun met wiser.

Néun Jesus kewe chon kai¢ ir wesewesen
“aramas usun chék kich” (James 5:17). Ra pwal fiu
lon ekewe chék sokkun maun ngeni tipis. Ra mefi
pwe mi lamwot ar repwe eani ewe chék sékkun
uméuméch pwe repwe tongeni manaueni ewe
manauen pin.

John, ewe chon kdié Jesus a kon tongei, | a usun
ewe Chon Amanau lon likilikin. Nge me lom ese
manaueni ewe manauen tong. I mi kichingaw, ese
wor an niuokus, a pwal mochen epwe kiina suufén
ika menin. Fan ekoch a mwuttir le mwékutakut,
nge ese akom ekieki ééchu met epwe féri. A pwal
songokai ika ese ééch an aramas féfér ngeni. Nge
lupwen a kuina nonomin manauen Ewe mi Pin
ika Tekia, a kuna pusin an kewe mwal o meefi an
tipetekison.

John a kuna an Jesus péchékul me an aramaséch.
A pwal kuna an manaman me an tong. John a kuna
pwe ina mwo an Jesus I eman king, nge a men
tipetekison. John a uren tongei ewe Chon Amanau
lupwen a kan kina met Jesus a féféri. Iteiten raan a

Ldapwen Kraist a
nonom lon kich,
unusen manauach
a ééchulé. Ngunun
we me an tong
ra etekisénatiw
letipach

kkul ngeni Jesus, tori an esap chiien pusin ekieki

I ren an tongei nétin we Masta. Ren an Kraist
manaman a awesald an kichingaw, an nisosong me
songekai. Iwe ewe Ngunmifel a aséfélo letipan.
Manamanen an Kraist we tong a ekkesiwili
nonomun manauen John.

Sipwe pwal fokun ekkesiwil 16n manauach
lupwen sia pwal ochuu manauach ngeni Kraist.
Lupwen Kraist a nonom lon kich, unusen
manauach a ééchtlé. Ngunun we me an tong ra
etekisonatiw letipach, iwe a okkuluw ach ekiek me
ach mochen ngeni Kot me Lang.

Ina mwo ika Jesus a fen liwin sefalita lang, nge
nétn kewe chon kdié ra chuen meefi an nonom rer.
Ra meefi an tong me an saram. Jesus, ewe Chon
Amanau, mi fitiir lon ar fafattal, ir mi kakapas
fengen me ikiotek fengen. Jesus mi pwal kapasen
alukuluk ngeniir me echipa ir. Iwe lapwen a chiien
apworaus ngeniir ren pworausen kinamwe, a

kekiitd seniir ngeni ldng. Lupwen ewe kuchu en
chon lang a etiwa ika angei Jesus, ekewe chon kaié¢
ra rongorong an apasa, “Nge ngang upwe etikemi
fansoun meinisin tori lesopolan fantufan” (Mathew
28:20).

Jesus a
kekiita lang
lon lapalapen
aramas. Ekewe
chon kaié
mi silei pwe
Chieneer we,
ewe Chon
Amanau, a
ukuita mwen
mesen Kot.

I mi chuen
tongeer pwal |
eman me leir
a pwal usur.

[ a pwaari
ngeni Kot
péun kewe me

Jesus a kekiita lang lon lapalapen aramas... A
pwari ngeni Kot péuin kewe me pecheen kewe
mi kinas. pecheen kewe

mi kinas. A
achema ngeni Saman we ewe liwin I a mééndatiw
faniten ir ekewe a méén-sefaliir. Ekewe chon kéié
mi silei pwe Jesus a feild lang pwe epwe amolata
lenier. ir mi pwal silei pwe epwe pwal liwin sefél o
uweiireld ngeni ewe ia I a nonom ie.

Ekewe chon kaié ra chufengen murin an Jesus

feil6 sefal ngeni lang. Ra fokun achocho le i6tek
ngeni ewe Sam lon iten Jesus. Lon ar lukuluk, ra
pworutiw lon ar i6tek o apasa sefali an Jesus kewe
pwon: “Semei epwe ngenikemi meinisin mine oua
tungor fan itei. Tori iei ousap tungor mwo 6ch fan
itei. Oupwe tatungor, iwe oupwe angei pwe ami
pwapwa epwe unuséch” (John 16:23, 24).

Ar lukuluk a papéchékulalé lupwen ra i6tek.

Ra kakapas pwe, “Kraist... a pwal fokun
manausefalita, I a nonom lepelifichin Kot, a i6tek
fanasengesich o penikich” (Romans 8:34).

Lon ewe rdanin Pentikos, ewe Chon Echipald
a feitiw rer. Kraist mei pwon pwe ewe Ngunmifel
epwe nonom rer. A apasa, “Oupwe feiéch ren
ai upwe feila. Pun are ngang usap feila, ewe
Soualillis esap feito remi. Nge are upwe feila,
upwe tinato remi ewe Soualillis” (John 16:7).

Lon ewe Ngunmifel, Kraist epwe chék nonom
lon letipen néun kewe fansoun meinisin. Jesus
epwe arap ngeniir lap seni lupwen fansoun I a nom
won fanufan, lapwen ra tongeni kuina I. Ren an
Kraist nonom lon ir, saraman epwe tineew seniir
lon tong me manaman. Iwe ién aramas mi kiina
ekewe chon kai¢ “ra mairu... Iwe ra mefi pwe ir
fen chiechien Jesus” (Féfér 4:13).

Meinisin met Jesus a féri fan iten néun kewe
chon kaié a pwal mochen féri fan iten néin aramas
ikanaai. Lon amwuchulén an we 16tek, Néun kewe
chon kaié ra chufengen o nonom Untkun. Iwe, a
apasa “Usap chék iotek fan iter, pwe la pwal iotek
fan iten chokewe mi lukuei ren ar afalafal” (John

17:20).

Jesus a i6tek fan itach o tingor pwe sipwe
chufengen me I, usun chék ir ra pwal chufengen
me Saman we. A fet me amwararan ei! Ewe Chon
Amanau a kapas usun I, “Ewe Nau esap tongeni
féri och ren pusin I, a chék féri met a kiina pwe
Saman a féri” (John 5:19). “Semei mi nonom loi a
féri an angang” (John 14:10).

Ika Kraist epwe nonom lon letipach, iwe epwe
angang lon manauach o “epwe afisata [ach]
mochen me [ach] tufichin apwénueta letipan”
(Philippians 2:13). Sipwe angang usun I a angang
o pwaari Nguntiin we. Iwe lipwen sia tongei Jesus
o nonom lon I, iwe sipwe “mamaritd lon mettoch
meinisin ngeni Kraist, [ ewe méktren mwichefel”
(Ephesians 4:15).

Sopun Tiwuu 9

Ewe Angang me Ewe Manau

nusen ewe saram,
manau, me

pwapwa lon
unusen fanufan
a feito seni Kot.
An kewe feiéch
ra usun saramen
éuttn ewe akkar.
Ra pupu seni
Kot ngeni
meinisin
férian
kewe,
usun kénik
mi pupu
seni ewe
konik mi
pwuachata. Iwe
lupwen chék aramas ra manaueni manauen Kot
ika manauen soulang, epwe le pwal pupuwu ngeni
ekoch lon tong me feiéch.

An ach we Chon Amanau pwapwa a ekieta ika
a efefeitdi me amanaua ekewe mwan me feefin
mi tipis. I, Jesus, ese sotuni le amanaua pusin I
seni riaféu me mala, nge a tipeew ngeni an epwe

mala won ewe irapenges. Ekewe chon lang ra
pwal angang faniten pwapwan ekoch aramas.

Iei ar pwapwa. Ekewe aramas mi kichingaw ika
ekieki pusin ir, rese ekiekin atekisonatiw pusin
manauer ren ar repwe alisi ekewe mi wéungaw,
ekewe mi samwau me ekewe chon tipis. Nge fen
iei 4an ekewe chon lang ese wor tipisiir angang. An
Kraist manauen kisdsew me an tong a ourdol6 lon
letipeer ekewe mi nonom lang. Ina popun meinisin
mi nom lang ra men pwapwa. Ekewe chon tapwela
murin Jesus me won fanafan, epwe pwal wor rer ei
tong, iwe pwal ei chék tong epwe emweniir lon ar
angang.

Lupwen a wor ewe tongen Kot lon manauach,
usun 6ch mettéch mi pwokus, ese tongeni
opalo. Meinisin aramas sia chuuri, repwe meefi
el manaman mi pin. Ewe Ngliniin Kraist lon
manauach a usun eu kénik mi puachéatd me lon
fantapé. Epwe pwal pupuwu o efeiéchauw
meinisin. Epwe féri an ekewe mi mala lon tipis
repwe mochen Un o kiina manau.

Ach tong ngeni Jesus epwe emweni kich le
angang lipwen I a angang faniten feiéchiin me
fefeitaan meinisin aramas. An we tong epwe
emweni kich ach sipwe manaueni manauen tong
me pwal manauen aramaséch. Sipwe uméuméch
ngeni meinisin férien Samach we Kot lon lang.

Manauen ewe Chon Amanau won fanufan,
esap eu manau mi mecheres. Nge ese fokun
chipwang ika malulu le angang faniten an epwe
amanaua ekewe aramas mi péutild. A manaueni eu

manauen kisasew seni chék an uputiu tori an mala.
Ese sotuni an epwe angasa I seni kewe angang

mi weires me ekewe saai mi echipwang. Jesus

a apasa pwe ewe Néun Aramas “esap feito pwe
aramas repwe angang ngeni, nge a feito an epwe
angang ngeniir o fangala manauan fanasengesin

Lapwen a wor ewe tongen Kot lon manauach, usun 6ch mettéch mi
pwokus, ese tongeni 6palé. Meinisin aramas sia chuuri, repwe meefi
ei manaman mi pin.

chommong aramas pwe méén manauer” (Matthew
20:28). Iei ei eu mettoch mi fokun lapalap Jesus a
ekiekin epwe fis lon manauan. Mettoch meinisin
rese kon atichea usun ei. An epwe féri letipen Kot
me an epwe awesolo an angang, a auchea usun

anan mwéngé me untiman konik. Ese wor ekiekin I
pusin lon an angang.

Ika sia etiwa ewe uméuméchun Kraist, sipwe
pwal mochen alisi pwal ekoch. Sipwe le mochen
fangald mettdch meinisin pun ekewe Kraist a méla
faniteer, repwe tfichin aea fengen ei liffangen
uméumeéch. Sipwe féri ukukkin ach tongeni pun
el fanufan epwe eu leni mi ééch. 1één mi elletin
tongei Kot, epwe chék pwal iei usun an mochen.

Lupwen chék ach feito ren Kraist, sia mochen
apworausa ngeni meinisin usun ei chiechi ééch sia
ktina lon Jesus. Ei ellet usun Jesus mi amanaua
kich o ekkesiwilii manauach, ese tongeni epwe
kkesipeld me lon letipach. Ika sia etiwa tufen
Kraist we ufen pwing, sisap tongeni ukkulo le
apworausa ngeni ekoch usun ei uf. Lipwen sia
ur6lo ren pwapwan Nginun we, esap chuen tifich
ach sipwe 6po6l6. Sipwe le chék apworausa o ngeni
pwal ekoch. A wor mettoch mi amwarar sipwe
apworausa pun sia silei pwe ewe Samol I mi ééch.

Lupwen Jesus a kééri Phillip pwe epwe eman
néun chon kaié, Phillip a s4alé o kééri eman
chienan pwe epwe feito kuna Jesus. Sipwe pwal
usun Phillip lapwen sia kina ewe Chon Amanau.
Sipwe pwal kééri ekoch ar repwe chuuri Jesus o
ktina ewe lingen Kraist. Sipwe apworausa ngeniir
usun ewe pwapwa lon lang. Sipwe pwal mochen
manaueni ewe sokkun manau Jesus a manaueni.
Sipwe pwal mochen ekewe aramasen 6ruuch
repwe kuna “ewe Lamen Kot ewe a uweela tipisin
chon fanufan” (John 1:29).

Eu watten feiéch
epwe tori kich
lupwen sipwe
sotuni pwe sipwe
eu feiéch ngeni
ekoch aramas.
Faniten epwe
wor eu feiéch
ngeni kich,

Kot a mochen
epwe wor
wisach lon an
we angangen

angasalo

aramas. I a Lapwen sia uréné ren pwapwaan Ngunun we,
o sipwe apworousa ngeni pwal ekoch. A wor

ngeni kich mettéch mi amwaaraar sipwe apworousa...

letip mi

ekkesiwil ren Ngiinin we pwe sipwe tongeni néun
chon alillis. Kich sipwe pwal atoura ngeni ekoch
kewe feiéch sia fen angei. Ach angang ngeni Kot
ina eu wis mi fokun tekia. Pwal ina eu watten
pwapwa Kot a tongeni ngeni kich. Ekewe ir mi
féri ei sokkun angang, ra arap ngeni ewe Chon
Fééraata mettoch meinisin.

Kot mi tongeni ngeni ekewe chon lang ei
angangen uwei fattalei an kewe kapasen tong me
epilukuluk. I mi pwal tongeni aea ekoch al me
lukun an néunén ekewe chon lang. Nge lon an
tong mi lapalap, a fili kich pwe sipwe nétin chon
alillis. Sia tongeni angang fengen me Kraist me
ekewe chon lang. Sia pwal tongeni 44ni ar feiéch

me pwapwa. Sia tongeni fefeita lon manauen ach
soulang ren ei angangen kisasew.
Lupwen sia fiti Kraist le riaffél sia tongeni
ririfengen me I lon alololun manauan. Lupwen
sia alisi ekoch, epwe le lapal6 ach tong. Iwe,
sipwe le pwal arap ngeni ach we Chon Amanau.
“Inamwo ika a pisekisekila, nge a wéungauela
fan itemi, pwe ami oupwe pisekisekila ren an
weéungau” (2 Corinthians 8:9). Manau mi tongeni
epwe eu elletin feiéch ngeni kich lupwen sia féri
ewe angang
sia fisita
fanitan.
Lupwen
sia angang
ngeni Kraist
0 emwenato
aramas
ren, sipwe
le meefi

Esap meinisin kewe angang sia féri faniten Jesus osupwangen
a nom lon kewe fanu mi toau. Ach angang ita epwe ach sise
fen nom lon pusin imwach ika leniach. - .
silei fichi
I, Kraist.
Sipwe le echik me kaka ngeni mine mi pwung,
o sipwe le tingor ngeni Kot epwe alisi kich.
Ach lukuluk epwe péchékulald lupwen a lapalo
ach kaié usun ach sipwe kuna manau esemuch.
Osukosuk ika fitikoko me éurek epwe efisaata ach
sipwe alapal6 ach kaié seni Paipel me i6tek. Sipwe
le péchékulal6d lon ach mamarita lon manauen

ngunuch, sipwe pwal alapalé ach silei Kraist, o
epwe le pwal wor rech ewe manau mi pwapwa me
unuséch.

Ach angangen kisasew a alisi manauach pwe
epwe usun manauen Jesus. A aworato kinamwe me
pwapwa. A pwal awora ngeni kich ach sipwe fokun
mochen alisi ekoch. Iwe esap wor lenien chipwang
me kichingaw lon manauach. Ika sia anganga
ach we lukuluk le pwaari uwan Nginmifel lon
manauach, iwe sipwe le péchékulal6 lon ach
angang ngeni Kot. Iwe sipwe le kiina fichi ewe
ellet. Ach lukuluk epwe le chék mamarita. Twe,
ach i6tek epwe le manaman o pwéntieta. Ngunun
Kot we epwe le émweékuta lon manauach. Epwe
le alisi kich le efisatd lon manauach ekewe féfér
mi asamolu I. Tka sipwe fang manauach lon ach
angang faniten ekoch, iwe sia wesewesen anganga
pusin ach manau esemuch. Eu chék alen ach
sipwe mamarita lon manauen uméuméch, sipwe
féri ewe angang Kraist a fen tungorei kich. Sipwe
fér1 atktkkan ach tongeni le alisi ekoch. Ach alisi
ekoch, ina eu angangen apéchékulata manauen
ngunuch. Ach taisoni inisich a eselipato an inisich
epwe péchékul. Iwe, ika sia mochen pwe manauen
ach souldng epwe péchékul, iwe sipwe angang.
Ika sia angei an Kot kewe feiéch nge sise féri 6ch
mettoch, manauen ach souldng esap mamarééch
me péchékul.

Ach akkangei an Kot kewe feiéch nge sise
pwal fangalo, a usun chék ach sétuni le manau ren
ach sipwe chék momongg¢, nge sise akkangang.

NATTE NGENI JESUS

Jesus mi
chék fokun
likiita le féri

an Saman
we angang
lupwen [ A

akangang lon
ewe imwen
taiku usun
¢hék an

pwal likiita le
apéchékulata
ekewe mi

Eman aramas ese anganga péun me pecheen epwe
mwlttir wesilo an tafich le émwékuatutr. Usun
chék pwal soulang. Souldng ese anganga ekewe
tufich Kot a fang ngeni, esap chiien maar lon
Kraist. Epwe pwal mwo nge péutseni ekewe tifich
Kot a fel ngeni akom.

Kraist a ngeni an we mwiichefen ewe angang
ar repwe wisen uwei ngeni ei fanifan pworausen
Jesus me an tong. Wisen soulang meinisin, repwe
apworausa fattalei ei pworaus. Meinisin kich sipwe
féri ei angang lon auktkkun ach tongeni. Faniten
Kot a fen pwaari ngeni kich an we tong, iwe iei

wisach. Sipwe sépweeilod le pwaarald an we tong
ngeni ekewe rese silei I. Kot a ngeni kich saram,
esap fan itach chék pusin, nge pwal faniten ekoch.

Mei lamwot pun chon tapwela murin Kot repwe
chék fokun weweiti ar angang. [td Grtrun pwe
ikdnaai epwe fen ngéréw chon wisen apworausa
pworausen Jesus lon ekewe fand toau, nge esap
eman chék. Ina pun ika sise tongeni feild pusin,
sia tongeni 16tek faniten ei angang o pwaarald ach
tong ren ach fangal6 néich moni. Mei tongeni
epwe chuen chék watte an Kot angang lon mwo
ekewe fantiwen soulang.

Esap meinisin ekewe angang sipwe féri faniten
Jesus a nom lon ekewe fanti mi toau. Ach angang
mei tongeni epwe chék fen nom lon pusin imwach.
Sia tongeni féri wisach lon imwach, lon ach
mwiichefen, me pwal leniach ngeni aramasen
unukuch. Sia tongeni angang lein chiechiach ika
pwal ngeni iéén sia pwal chiechiengeni lon ach
angang.

Lapengeni manauen ach we Chon Amanau
lupwen an we nom won fanufan a chék nonom
lon ewe imwen taiku lon Nasaret. Chon lang ra fiti
Jesus lupwen a angang. Ra pwal fiti [upwen a etiir
ekewe chon unukun le fattal feil, ekewe rese silei
pwe I ewe Néun Kot. Jesus mi chék fokun likiita
le féri &n Saman we angang lipwen I a akkangang
lon ewe imwen taiku usun chék an pwal likiita le
apéchékulata ekewe mi samwau. An akkangang
usun eman taiku a pwal usun chék an éluwalo
eckewe n66 me asapwal lon Galilee. Iwe, kich

sipwe pwal angang ngeni Jesus lapwen sia féri
wisach kewe mi tekisdson. Sipwe tongeni fifiti [
ekis meinisin sia nom ie.

Ewe wanparun Paul a makei, “Ami pwii kana,
eman me eman leimi epwe chék chiechi ngeni Kot
o nonom lon nonomun lon manauan lupwen Kot
a kéri” (1 Corinthians 7:24). Sipwe chék fokun
likiita le
sopwela ach
angang raan
me raan lon
eu lapalap
epwe elingalo
Kot. Ika kich
wesewesen
elletin chon
tapwela
murin
Kot, sipwe
waalong
manauen
soulang lon
mettoch
meinisin
sia féri, o
pwaari ngeni
ekoch usun
manauen

Sisap awitiwit ngeni fansoun mi aichea ach .
sipwe angang ngeni Kot... lka aramas ra kiuna Kraist.
pwe kich mi mochen alisiir, ach angang epwe Eman

fattal ééch.

aramas a

tongeni pwaari ngeni chiechian mwan me feefin
usun Kraist lon an lenien angang. Epwe pwaari
pwe I eman chon tapwela murin Jesus, ewe mi
fatattal lein ekewe chukun Galilee. Meinisin
soulang repwe angang ééch le elingal6 iten Jesus
fan mesen aramas. Pun ekewe aramas ra kuna
ekewe angang ééch, repwe le mochen apiru le
elingal6 ar we Chon Fééraata mettoch meinisin me
ar Chon Amanau.

Chommong aramas ra apasa pwe rese tongeni
féri ewe angang pun ekoch echék ra tongeni lap
seni ir. Ekoch aramas ra kunetip pwe rese tufichin
féri an Kraist kewe angang. Ra mefi pwe esap ir,
nge fen ekoch ekkei repwe le tafichin eani ekewe
angang. Ekoch ra mefi pwe ekewe chék mei wor
ar tafich wachemuk, repwe le tongeni féri an Kot
kewe angang. Ra ekieki pwe ekoch chék mei
kefilita repwe le eani ekewe angang me ekewe
liffang. Nge esap iei met Jesus a esukula lon ewe
pworaus | a apworausa. Jesus a apasa pwe ewe
mastan imw a kékkééri fengeni nétin kewe chon
angang o ewisa ngeniir meinisin en me an angang.

Sipwe féri ach angang mi tekis6son rddn me
raan fiti letip mi uren tong, “usun itd nge oua
angang ngeni ach Samol, nge sap ngeni aramas”
(Colossians 3:23). Ewe tongen Kot epwe le pwaa
lon manauach ika pwe a fen nonom lon letipach.
Pwokusun 4n Kraist we tong epwe le nom
unukuch, epwe le ekikichetd me pwal efeiéchuuw
ekoch.

Sisap awitiwiti ngeni fansoun mi atchea ach

sipwe angang ngeni Kot. Sisap pwal awiti ewe
fansoun sipwe tongeni féri ekewe angang mi
auchea. Sisap osukosuk ika éurekii met aramas
repwe ekieki usuch. Manauach ika féférach iteiten
raan epwe pwadralo ach lakuluk mi limeliméch
me ellet. Ika aramas ra kiina pwe kich mi mochen
alisiir, ach angang epwe fattal ééch.

Néun Jesus kewe chon kaié mi tipetekison me
weéungaw, repwe le tongeni eu minen efeiéch ngeni
ekoch aramas. Mi tongeni resap silei, nge ra fen
alisi aramas. Ren chék nonomun manauer ra fen
tongeni poputani ewe néter-in feiéch epwe chék
wakatteeld. Mei tafich resap tongeni silei ukukkin
ewe angang ¢éch ra fen féri tori ar tolong lon lang.

Kot ese mochen aramas repwe éurek usun ar
lipwéakingau lon ar angang, pun ina pUsin wisan.
Ese lamwot ar repwe meefi me silei pwe ir ra
féri ekoch angang mi atchea. Nge ika ra chék
mosonoson lon ar likiita le féri ewe angang Kot a
ngeniir, manauer esap lamwot mwal.

Ekis me ekis, manauen ekewe aramas mi angang
ngeni Kot repwe le usun manauen Kraist, pun
ra angang fengen me Kraist. Ra pwal akkamén
faniten ekewe angang ra kon auchea me ewe
pwapwa mi unuséch lon ewe manau epwe feito.

Sopun Engol 10
Ach Silei Kot

ot a aca sokkopaten al le esilei kich usun
. Kot a pwal a aea sokkopaten al le

arapakicheto ngeni pusin I. Kot a pwal aea ptsin
férian kewe, ekewe ra kan pwaari ngeni kich usun
I fansoun meinisin. Ika sipwe suki ach ekiek, ina
sipwe ktina an Kot tong mi ling lon ekewe mettoch
I a féri. Ika sipwe pwal atiseling, sipwe pwal
rongorong me weweiti ewe lesen Kot a aiti ngeni
kich non férian kewe.

Ekewe maasies mi anten fetil me ekewe ird mi
tekia me ekewe ird ling ra eselipato ach sipwe silei
Kot. Ekewe kuchu me ekewe mettoch mi ling lon
lang ra pwarata usun 1. Punging raan me ekewe

chanptpu ra okkuluuw ach ekiek ngeni I, ewe a
wisen fériiratd meinisin. Ra eselipato ach sipwe
silei Kot.

Ach we Chon Amanau a 4iti ngeni kich kewe
lesen mi amwarar ren an néunéu férien Kot kewe.
Ekewe ird, ekewe machang, me ekewe péénira
ra achema ngeni aramas usun kei lesen. Ekewe
chukuchukutd, ekewe konik, me fan lang ra anisiir
ar repwe chechemeni ewe ellet Jesus a 4iti ngeniir.
Lon mwo nge lenien ar angang, ra chék pwal
ekekieki an kewe lesen.

Kot a mochen sipwe pwapwa ren met [ a féri. A
pwal mochen sipwe pwal pwapwa lon ei fantifan
mi mecheres, mosonoson me lingéch. A fokun
saani mettoch mi ling. Nge lapalon, Kot a fokun
tongei eu manau mi lingéch me limeliméch.

A mochen sipwe madmaritd lon manau mi
limeliméch me mecheres—ikeei ekkei ruu mettoch
a féérata lingéchun kewe péénira.

Ika sipwe auselingéch, sipwe tongeni kai¢ seni
férien Kot kewe usun epilukuliuk me aleasosich.
Iteiten ier, ekewe fuu ra aleasosichi an Kot kewe
ourour lon trarin kewe al Kot a mochen repwe sa
lon. Ewe kukkuninon me lein férien Kot kewe mi
pwal aleasosichi an Kot kewe alluk.

Kot a fokun ekieki me thmwunt meinisin férian
kewe o a awora ngeniir met ra osupwang ren. Kot
a amwéchu ekewe fantfan lon lenier, inamwo
ika ra fen chommong lapseni ach sipwe tongeni
aleaniir. A chék pwal iei ussun an tmwunu ewe
kikkininon me lein kewe machang mi kékkéén

Ewe
kukkanuanon
me lein férien
Kot kewe
mi pwal
adleasosichi

an Kot kewe
alluk.

lon an tipetekisdn nge ese wor an niuokus.

Samach we lon lang a fokun tatimwunu kich
meinisin. [ a kina kich lupwen ach feil6 angang,

a pwal auseling ngeni kich lupwen sia i6tek. [ mi
ktna kich lapwen sia eiwenno lepwin le annut, a
pwal kuna kich lupwen sia pwaata lesosor. I mi
silei inet eman mwan mi pisekisek a féri an paari
lon telinimw. I mi pwal silei &n eman mwan mi
weéungaw a ochufengeni néun kewe ren an we
chepen ren ekisiché¢k mongé won. Kot a kuina
meinisin chéniin maas me pwal meinisin 4n aramas
emelimel.

Ika kich mi luka pwe Kot a tatimwunu kich me
ekieki kich, esap wor ach éureki ach osupwang.
Manauach esap ur ren lolinen usun manauach iei.
Mettoch meinisin mi lapalap ika mi kisikis, sipwe
chék walong le péun Kot. Kot a silei ifa usun an

epwe atawei ach kewe osukosuk mi chommong. 1
mi pwal fokun péchékul an epwe 4lisi kich lon ach
kewe osukosuk meinisin. Sipwe le kkéaran kuna ika
meefi ewe pwapwa me kinamwe lon ach ekiek.

Sipwe le fokun pwapwa ren lingéchun ei
fanafan. Otpwe ekieki usun ewe fanufan epwe
feito, ewe esap fokun wor riafféun tipis me mala
lon. Esap wor eman epwe tongeni chilapono ika
pwal mala l6n. Otpwe ekieki usun amwararen
lenien ekewe ir mi kiina manau, ewe leni a
fokun ling lapeseni usun met sia ekieki. Lon
chommongin an Kot kewe liffang, sia kuna
ekisichék usun an we ling. Ewe Paipel a apasa,
“Met aramas resap mwo kuna ika rongorong, met
aramas resap
mwo ekieki
lon letiper
pwe epwe
fis, ie1 ewe
mettoch Kot
a amolata fan
iten chokewe
mi echeni” (1
Corinthians
2:9).

Ekewe
chon makei
kuakkun kéén,

Ewe Paipen a pwal apworousa ngeni kich usun .
kewe aramas... “ra usun chék kich” (James ika ekewe
5:17)... Ra kuna riaféu usun chék pwal kich, sia aramas mi

wal kuna riaféd. re
P kaié usun

férien Kot kewe ra apasa chdmmong mettoch mi
amwarar usun lingen férien Kot kewe. Nge eman
soulang a kon pwapwa ren an nenengeni férien Kot
kewe. A kiina &n Saman we angang me an tong
lon iteiten péénird ika iteiten ird. A nennend won
ekewe chukuchukutd me woén kewe chanupupu,
pwal won ekewe mataw o a ktina usun lapalapen
an Kot pwaaran6 an tongei aramas.

Kot a kapas ngeni kich lon lapalapen an
emweni manauach me pwal lon mweékutukutin
an Ngunmifel angang. Ina sipwe ktna lesen mi
amwarar lon mine mi fis lon manauach iteiten raan
ika ach ekiek mi suk an epwe weweitiir. Lupwen
David a ekieki usun ekewe mettochun lang ika
férien Kot kewe, a makei “fantifan a ur ren an tong
ellet” (Kélfel 33:5). “Ién mi tipachem epwe iseis
ekei mettoch lon lelukan o ekieki usun an ewe
Samol mi Lapalap tong ellet” (Kélfel 107:43).

Kot a kapas ngeni kich lon an kapas, ewe
Paipel. Me lon een Paipel Kot a kon fatafatéch
an kapas ngeni kich lap seni an kapas ngeni kich
lon férian kewe. Kot a ureni kich usun nonomun
pusin manauan me ifa usun an mwékutukuat ngeni
aramas. A pwal awewei ngeni kich pwe [ a méén
sefali kich. Ewe Paipel a pwal apworausa ngeni
kich usun kewe aramas mi fokun péchékul me
aramaséch mi manau me lom lom. Eman me eman
ir, pwal “aramas usun chék kich” (James 5:17).
Sia kuna usun ar riafféu lon kewe fansoun. Ra
ktina riafféu usun chék pwal kich sia pwal kina
riafféu. Ra pwal tipis usun chék pwal kich sia pwal

tipis, nge ir resap fangatd. Lon 4n Kot iméuméch
ra tongeni tafichin tapwela murin Jesus. Lapwen
sia ekieki manauen kei aramas, a epéchékula
manauach ach sipwe achocho ngeni ach sipwe
manaueni manauen ach we Chon Amanau. Sia
aleani usun amwararen an Kot emweniir, pwal
usun ewe saram, me ewe tong, me ekewe feiéch
me pwapwa ra eani. Ra tufichin féri mettoch mi
lapalap ren an Kot iméuméch. Sia mochen sipwe
usun chék ir lon ar fiti Kot lon ar fattal.

Jesus a kapas usun kewe wokisin lon Testamen
Lom, “Ekei Taropwe mi Pin ra pwarata usi” (John
5:39). Ewe Testamen Séfé a kon elletin pwaaralo
usun Jesus. Ewe pukepin a treni kich usun ewe
Chon Mééni Sefani kich, I ewe populapen ach
lukuluk usun ewe manau esemuch. Unusen ewe
Paipel a apworausa ngeni kich usun Jesus. Ewe
eewin pwuk lon ewe Paipel a aiti ngeni kich pwe
Jesus, I ewe Chon Fééraata mettoch meinisin.
“Esap wor 6ch lein férian kewe a fér luktn 1” (John
1:3). Lon ewe améchulan pwuk lon Paipel, Jesus
a pwon, “Ewer, ngang ipwe warekai” (Pwarata
22:20) Lupwen sia aleani ewe Paipel, sia kdié¢ usun
an angang o auseling ngeni an méngungu. Ika sia
fokun mochen silei ewe Chon Amanau, sipwe kaié
ewe Paipel.

Sipwe walong ika iseis lon letipach an Kot kewe
kapas. Ra usun chék ekewe konik mi puachata
ngeniir ekewe mi kaka. Ra usun pinawa seni lang.
Jesus a apasa, “Ewer, ika ousapw mong¢ futuken
ewe Néun Aramas o pwal intimi chan ewe, esap

A mak ewe Paipen faniten aramas meinisin, esap chék faniten kewe
aramas mi watte ar sukul.

wor manau reemi.” Iwe a awewe ngeniir wewen
ekkei kapas. “Ekkei kapas tia Gireni kemi a pwarata
ewe Ngunin Kot a awora manau” (John 6:53,

63). Inisich a wattel6 ren met sia mong¢é me met
sia inumi. A pwal usun chék ren manauen ach
soulang ika manauen ngunuch. Ika sia awora ach
fansoun me ekkekieki usun an Kraist kapas, sipwe
péchékulal6 lon manauen ngintich ika manauen
ach soulang.

Ekewe chon lang lon lang ra mochen alapal6 ar
weweiti ika pwata Jesus Kraist a fangalé manauan
faniten epwe amanaua chon tipis. Ekewe ir mi
kiina manau lon lang repwe kai¢ usun an Kot
liffang Néun we. Repwe kéénuw ewe kéénun

amanau, kéénun mwareiti Kot lon ekewe fansoun
meinisin repwe etto tori feilfeila. Met, sisap fokun
ekiek ééchu o kaié usun kei mettoch iei? Ewe
uméuméch me ewe tong ese wor aukukkin me ewe
asor an Jesus, ikei ekei mettoch epwe tolong lon
alololun ach ekiek. Sipwe ekieki usun nonomun
manauen ach we Chon Amanau me pwal usun an
angang fanitach usun néiuch Sou Asor mi Lap lon
lang. Sipwe fokun ekieki an angang, I ewe a feito
pwe epwe amanaua néun kewe aramas seni tipis.

Ach lukuluk me ach tong epwe péchékulald
lupwen sia ekieki usun ekewe mettochun lang. Ach
kewe 10tek epwe fokun apwapwaai Kot pokiten a
wor chufengenin lukaluk me tong lon. Sipwe le
iotek ren ach wewe, o epwe lapald ach epilukaluk
lon Jesus. Iteiten rddn sipwe le meefi an manaman,
ewe a tafichin amanaua meinisin ir ekewe ra feito
ren Kot pokiten Jesus.

Lupwen sia awora ach fansoun le ekkekieki
usun unuséchun ach ewe Chon Amanau, sipwe le
mochen ekkesiwili manauach. Sipwe le echik me
kaka ren ach sipwe limeliméch usun chék I. Ika
epwe lapald ach ekieki usun I, epwe pwal lapalod
ach apworausa ngeni ekoch usun I. Epwe pwal
¢échuld ika lapalo ach pwédrald ngeni ei fantafan
usun lapalapen Jesus.

Ewe Paipel a mak faniten aramas meinisin.
Esap chék faniten ekewe aramas mi watte ar
sukul. Ekewe ellet mi lapalap ra apworausa ngeni
kich ifa usun ach sipwe kina manau, ra fokun
fatafatéch usun saramen leoloas. Esap wor eman

epwe péutuld seni ewe al, chiiLon chék ekewe ra
pusin chei pusin ar ekiek, nge rese chei ewe al Kot

a pwar ngeniir.

Sisap fokun etiwa met aramas ra apasa usun ewe
Paipel. Nge sipwe pusin kaié¢ ewe kapasen Kot.

Ika sipwe mwutt ngeni aramas
repwe wisen ekiek fanitach, iwe
ach ekiek epwe le apwangapwang
o sisap tafichin kdié mine mi
weires. Ika pusin kich sipwe kai¢
ewe Paipel, iwe ach ekiek epwe
péchékulalo. Iwe sipwe le weweiti
alololun wewen an Kot kapas.
Ese wor 6ch mettoch epwe
apéchékula ach ekiek lap seni
ach sipwe kaié ewe kapasen
Kot, ewe Paipel. Ese wor eu
pwuk epwe aééchueld an aramas
ekiek epwe usun ewe Paipel. Tka
aramas ra kaié¢ ewe kapasen Kot
lon urtiran, repwe watte ar ekiek

Sisap
fokun
etiwa
aramas
ren met ra
apasa usun
Paipen.
Nge sipwe
pusin kaié
ewe kapasen
Kot pusin.

o lapalé nonom €ééchun manauer. Kai¢ Paipel a
alisi &n eman aramas epwe weweiti ¢ééchil wewen

manauan.

Ika sia timwunungaw le aleani Paipel, esap
watte ach feiéch ach sipwe angei seni ach aleani.
Ina mwo ika sipwe 4leani unusen ewe Paipel, nge
sisap kuna lingéchun ika amwararan. Sisap pwal
weweiti alololun wewen. Mi ééch sipwe aleani ika
kaié eu wokisin me lon ei kapasen Kot tori ach
sipwe weweiti met wewen me pwal silei met ewe

Eman chon kutta kolt a achocho le tuuwetiw o alololatiw neutiun
ei fanufan pwe epwe kuna kolt. Epwe ina chék pwal usun eman
mi katta ewe kapasen Kot, usun nge a kukutta 6ch pisek mi fokun
auchea mi 6palé.

wokisin a areni kich usun ewe kékodtun amanau
ika ngasal6 an Kot. Ei sokkun kéié epwe alisi kich
lapseni ach sipwe aleani chdmmong chéén taropwe
nge ese wenewenen wor wewen ngeni kich.

Sipwe chék fokun anomu ewe Paipel rech. Pun
inet ichék a wor ach fansoun iwe sia aleani. Sipwe
kan aleani eu wokisin o ekieki usun lupwen sia
fattal, ekkekieki wewen kewe kapas lon mékurach.

Sisap tongeni weweiti ewe Paipel ika sise
tumwunu ééchu ach kaié¢ me 16tek faniten ach
sipwe tipachem me mirit. Ekoch kinikinin ewe

Paipel a men mecheres 4n eman epwe chék tongeni
weweiti. Nge ekoch kinikinin ewe Paipel sipwe
alololatiw ach kaié faniten ekoch ekewe wokisin
repwe alélléé ngeni pwal ekewe ekoch wokisin.

Ach tumwunéchu ach kaié Paipel me i6tek
epwe fokun watte liffangan. Eman chon kutta
kolt a achocho le tuuwetiw o alololatiw nettin ei
fanufan pwe epwe kuna kolt. Epwe ina chék pwal
usun eman mi kutta ewe kapasen Kot, usun nge
a kukutta 6ch pisek mi fokun atichea mi 6palo.

I epwe pwal kuna pisekisek ren ewe mettoch mi
fokun atichea mi 6palod seni ekewe rese tmwunu
¢échu ar aleani ewe Paipel. Kewe kapasen ewe
Paipel mi is6is lon letipach a usun pupuun konik
mi pupu seni Kraist, ewe chunin ika ewe konikin
manau.

Sipwe fokun i6tek lupwen sia kai¢ ewe Paipel.
Me mwen ach sipwe suki ewe Paipan, sipwe fokun
tungor ewe Ngunmifel epwe emweni ach ekiek,
iwe ei 16tek epwe pélu. Lupwen ewe chon kaié¢
Nathaniel a feito ren Jesus, ewe Chon Amanau a
apasa “Iei [ eman wesewesen re Israel, esap wor
6ch mine a mwal won.”

Nathaniel a aisini, “Pwota ka tongeni sileei?”

Jesus a pélueni, “Ngang ua kunok lipwen ka
nom fan ewe ird fitk, me mwen an Filip kéruk”
(John 1:47, 48). Jesus a pwal kuna kich lon ach
kewe lenien i6tek mi monomonalo. Jesus epwe
alisi kich ach sipwe silei met mine mi ellet ika sia
tungorei. Ika sia tingor lon ach tipetekison ren an
epwe alisi kich, iwe ekewe chon lang seni lang

repwe fiti kich o emweni ach ekiek.

Ewe Ngunmifel a elingal6 ewe Chon Amanau.
An ewe Ngunmifel angang epwe wisen pwaari
ngeni kich ifa usun an Jesus epwe amanaua kich.
Jesus a apasa, “Epwe alingaei, pun epwe angei seni
mine ai o aronga ngeni kemi” (John 16:14). Ewe
Ngunmifel I chék ewe elletin Sensen ewe ellet mi
pin. Ekieki usun 4n Kot tongei kich! A tinato Nétn
we pwe epwe mala fanitach, iwe murin a pwal
tinato ewe Ngunmifel pwe epwe Nétch Sense me
Chon Emwen.

Sopun Engol-me-Eu 11

Feiéchun Iotek Kot A
Mwut Ngeni Kich

Kot a kapas ngeni kich lon férian kewe, lon
ewe Paipel, me pwal lon 4n Ngunmifel
mwekutakut. Kot a pwal kapas ngeni kich lon
lapalapen an emweni kich. Ese unus ach chiechi
fengen me Kot ika I chék a kapas ngeni kich, nge
sise pwal kapas ngeni I lon i6tek. Tka sia mochen
epwe péchékul manauen ach soulang, iwe kich
sipwe pwaarald ach mochen me ach tongei Kot.

Mei mecheres sipwe afota ach ekiek won Kot.
A pwal mecheres ach sipwe ekieki an angang,
usun an uméumeéch me an kewe feiéch. Nge esap
iel wesewesen wewen ach sipwe pwaari ach ekiek
me ach memeef ngeni Jesus. Nge epwe wor ach
kakapas ngeni won mettéch meinisin mei fis lon
manauach iteiten raan, usun ach pwapwa me ach
riafféu.
Iotek, ewe a wisen suuki asamen manauach
ngeni Kot usun ngeni eman
chienach. Ewer, ese pwal
lamwot ach sipwe apworausa
ngeni Kot usun manauach,
pun a fen silei
mettoch meinisin.
Nge ach i6tek
a alisi kich ach
sipwe silei usun
I, o sipwe pwal
tongeni etiwa I lon
manauach. Ach
10tek ese uweiatiw
Kot rech, nge a
ekki kicheta ren
Kot.
Lupwen Jesus a
nom won fanufan, I

Lapwen Jesus a nom won fanufan, | a aiti ngeni Neun
a diti ngeni Néun kewe chon kéié ifa ~ kewe chon kaié

usun ar repwe iotek. ifa usun ar repwe

10tek. A ureniir pwe repwe waato ren Kot meinisin
ar kewe osupwang me pwal ar kewe éurek me
16linen. Iwe a pwon ngeniir pwe epwe rongorong
ngeni ar kewe iotek. Ei pwon a pwal ngeni kich.

Jesus a 16tek fan chommong. Jesus a féri pwe |
a usun chék kich lupwen I a nonom won fantfan.
An osupwang a pwal usun chék ach osupwang,
iwe a 16tek ngeni Saman we epwe fang ngeni an
péchékul pwe epwe tafichin féri turtran met epwe
féri iteiten rddn. I mei silei pwe epwe angei an
alillis me ren Kot pwe epwe tongeni tufichin féri
an angang. [ ach lenien apird lon mettéch meinisin.
“A nom rech eman Souasor mi Lap mi tolong lon
sokopaten sosot usun chék kich, nge esap tipis”
(Hebrews 4:15). Nge Jesus ese tipis. A kkul seni
mingaw. A fokun likiitd lon an metek ika riaffétun
sOssot. Inamwo ika I Kot o a feito seni Kot, nge
pwal I aramas o a pwal osupwangen an epwe 10tek
usun chék kich. A pwal wor an pwlng an epwe
tungorei Saman we met [ a osupwang ren. A kan
wor chip me pwapwa lon manauan lapwen a treni
Saman we met a wor lon an ekiek. Ewe Chon
Amanau, I ewe Néun Kot a meefi lamwoten i6tek.
Nge epwe fen ifa usun ngeni kich, kich ekewe mi
apwangapwang, lipwakingaw, me tipis? Sipwe
fokun meefi ach osupwang o kul ngeni Kot lon ach
otek.

Samach we lon lang a chék witiwit an epwe
ngeni kich unusen an feiéch. Sia tongeni meefi
an we tong esemuch lon ach iotek. A fet me
amwararan ach sise kon ikkidtek! Kot a fen molota

lon an wesewesen mochen atseling ngeni 4&n eman
mwo nge kukkun semirit idtek seni elletin lon
letipan. Nge inamwo kich mi chuen chék niuokus
ach sipwe ureni Kot ach kewe osupwang.
Iwe met ekewe chon lang lon lang repwe
ekieki usun ekewe mi osupwang, ekewe aramas
rese tongeni pusin alisiir, ir ra tupw
ren tipis nge rese mwo nge tangor
alillis? An Kot we tong ese
aukuuk, a fen molota an
epwe ngeniir lapeseni met
ra tongeni tingor ika
ekieki. Nge ina mwo,
nge rese alapal6 ar
io0tek, iwe ese pwal
lapal6 ar lukuluk.
Ekewe chon lang
ra fokun saani ar
repwe tautiw me
mwen mesen Kot.

Ra saani repwe arap

A wor @n Kot kewe lenien iseisin ngeni Kot. Met re

an kewe feiéch. Nge iotek ina ewe .
Kii lon ewe pén lukdlik a suki kon pwapwaaiti,

asamen ewe lenien iseisin feiéch ra pwapwaaiti ewe

fon léng. fansoun chiechi
fengen me Kot me
pwopworaus fengen usun ar ekiek. Aramasen ei
fantifan ra osupwangen ewe alillis Kot echék a
tongeni fang. Nge ra menemenéch lon ar resap
meefi pwe Kot a arap ngeniir o ese wor rer
saramen Ngunun we.

Ewe rochopwakun Setan, ewe mi ngaw, a
pwelien¢ ir ekewe rese i6tek. Ewe chon koum a
emweniirelong lon tipis pun rese chuuri Kot lon
i0tek. Pwata néun Kot kewe aat me nengin repwe
mmang ngeni i6tek? A wor an Kot kewe lenien
iseisin an kewe feiéch. Nge i6tek ina ewe kii lon
ewe péun lukuluk a suki asamen ewe lenien iseisin
feiéch lon lang.

Ika sise kon ikidtek, sipwe nom lon feiengawen
ach ttmwunungaw lon i6tek. Ach ttmwuiningaw
le i6tek epwe eriki kich seni ewe al mi pwung.
Setan a kan sou sotuni le eppeti ewe al ngeni
Kot. Setan ese mochen sipwe angei tméuméch
me manaman lon i6tek pwe site tafichin st seni
mingaw .

Sipwe tongeni ekieki ika witiwiti péluwen ach
i0tek me ren Kot, nge a alongolong won ekkei
mettoch. Eewin mettoch sipwe fokun meefi, ach
osupwang ren an epwe alisi kich. Pun Kot a fen
pwon, “Upwe ninatiu koluk won fantien chon
kaka, apwe pwal apupu chanpupu lon leni mi
pwasapwas” (Isaiah 44:3). Ekewe ra echik me kaka
ren an Kot pwung ika manau mi pwung, repwe
uréno. A lamwot eu letip epwe suuk ngeni an ewe
Ngunmifel mwékutakut. Pun ika esap suuk ngeni,
iwe esap tongeni angei feiéchun ewe Ngunmifel.

Sia fokun osun an Kot alillis. Kot mei silei, o I
a pwal mochen alisi kich, nge sipwe tungorei an
epwe alisi kich. Jesus a apasa, “Oupwe tatangor o
epwe wor lifangemi” (Matthew 7:7). Paul a makei
pwe “[Kot esap echika wesewesen Néun we], pwe

a fangala fandsengesich meinisin. Ifa usun, esap
pwal fang ngenikich mettoch meinisin me Néun
we?” (Romans 8:32).
Kot esap rongorong ngeni ach i6tek ika sia chék
kémwéch won ach kewe tipis. Nge
I a auseling ngeni kewe
16tek &n eman aramas mi
liamaam ren an tipis.
Lupwen sia apwlngu
safaali ach kewe féfér
mi mwal, ekewe kich
mi silei, iwe sia fokun
luka pwe Kot epwe
péluweni ach kewe
iotek. Ach tupwén
ika féféréch esap
tongeni efisaata an
Kot epwe tongei
kich. Nge an Jesus
¢éch ika manauéch,
ina met epwe

Epwe wor fan ekoch sipwe
tungor nge sisap mwduttir angei

met kewe sia tungor. Nge amanaua kich. Chan
sipwe chék chuen luku ewe Jesus ina met epwe
Samol.

eliméchu kich. Nge
iel mwo mi chék wor
eu angang sipwe féri pwe sipwe tongeni kettiw.
Epwe pwal wor ach lukuluk lupwen sipwe i6tek.
“Esap wor eman a tongeni apwapwai Kot are esap
wor an laku. Pun i€ a feito ren Kot epwe fokun
luku pwe mi wor Kot, nge epwe ngeni chokewe
mi kutta I liwiniir” (Hebrews 11:6). Jesus a apasa

ngeni nétn kewe chon kaié, “Meinisin mine oua
tungor lon ami id6tek, oupwe lukt pwe oupwe
angei, iwe, epwe torikemi” (Mark 11:24). Iwe met,
sia lukl an kapas?

Kot a fokun likiita le épwénueta an kewe pwon
mi chdmmoéng. Epwe wor fan ekoch sipwe tangor
nge sisap mwuttir angei met kewe sia tungor. Nge
sipwe chék chuen luka pwe ewe Samol epwe
rongorong ach kewe 16tek o epwe pwal péluweniir.

Sise tongeni kina met epwe fis mwach kaan,
ina pun fan ekoch sia tingor mettoch ese lamwot
ngeni manauach. Samach we lon lang, lon an tong,
a péluweni ach kewe i6tek le ngeni kich met mi
fokun ééch. Kot a ngeni kich met urartin sipwe
fen tingorei ika mei tufich ach sipwe silei mettoch
usun I a fen silei.

Sipwe fokun kamwéchtunuk won an Kot kewe
pwon, ina mwo ika itd usun nge ach kewe iotek
rese péli. Nge lon puasin an fansoun, Kot epwe
ngeni kich ewe feiéch sia osupwang ren. Nge
sisap tongeni tingorei Kot an epwe péluweni ach
kewe 16tek lon lapalapen met chék sia tingor are
mochen. Kot ese tongeni epwe mwal. Kot a men
¢éch, ese tongeni amwéchu seni kich 6ch mettéch
mi alisi kich. Ousapw niuokus le epilukualuka
Kot, ina mwo ika ousapw mwuttir kiina péluwen
ami kewe i6tek. Oupwe luku an Kot kewe pwon,
“Oupwe tatungor o epwe wor lifangemi” (Matthew
7:7).

Ika sipwe chék ekieki ach kewe tipemwaramwar
me ach niuokus, iwe repwe fen watteld. Sipwe

feito ren Kot lon ach lukuluk. Sipwe meefi ach
fokun lipwékingaw ika tifichingaw, pun ina
usun kich. Iwe lon ach tipetekison me lukuluk,
sipwe ureni met sia mochen, ina mwo ika I a
fen silei mettoch meinisin. I a kina férian kewe
mettoch meinisin. Iwe, I chék epwe féri pwe
repwe sopwosopwola. I a tongeni rongorong me
pwal auseling ngeni ach kewe 16tek, o Kot epwe
asarama lon letipach.

Lon ach elletin i6tek lon lukuluk, sia fokun
arapeto lon an Kot ekiek. Neman sisap ktina 6ch
mettoch epwe pwarata pwe [ mi arap ngeni kich.
Nge ach we Chon Amanau a nenetiw woch lon an
tong me umétmeéch. Ina sisap meefi an attapa kich,
nge péun we a fen nonom woch lon an tong me an
uméumech.

Mei lamwot epwe wor tong me omusomus
lon letipach pusin, lipwen sipwe feito ren Kot o
tungor an iméuméch me an feiéch. Sia i6tek o
apasa, “Kopwe amusala am tipis usun pwal am
aia amusala chokana mi tips ngenikem” (Matthew
6:12). Epwe ifa usun sipwe edni ei i6tek ika sise
manaueni ei manauen amusala tipisin ekoch?
Sipwe fokun amusala tipisin ekoch ika sia mochen
ach kewe 10tek repwe pélu. Epwe musala ach tipis
ika sia pwal amusala tipisin ekoch.

Ach likiitu lon ach 16tek ina longulongun 4n ach
kewe i6tek repwe pélu. Sipwe achocho le i6tek
ika sia mochen sipwe mamaritd lon ach lukuluk.
“Oupwe i6tek fansoun meinisin” (Romans 12:12).
“Oupwe likiiti 0 mamasa lon ami i6tek, oupwe

pwal 16tekin kilisou ngeni Kot (Colossians 4:2).

Peter a tireni ekewe soulang “otpwe plsin
nemeni letipemi o mamasakemi, pwe epwe tongeni
fis ami 16tek™ (1 Peter 4:7). Paul a ureniir, “Ousap
lolilenasini 6ch mettoch, nge
lon 4mi osupwang meinisin
oupwe i0tek o tingor ngeni Kot
pwe epwe alisikemi. Oupwe
tungor fansoun meinsin fan
kilisou” (Philippians 4:6). Jude
a apasa, “Nge ami chiechiei
kana mi achengicheng, oupwe
chék sopwela le apéchékula
ami lukualuk mi unusen pin.
Oupwe i6tek ren manamanen
Ngunmifel” (Jude 20, 21).

Ach ikidtek iteiten raan
epwe awora ngeni kich ach
kémwéchénuk won Kot, pwe
ewe manau seni I epwe tifichin

Epwe ifa usun sipwe
eani ei iotek ika sise

pupulong 16ch. Iwe murin an manaueni ei manauen
Kot limeliméch me pin lon amusala tipisin ekoch?
i Sipwe fokun amusala
manauach, repwe pupu sefal tipisin ekoch ika sia
ngeni Kot. mochen ach kewe iotek
repwe péld.

A men auchea pwe esap wor
och mettéch epwe eppeti kich
ach sipwe i6tek. Sipwe sopwela le suuki ewe al
lefinach me Jesus. Sipwe achocho ngeni ach sipwe
chék nonom ikewe ie aramas ra kan ikiotek ia. Ika
sia fokun mochen arap ngeni Kot lon manauen ach
soulang, sipwe feild fiti mwiichen i6tek.

Sipwe fokun
mochen angei ekewe
feiéchun ngun. Sipwe
kutta o nonom lon
ekewe leni ikkewe ie
sipwe tongeni angei
ewe saram seni lang.

Ekewe famili
repwe 10tek fengen.
Nge a pwal atchea
eman me eman
epwe pwal plsin
alemanulo le i6tek.
Ach i6tek dleman a
apéchékula manauen

I6tek lon famili me iétek lon ach souldng. Ese
mwiicheich ese naaf. Eman aramas tafich manauen

epwe suuki manauan o iétek ngeni i
Kot chék lon an dleman. eman soulang epwe

péchékul ika ese
iotek. Iotek lon
famili me 16tek lon mwiicheich ese naaf. Eman
aramas epwe suuki manauan o i16tek ngeni Kot
chék lon an aleman. Iwe Kot chék epwe rongorong
an i6tek. Esap pwal wor selingen eman epwe
rongorong ekkei 16tek ika mochen mi monomon.
Sia ngasal6 seni ekewe ekoch mwékutakut
lipwen sia dlemanulo ngeni Kot. Sia tongeni tori
Kot lon mosonosontin manauach. Iwe eu feiéch mi
manaman epwe puuto seni Kot, ewe a kiina met mi
monomonal6. Selingan a suuk an epwe rongorong
ach kewe 16tek. Lon ach mosonoson me lukuluk,

sia apworausa ngeni met sia ekieki. Iwe sia angei
ewe saram mi pin epwe alisi kich lon ach maun
ngeni Setan. Kot [ ach we eppet mi péchékul.

Letipach epwe fokun sachetd ngeni Kot lon
imwach kewe o pwal l[upwen sia no fattal le
féri ach angang iteiten raan. Iei usun Enoch lon
an angang ngeni Kot. Ekewe 16tek mi fis lon
mosonoson ra feita ren Kot usun ekewe asoren
keek mi pwokus. Setan ese tongeni okkufaatiw
eman aramas mi sopwela le amwécht Kot lon an
iotek.

A ééch ach sipwe 16tek ngeni Kot lon monomon
esap pwal lifilifil fansoun me leni. Ese wor 6ch
mettoch epwe tongeni eppeti kich ach sipwe
sachetd lon letipach o 16tek ngeni Kot. Sia tongeni
i0tek lein chdmmongin aramas won ewe al, ika
pwal fansoun ach féri ach angang.

Sipwe 16tek usun ewe soufos
Nehemiah. Lapwen Nehemiah a Setan ese
uta me mwen ewe king, a idtek tongeni
pwe Kot epwe alisi ika emweni okkufaatiw
I. Esap pwal lifilifil menni leni eman aramas
sia nom ie, a tongeni chék pwal mi sépwela le
eu lenien iotek. Sia tongeni suuki amwéchu Kot
asamen letipach iteiten fansoun lon iétek.
meinisin, ach sipwe etiwalong

Jesus usun eman waséla a kékkééto
seni lang.

Neman epwe watte rochopwak epwe
rokopwelikich, itd usun nge 4sadpwalin unukiach
a pwoison. Nge lon i6tek, sipwe chien tongeni

ngaseri ewe asapwal mi limeliméch seni lang.

Ren ach sacheta letipach ngeni Kot lon 16tek, sia
apungal¢ letipach seni ekewe ekiek mi limengaw o
uren tipis. Lupwen letipach a suuk pwe epwe angei
ekewe feiéchun Kot, iwe ach ekiek epwe le chék
ekieki usun ekewe mettochun lang. Iwe, sipwe
pwal meefi ach arap ngeni Kot iteiten fansoun
meinisin.

Mei lamwot sipwe wewe ééchuti popun an
Jesus a wiliti eman aramas. Mei pwal lamwot
sipwe wewe €échuti aichean ewe manau esemuch.
Lingeéchiin ewe manau mi pin epwe 6ural6 letipen
souldng meinisin. Sipwe tungor ngeni Kot epwe
suuki mesach pwe sipwe tafichin kuna an ling.

Ach ekiek epwe kul ngeni Kot pwe sipwe
tongeni ngaseri ewe asapwaalin lang. Sipwe chék
sopwela ach arap ngeni Kot pun ina mwo ika epwe
wor 6ch mettoch epwe fis, ach ekiek epwe chék
kul ngeni Kot. Ach ekiek epwe chék mecheresin
kul ngeni Kot usun an epé péén ira kul ngeni ewe
akkar.

Sipwe waato ach kewe mochen, ach pwapwa,
ach kewe ¢trek mwen mesen Kot. Sipwe
apworausa ngeni Kot ach kewe ekiek me niuokus.
Ekkei mettoch resap tongeni féri an Kot epwe
malualu. I a tongeni pani ika dleani unen mékurach,
o a ekieki usun osupwangen néun aramas. “Ach
Samol a uren kirékiréch me tong” (James 5:11).

Letipen Kot we mi uren tong a mw¢ékutukut ren
ach kewe riafféu, me pwal mwo ach apworausa
ngeni I usun ach kewe riafféu. Sipwe ngeni Kot

mettoch meinisin mi osukosuka kich. Ese wor 6ch
mettoch a kon watte ngeni Kot an esap tongeni
mwarei ika amwéchueata, pwe I a sepaata ewe
fanafan o a nemeni mettoch meinisin. Ese wor 6ch
mettoch epwe fis ngeni kich a kon kikkan ren an
esap kuna. Ese wor 6ch mettoch lon manauach a
kon uren tipis an esap silei usun. Ese pwal wor
osukosuk a kon watte ngeni an epwe attawei.

I a fitti kich lon ach pwapwa me lon ach étrek

ika riafféu. Kot a
rongorong ngeni

ir meinisin ekewe
mi 16tek seni

elletin letiper lon

ar lukuluk. A fen
molota an epwe
péluweni ar iotek.
“A apéchékula ir

mi tatakis leluker

o filiti kinaser”
(Kélfel 147:3). Kot
a fokun silei ééchu
nétn kewe aramas.
Iwe a angang ngeni
eman me eman,
usun ita nge ese wor
eman me nukuan a
fangalo Néun we mi

Sipwe ngeni Kot mettéch meinisin mi

. osukosuka kich. Ese wor 6ch mettéch
fokun achenglcheng a kon watte ngeni Kot an esap tongeni
fan itan. mwarei ika amwéchuedta, pwe | a sepadata
ewe fanufan

Jesus a apasa,

“Lapwen epwe tori ena rdn, ami oupwe tungor
ngeni Semei fan itei. Usap apasa, pwe ngang
upwe tangor 6ch fan itemi, pun Semei a pusin
echenikemi. A echenikemi, pun &mi oua echeniei
o luku pwe 1a feito seni Kot (John 16:26, 27).
“Ngang ua afilikemi o awisakemi... Semei epwe
ngenikemi meinisin mine oua tingor fan itei”
(John 15:16).
Jesus a ureni kich
pwe sipwe 10tek
lon itan. Nge ren
ach sipwe i6tek
lon itan, esap
chék wewen
pwe sipwe apasa
itan lepoptutan
ach i6tek me
lesopolan.
wewen sipwe
10tek lon ekiekin
me manauen

Sipwe kakapas fengen lefilach usun ewe Jesus. wewen
tongf-.\n Kot... Kra_lst_epwe le nonom rech ach sipwe iotek
lupwen sa ekieki o kapas usun I... . .
lon itan pwe sia

alongolonga
manauach won an uméumeéch, sia luku an kewe
pwon, o sia féri an angang.

Kot ese ureni kich ach sipwe chék alusal6
unusen ach fansoun le ikiotek chék, nge sise
akkangang. Nge sipwe manaueni manauen Kraist.
Sipwe angang, sipwe pwal 16tek. Eman aramas

ese akkangang nge echék ikiotek, epwe mwattir
ukkutiw le 16tek. An angangen 16tek esap chlien
wor lamwotan, epwe le chék eu értinian ese wor
wewen.

Ekewe ra ukulo le alisi ekoch o rese chuen féri
wiser lon ar souldng, a kiikkin met ra i6tek fan
itan. Lupwen rese angang ngeni ewe Masta, ewe a
angang fan iter, ese wor met repwe i6tek fan itan.
Ar kewe 16tek ra chék pusin fan dsengesir. Rese
chuen i6tek fan iten ekoch aramas, ika pwal fan
iten ar péchékul le féri 4n Kot angang.

Epwe péutulo seni kich ekewe feiéch lupwen
sise chuien chufengen le apéchékula fengeni
lefinach. Sia pwopwuta le malukalé ewe ellet usun
an Kot kapas, o rese chuen kon auchea me lon ach
ekiek. Ach ekiek ese chuen meefi ewe Ngiinun
Kot, o a kikkantlé manauen ach souldng. Ese
chuen wor ach sipwe tong fengen lefinach lipwen
sia esipa manauach seni ekoch. Sise chuen féféri
met Kot a 6kkoota pwe sipwe féri. Ach chiechi
¢éch ngeni ekoch a aworato ach sipwe tméuméch
ngeni ekoch. A féri ach sipwe méar o péchékulelo
lon 4n Kot angang.

Sipwe kakapas fengen lefinach usun ewe
tongen Kot me pwal an we kékodtun amanaua ika
angasal6 aramas. Ei epwe aworato manau mi fé lon
letipach pwal ngeni eman me eman. Iteiten raan
epwe lapalo ach kai¢ ika silei usun Samach we lon
lang o epwe pwal watteeld an we tong sipwe angei.
Sipwe mochen kapas usun an we tong o letipach
epwe pwichikar o péchékul. Kraist epwe le nonom

rech lupwen sa ekieki o kapas usun I, nge sise kon
ekiek me kapas usun pusin kich.

Sipwe fokun pwapwa le kapas usun Kot me
mwaareiti I. Ika sipwe ekieki I usun chék ach sia
feiéch, Kot epwe chék nonom lon ach ekiek. Sia
kapas usun ach kewe angang pun ei mettoch a
apwapwai kich. Sia kapas usun chienach pun sia
tongeer. Ir pwal fitifitich lon ach pwapwa me ach
16lilen. Ewer, a wor watten popun ach sipwe tongei
Kot lapseni ach sipwe tongei chiechiach kewe won
ei fanufan. Ika sipwe akomwa Kot lon ach ekiek,
iwe epwe le mecheres ngeni ach sipwe kapas
usun an wesewesen ¢éch me pwal kapas usun an
péchékil me manaman.

Sisap chék ekieki an kewe liffang a fang ngeni
kich o sia malukal6 1. Ekkei liffang repwe achema
ngeni kich usun I o alisi kich an epwe lapond
ach tongei 1. Sipwe sachetd lang, ian lingen Kot
a saramel6 seni won mesen Kraist. “Iei mine
a tongeni amanaua chokewe meinisin mi arap
ngeni Kot ren I fansoun meinisin, pun a manau
tori feilfeilachék pwe epwe tungor ngeni Kot
fanasengesiir” (Hebrews 7:25).

“Ir repwe kilisou ngeni ewe Samol mi Lapalap
pokiten an tong ellet, pwal pokiten an kewe féfér
mi amwarar ngeni chon fanufan” (Kélfel 107:8).
Ach i6tek esap chék fan iten ach tingor me angei
met sia i0tek fan itan. Sisap chék ekkekieki ach
mochen iteiten fansoun, nge sise fen ekkekieki
ekewe tufich a wor rech. Ese naaf ach kilisou.
Fansoun meinisin sia angei an Kot kewe feiéch,

nge ifan me kikkinun ach kilisou ngeni I! Ifan me
kukkuntn ach mwareiti Kot ren met I a féri fan
itach!

Me lom lom ewe Samol a kapas ngeni ekewe
aramasen Israel pwe repwe chufengen lon ekoch
fansoun mi affat. Ewe Samol a apasa, “Iwe,
ikenan oupwe mong¢ me fan mesen ewe Samol
mi Lapalap ami we Kot, oipwe pwal pwapwa
me chon leimwemi ren meinisin mine oupwe
féri, pun ewe Samol mi Lapalap &mi we Kot a
afeiéchukemi” (Deuteronomy 12:7). Lapwen sia
féri 6ch mettoch epwe elingalo iten ewe Samol,
sipwe féri lon pwapwa fiti kéélun mwaareiti.

Ach we Kot I eman Sam mi fokun murina me
uméumech. Ach angang ngeni I epwe eu mettoch
mi fokun apwapwa. Epwe fokun eu mettoch mi
apwapwa ach sipwe fel ngeni ewe Samol. Epwe
pwal
wor ach
pwapwaiti
an epwe wor
wisach lon
an angang.
Kot a angasa
kich ika
amanaua
kich, iwe ese
mochen ach

sipwe ekieki Ach we Kot lleman Sam mi.fokun murina
we I eman me umétiméch. Ach angang ngeni | epwe
p eu mettéch mi fokun apwapwa.

Meilap mi

nemenemengaw. Kot I chiechiach mi wesewesen
murina. Iwe lapwen sia fel ngeni I, Kot a pwal
nonom rech o a pwal efeiéchutiw kich. Kot a pwal
mochen waalong lon manauach pwapwa me tong.

Ewe Samol a mochen pwe kich sipwe kinamwe
lon an angang. Kot a mochen sipwe kiina pwapwa
lap seni ach sipwe kuna weires lon ach angang
ngeni I. A mochen sipwe iseis ekewe ekiek mi
apwapwa usun an we tong o ttmwunéch fansoun
sia fel ngeni I. Ekkei ekiek repwe aworato pwapwa
lon ach angang iteiten rdan. Epwe pwal ngeni kich
ach sipwe manaueni manauen wenechar me likiita
iteiten raan.

Sipwe fokun féri pwe ewe irapengesin Kraist
populapen manauach. Sipwe fokun ekieki me
kakapas usun met I a féri fan itach. Ekkei ekiek
repwe awora ngeni kich pwapwa. Sipwe fokun
anomu lon ach ekiek ekewe feiéch me ewe tong
sia angei seni Kot. Sipwe fokun lukt Jesus lon
mettoch meinisin, pun péun kewe ra chuféluta won
ewe irapenges fan itach.

Ach angangen mwareiti Kot a ekieta letipach
an epwe arap ngeni lang. Lupwen sia mwaareiti
Kot, sia fel ngeni I usun chék met ekewe chon
lang mi pin ra pwal féféri. Kot a apasa, “Eman mi
kilisou ngeniei ina an asor ngeniei” (Kélfel 50:23).
Ou sipwe feito mwen ewe Chon Féraata mettoch
meinisin lon pwapwa mi pin. Sipwe fel ngeni I fiti
“kilisou me kélin” mwareiti Kot (Isaiah 51:3).

Sopun Engol-me-Ruu 12

Met Sipwe Fér Ngeni Ach
Manauen Tipemwaramwar

( jhémm(’)ng aramas ra tupwuno ren ar
tipemwaramwar ngeni ewe Paipel. Ra

tipemwaramwar ika epwe pwung pwe ewe Paipel
wesewesen an Kot kapas. Pun a wor ekoch
kinikinin masowen lon ewe Paipel rese weweiti

o rese tongeni awewei. Ei mettoch a fis ngeniir
ekewe soulang ra kkaran chék soulangel6. Setan a

sotuni le aosukosuka ar ekiek pwe resap luku pwe
ewe Paipel ina elletin an Kot kapas ngeni kich.
Ekkei aramas ra kapas eis, “Ifa usun ai ipwe silei
ewe al mi pwung? Ika ewe Paipel wesewesen an
Kot kapas, epwe ifa usun ai apwe ngasal6 seni ei
manauen tipemwaramwar?”

Iteitan, me mwen an Kot epwe tangorei kich ach
sipwe luku, iwe a ngeni kich popun me wewen.
Kich mei silei pwe Kot mi manau pun I ewe Chon
Fééraata mettoch meinisin. Kot a pwéari ngeni
kich nonomtn me lapalapan ren met I a féfééri
fanitach. Sia silei pwe an kapas mi ellet pun a fen
pwénuetd unusen mettoch meinisin usun chék met
I a fen apasa.

Kot a ngeni kich ach pungin fildata ach sipwe
fili ach sipwe tipemwaramwar ika elletin luku.
Nge ach lukuluk epwe alongolong won ekewe
popun ika wewe mi murina, nge esap ren met
sia kuna ika attapa. [¢én a mochen fildata epwe
tipemwaramwar, a tipemwaramwar. Nge ekewe ra
fokun mochen silei ewe ellet, repwe kuna ekewe
wewe ika popun mi murina ar repwe lukd. Iwe ra
tongeni anomu ar lukaluk won ewe kapasen Kot.

Ese tafich ach sipwe unusen weweiti nonomun
ika lapalapen Kot me an kewe angang. Ekewe
mwo ra wesewesen kon tipachem, a watte ar sukul,
nge rese tongeni unusen weweiti usun ewe Kot mi
pin. Ach unusen weweiti Kot epwe eu monomon
iteiten fansoun meinisin. Job a apasa, “If usun, ka
tongeni silei usun alololun 4n Kot monomon? Ifa
usun, ka tongeni weweiti atkukuan tekian Ewe mi

Unusen Manaman? A tekia seni lang, met kopwe
tongeni féri? A alolol seni ewe lenien sotup, met
kopwe tongeni silei?” (Job 11:7, 8).

Ewe wanparun Paul a makei, “A ifan me watten
wéun Kot! A ifan me alololun an tipachem me
silelap! 1¢
a tongeni
awewel an
apwung?
I¢ a
tongeni
weweiti
an kewe
féfér?
Usun a
mak lon
ekewe
taropwe
me Pin,

‘I¢ a silet
ekiekin ewe
Samol? I¢ a tongeni éuréura?’” (Romans 11:33,
34). Ina mwo ika “kuchu me rochokich ra pweli
unukun Kot, pwing me apwung longolongun an
nemenem” (Kélfel 97:2).

Lupwen sia kiina usun 4n Kot angang ngeni
kich, o sia pwal sétuni ach sipwe weweiti pwata
a emweni kich lon ekewe al a filaata, iwe sia
tongeni kuna ika silei pwe I ewe Kot mi tong, mi
uméuméch, me manaman. Iwe sia pwal tongeni
weweiti pwata I a fééri ekewe chék mettoch mi

Kot a pwadri ngeni kich nonomun me lapalapan ren
met | a féfééri fanitach.

Lon férien Kot ei fanifan a wor chémméng
mettoch sise tongeni awewei... Ekis meinisin awor
‘mettoch mi amwarar ie, sise tongeni weweiti.

murina fanitach ach sipwe silei. Sipwe fokun luku
an kewe angangen tong epwe emweni kich lon
unusen manauach. Letipan we mi tong epwe fééri
met mi murina fanitach.

Ese tafich ach sipwe unusen weweiti ewe
kapasen Kot. Ese pwal tafich ach sipwe unusen
weweiti Kot, ewe a ngeni kich an we kapas.

Sise tongeni unusen awewel usun ewe pworaus
mi alolilen usun an tipis a tori ei fanufan. Sise
pwal tongeni weweiti ifa usun d&n ewe Néun Kot

a wiliti eman aramas. Usun chék ach sise pwal
weweiti ifa usun ach sipwe pin lon manauach, o
usun ach sipwe manauetd seni mala. Nge sisapw
tipemwaramwar ren an Kot kapas pun sise tongeni
weweiti ekoch mettdch a kapas usun.

Lon féérien Kot ei fantifan a wor chdmmong
mettoch sise tongeni awewei. Ekewe aramas mi

Ch1-13 large format narrow margin old spelling.indd 154 5/24/13 2:04 PM



MEeT Sipwe FER NGeNI AcH MANAUEN TIPEMWARAMWAR 155

kon tipachem nge rese tongeni unusen weweiti
ekewe kukkun kinikinin mettéch mi manau.
Ekis meinisin a wor mettoch mi amwarar, sise
tongeni weweiti. Iwe met, sipwe maira ren ach
sia kina ekewe mettdoch sise tongeni awewei lon
el manauen ngun? Ach ekiek me ach tipachem
ra men apwangapwang. Ra chék kéuk ach sipwe
weweiti ekkei ekiek mi tekia. A fokun naaf awewe
Kot a ngeni kich ach sipwe luki pwe ewe pukepin
ika an kewe kapas mi unuséch, pwung me ellet.
Ewe wanparun Peter a kapas usun ekewe
taropwe Paul a makkei. Peter a apasa, “A wor
ekoch mettoch lon an kewe taropwe ra weires pwe
aramas repwe weweiti, pwe aramas mi tiparoch me
tipewilikis ra awewemwdali.... Ren ei ra pusin atoto
wor feiengau ” (2 Peter 3:16). Ekoch kinikinin
ewe pukepin a weires ach sipwe weweiti. Pokiten
ekkei kinikin, ekoch aramas ra apasa pwe rese luka
ewe Paipel. Nge ekewe kinikin mi weires ra fen
aiti ngeni kich, ika pwaari ngeni kich, pwe ewe
Paipel a feito seni Kot. Sisapw tongeni weweiti
mettoch usun Kot lon ewe Paipel pun ach ekiek ese
péchékul usun an Kot ekiek. Aramas resap tongeni
unusen weweiti tekian Kot me amwararan. Ekewe
mettoch mi monomon lon Paipel sise tongeni
weweiti, repwe le alisi kich an epwe wor ach
lukuluk lon ewe Paipel pwe elletin 4&n Kot kapas.
Ewe Paipel a ngeni kich ewe ellet mi awora
ngeni kich ach sipwe menemenéch ren ach
osupwang me ach mochen. A ngeni kich ei ellet
lon lapalap mi mecheres me amwarar, ekewe mwo

mi tipachem repwe pwapwa me nenneiruk ren. Ei
ellet a pwal afataéchu ngeniir ekewe mi tekisoson
me ekewe ese wor ar sukul usun ar repwe tongeni
kina manau. Ekkei ellet mi mecheres mei pwal
afata ekewe pworaus ika itelap mi kon weires ach
sipwe weweiti. Nge sia etiweer pun Kot a wisen
apasa.

An Kot ko6t faniten ach sipwe kiina manau—
ewe 0kootun amanaua kich—a suk ngeni kich lon
Paipel. Kich meinisin sipwe kuna ekewe kinikinin
al sipwe fiti lon ach sipwe dier me mwen mesen
Kot. A pwaari ngeni kich ewe lukuluk sipwe eani
lon ach Samol Jesus Kraist ika sia mochen pwe
sipwe kuna manau.

Nge me peekilon ekkei ellet mi mecheres ach
sipwe weweiti, a wor ekoch monomon mi fokun
auchea ach sipwe fokun achocho le kéié ngeni.
Sipwe fokun achocho le kutta lon Paipel wewen
ekkei monomon. Lupwen sia elletin kutta ewe
ellet, sipwe angei feiéchun ach lukaluk me tong
faniten Kot. Lon ach alapal6 ach dleani ewe Paipel,
epwe le pwal lapal6 ach silei me luka pwe ewe
Paipel ina an ewe Kot mi manau kapas. Iwe sipwe
pworutiw me mwen Ewe a pwaari ngeni kich ekkei
ellet.

Kich mei silei pwe sise unusen weweiti
meinisin ewe ellet usun ewe Paipel. Ach tipachem
ese tongeni unusen weweiti &n Kot ekiek me
tipachem. Tupuen mékuren aramas mi naafangaw,
ese tongeni weweiti usun an Kot angang iteitan
fansoun meinisin.

Fan chdmmoéng ekoch aramas ra
tipemwaramwar ren an Kot kapas pokiten ese
kon fatafatéch ngeniir wewen. Ei lapalap a men
efeiengaw ngeniir ekewe mwo ra apasa pwe ir mi
luka ewe Paipel. Ewe wanparun a apasa, “Ami
pwii kana mi lukua Jesus, oupwe afalikemi pwe
esap wor eman leimi
epwe eani eu leluk
mi ngau o lukimang,
pwe epwe tokola
seni ewe Kot mi
manau’ (Hebrews
3:12). Mi pwung
pwe sipwe achocho
le kaié¢ ééchi met
Paipel a &iti ngeni
kich. Mi pwal ééch
sipwe pwal kutta
“ekewe ekiekin Kot
mi monomonold”

(1 Corinthians 2:10)

usun a fen mak lon An Kot 6ké6t faniten ach sipwe kina
ewe P aip el. “Twe manau—ewe 6kéo6tun amanaua

) > kich—a suk ngeni kich lon Paipel.
ekewe mettoch mi

monomon an ewe
Samol mi Lapalap
ach we Kot. Nge ekewe mettoch mi pwapwala
kapsen ei alluk meinisin ach me an néuch kana
tori feilfeilachék, pwe sipwe aleasochisiir”
(Deuteronomy 29:29).

Setan a sotuni le otupu kich ach sipwe aea ach

ekiek lon ekewe mwékutukat mi ngaw. Lupwen
ekoch aramas ra kaié ewe Paipel, ra meefi pwe ra
tongeni awewei meinisin met ewe Paipel a apasa.
Ra sikesik, nge ra pwal meefi letipengaw lupwen
ra tori ekewe kinikinin ewe Paipel ese fatafatéch
ngeniir. [Iwe a weires ar repwe le Urd pwe rese
weweiti meinisin an Kot kewe kapas. Rese mochen
witi an Kot epwe molota an epwe pwaari ngeniir
ewe ellet. Ra meefi pwe pusin ar weweiti ewe
kapasen Kot mi naaf. Nge lupwen rese weweiti
ekoch kinikinin ewe Paipel, ra apasa

pwe ewe Paipel ese feito seni Kot.
Chémméng Chommong ekiek ekoch aramas ra
ekiek, apasa pwe mi feito seni ewe Paipel
ekoch sise kina me lon ewe Paipel. Ekkei
aramas ra ekiek ra fokun sokkolo seni met
apasa pwe Paipel a 4iti ngeni kich. Ra efisata
mi feito an aramas tipemwaramwar ngeni an
seni ewe Kot kapas. Nge sise tongeni tipingeni
Paipen, ewe Paipel. Sipwe tipingeni ach
ese nom aweweengawei ewe Paipel.
lon ewe Kich sise unusen weweiti Kot me
Paipen. an angang. Pun ika kich mi tongeni,
esap pwal chuen wor met mi ellet

sipwe chuen kukutta. Esap chiien
wor soposopolan maarin manauen
ach soulang me ach ekiekin Kot. Kot esap chiien
nampa eu lon manauach, esap pwal chuen tekia
seni mettoch meinisin. Sipwe kilisou ngeni Kot
pwe I a lapalap, tekia me pwal tipachem seni kich.
Kot ese atikuuk, ese wor lesopolan. “An Kot

tipachem me silelap meinisin mi monomonola”

ra nonom lon Kraist (Colossians 2:3). Lon lang,
aramas repwe chék kukkutta ar repwe kéié ngeni
usun lapalapan ika amwararen ééchun Kot. Repwe
pwal mwo nge kdié usun an tipachem me an
péchékul ika an manamanan.

Lon mwo ei manau iei, Kot mi mochen pwal
pwarald ewe ellet usun an we kapas ngeni néun
kewe aramas. Nge a wor eu chék alen ach sipwe
tongeni angei ekkei ellet. Sipwe tongeni weweiti
an Kot kewe kapas lon ewe saram mi feito seni
Ngunun we. Ewe “Ngunun Kot a pasin silei usun
ekiekin Kot.” “Nginun we a atittina mettoch
meinisin, pwal mwo nge ekewe ekiekin Kot mi
alolol” (1 Corinthians 2:11, 10).

An ewe Chon Amanau pwon ngeni nétin kewe
mi tapwela murin a fis “nge lupwen epwe war ewe
Ngunmifel mi pwarata mine a let usun Kot, [ epwe
emwenikemiilong lon ewe let mi unuséch.. .. Epwe
angei seni mine ai o aronga ngenikemi” (John
16:13, 14).

Kot a mochen sipwe aea ach kewe tufichin
wewe. Ese wor pwal eu angangen kai¢ me lukun
ach angangen kai¢ Paipel epwe apéchékulalo ekkei
tufich me alapal6 ach ekieki Kot. Nge sipwe fokun
tamwun ééchu pwe ach tufichin wewe esapw ina
ewe alongolong epwe emweni kich epwe usun
an Kot emwen, pun ach ekiek aramas a fokun
apwangapwang pwal naafangaw.

Sipwe luka usun an eman semirit lukaluk mi
kkéaran molotd ngeni an epwe kaié. Sipwe fokun

tungor ewe alilisin ewe Nginmifen. Iwe epwe
fatafatéch ach weweiti ewe ellet usun ewe Paipel.

Sia tipetekisonatiw lapwen sia kiina atkukun an
Kot tipachem. An tekia me an manaman ra fokun
lapalap sise tongeni weweiti. Sipwe suki an kapas
usun ita nge sia feito me mwen mesen Kot pusin.
Lon angangen kai¢ Paipel, sipwe silleni pwe an
Kot wewe a lap seni ach tufichin wewe. Letipach
me ekiekich repwe chapetiw me mwen Kot, ewe a
apasa usun pusin I pwe I ewe mi lapalap mi tekia,
Ewe Chék Mi Nonom.

Chémmoéng mettdch usun repwe weires ach
sipwe weweiti me lepoputan. Nge Kot epwe
asarama ngeni kich wewen ika sia tingorei [. Ewe
Ngunmifen epwe emweni kich o alisi kich ach
sisapw ekkesiwili wewen ewe kapasen Kot. Epwe
pwal alisi kich ach sisapw wewengaw ren an kewe
kapas.

Féan ekoch lupwen aramas ra dleani ewe Paipel,
ese alisiir. Meli epwe fen aosukosukeer. A wor
tipemwaramwar lupwen sia kéaié¢ ewe Paipel ika
ewe kapasen Kot nge sise i6tek. Ach ekiek epwe
chék fokun nom won Kot l[upwen sia suki ewe
Paipel. Sipwe fokun mo16ta ach fiti &n Kot emwen.
Pun ika Kot esap emweni kich, iwe ach ekiek epwe
chék topwutopwuld ren ach tipemwaramwar. Iwe
ach kaié fiti ach tipemwaramwar epwe emweni
ngeni kich ach sisapw lukuluk.

Setan a wisen emweni an aramas ekiek lapwen
rese tingorei Kot an alilis lon ar angangen kaié
Paipel. Repwe le mwal lon ar weweiti ewe kapasen

Kot, ina mwo ika ir mei tipachem are aweesi sukul
mi tekia. Epwe efeiengaw ach sipwe luku met ra
asukula usun ewe Paipel, chilon chék ika ir mi
¢pweénuweta are aleasosichi Kot.

Ekoch aramas ra 4leani ewe Paipel ren ar repwe
kutta met mi mwal me lon ewe Paipel. Rese mwo
fangatd manauer ngeni Kot, ina pun ra ekieki
pwe ra ktina
chommong
popun ar resap
luku ewe
kapasen Kot. Ar
tipemwaramwar
a efisaata
weiresin ar
repwe weweiti
ckewe ellet mi
fokun mecheres
me fatafatéch.

Lapengeni
fan ch()mmc')ng, Cl_rommong r_n_ettoch usun repwe weires ach
sipwe weweiti me lepoputan. Nge Kot epwe
wesewesen asarama ngeni kich wewen ika sia tungorei I.
met mi efisdata
an aramas

luktlukimmang a feito seni ar tongei tipis.
Lupwen sia eingeing o nonom lon tipis, sise
etiwa ach kaié ewe kapasen Kot. Ika sise
mochen aleasosichi an Kot kapas, a fen wor ach
tipemwaramwar. Epwe fokun wor lon manauach
ach sipwe mochen silei ewe ellet o pwal mochen
aleasosichi ewe kapasen Kot. Ika sia kaié ewe

Ika sia kaié ewe Paipen seni mochenin letipach, sipwe le
kuna ekewe popun mi mdrina ren ach sipwe luku pwe ewe
Paipen ina an Kot kapas.

Paipel seni elletin mochenin letipach, sipwe le
ktna ekewe popun mi murina ren ach sipwe luku
pwe ewe Paipel ina 4n Kot kapas. Sipwe le weweiti
ewe ellet, ewe epwe ngeni kich manau. Kraist a
apasa, “Ié a mochen féri letipen Kot epwe silei ika
mine Ua eani afalafal a feito seni Kot, are ta chék
kapas fan pusin itei” (John 7:17). Sisapw fokkun
kapas eis o apasa pwe mi mwal ekewe ellet sise
weweiti. Sipwe chék fattal lon ewe saram a fen
nonom rech. Iwe Kot epwe alapalé ewe saram a
fen nonom rech. Pokiten ewe uméuméchun Kraist,
sipwe chék fééri wiisach kewe meinisin mine a
ngeni kich pwe sipwe fééri. Iwe sipwe le pwal
tongeni weweiti me fééri ekewe mettoch sia eani
tipemwaramwar ika eani kapas eis iei.

Kich meinisin sipwe fokkun kuna ika an Kot
kapas mei wesewesen pwung, ika pwal an kewe
pwon mi ellet [apwen sipwe kaié ewe Paipel pusin.
O sipwe pwal kuna ika Kot mi épwéntiaweta an
kewe pwon. Kot a apasa ngeni kich, “Oupwe ...
nengeni pwe ewe Samol mi Lapalap a kirikiréch”
(Kélfel 34:8). Sisapw fokkun alongdlong won
alon aramas, nge sipwe pusin kutta. Kot a apasa,
“Oupwe tutungor, iwe oupwe angei” (John 16:24).
Kot epwe épwénuweta an kewe pwon. An kewe
pwon esapw mwal ika talo, resapw tongeni
repwe tald. Lipwen sia feito arap ngeni Jesus, sia
pwapwa le nonom non an we tong mi amwarar.
Ach tipemwaramwar me rochopwak epwe morono
lon saramen an Jesus pwaato.

Ewe wanparun Paul a kapas usun Kot, “A
angasakichela, wewen pwe a amusala ach
tipis” (Colossians 1:13). Iwe lupwen sia etiwa
ewe manau, sia tongeni “aletatd pwe Kot [mi
ellet]” (John 3:33). Sipwe tongeni apasa, “Ua
osupwangen an eman epwe alisi ei, nge ua
ktna 4lillis lon Jesus. Mettoch meinisin mine
{ia osupwang ren a chék ngeni ei. Ua ngasalé o
menemenéch seni ai echik lon nguni. Ewe Paipel a
pwaari Jesus ngeni ei. Met, ka kapas eis ika pwata
ua luka Jesus? Pun Jesus me rei, I eman Chon
Amanau mi pin. Nge pwata ua luku ewe Paipel?
Pun tia ktina pun ina ewe méngingin Kot a
kakkapas lon letipei.” Sia tongeni silei lon letipach
pwe ewe Paipel mi ellet o Kraist I ewe Néun Kot.
Sia pwal tongeni silei pwe sise tapwela murin

ekkoch ekiek mi mwal me umwes ika mwaken.

Peter a tireni pwiin kewe “Nge oupwe chék
mamarita lon an ach Samol me Chon Amanau
Jesus Kraist uméumeéch me silelap. I epwe ling
ikenai tori feilfeilachék. Amen” (2 Peter 3:18).
Lupwen néun Kot kewe aramas ra mamarita lon
chen, iwe epwe le lapalo ar weweiti an Kot kapas.
Repwe le klina ewe saram mi fé me ewe ling lon
an kewe ellet mi pin. Iteiten fansoun meinisin Kot
a ngeni Saram me ellet mi kan tori ewe mwichefel,
o epwe pwal sopwelo tori lesopolan. “Ewe al
ekewe chon pwung ra fetal won a usun chék
saramen Uunumweeran mi chék sasaramala tori a
unusen ranila” (Proverbs 4:18).

Ren ach lukuluk sipwe nengeni ewe manau won
lang o kamwéchunuk won an Kot pwon pwe sipwe
marit4 lon ach weweiti tori feilfeilo. Lon lang
epwe chufengen ach kewe péchékul me an Kot,
iwe sipwe le chiechifengen me Kot, ewe ia saram
me ewe ellet ra feito seni.

Sia tongeni kilisou, pun me lon lang, ekewe
mettoch meinisin sise weweiti iei, sipwe le weweiti
fatafatéchan. Met sia kana iei, ach kewe kokoot
rese pweénuetd ika fisiéch. Nge lon lang sipwe le
ktina an Kot kewe kok6ot mi unuséch me amwarar
faniten manauach. “Pun mine sia kuna iei a usun
chék nguninginin mettoch mi toputop lon kilas,
nge murin sipwe tongeni wesewesen kuna fatéchun
ren mesach. Met ngang ua silei iei esap unus,
nge murin Upwe silei unusan, usun chék Kot a
wesewesen sileei” (1 Corinthians 13:12).

Sopun Engol-me-Unungét 13

Pwapwa Lon Ewe Samol

Kot a kékkériir néin kewe pwe repwe

tupwuni Jesus o pwaarald echipwérun me
uméuméchiun ewe Samol. Usun an Jesus pwarata
elletin nonomun manauen ewe Saam, iwe kich
sipwe pwal pwarata usun Kraist ngeni ewe fanufan

ese silei usun an Kraist ei sokkun tong. Jesus a
16tek ngeni Saman we, “Usun en ka tinieilong
lon fanufan, iei usun pwal ngang Ga tiniirela won
fanufan... Ngang ta nonom lor o en ka nonom
loi... pwe fantfan epwe silei pwe en ka tinieito”
(John 17:18, 23).

Ewe wanparun Paul a makei ngeni néun Jesus
kewe chon kéié, “Pusin &mi néum toropwen
allukuluk... pwe aramas repwe tongeni silei o

aleani” (2 Corinthians 3:2). Meinisin
néun Kraist kewe ra wewe ngeni
eché néun Kraist taropwe ngeni
ei fanufan. Iwe ika kich néun
Kraist chon angang, Kraist
a pwal tiinikicheld usun
pwal eché néun taropwe
ngeni ach kewe famili.
Jesus a tiinikichelo
lon ekewe sOpw me
won ekewe al ia
sia nonom ie.
Jesus, ewe a
manau lon kich,
a mochen kapas
ngeni letiper ekewe
aramas rese silei
I. Meli rese aleani
ewe Paipel ika rese

Lapwen sia tupwuni Kraist, sipwe rongorong ngeni
pwadralé ngeni ekoch pwe eu feiéch ika méngfmgﬁn an
apwapwa ach sipwe angang ngeni Kot.

kapas ngeniir lon

ekewe wokisin lon ewe Paipel. Rese kiina an Kot
we tong me lon an Kot we angang. Nge ika sia
elletin tapwuni Jesus, iwe sipwe tongeni emweni
aramas ngeni ar repwe kuna Jesus. Iwe repwe le
weweiti ekkoch mettoch usun an Kot manau ééch
o sia liapeniir pwe repwe le tongei Jesus o angang
ngeni [.

Soulang ir saramen won ewe al ngeni lang.
Repwe wisen ngeni ei fanifan ewe saram mi tittin
me woor seni Kraist. Manauer me ar kewe féfér
repwe pwaari ngeni aramas usun Kraist. Repwe
pwal pwddral6 ifa usun ach sipwe angang ngeni
Kraist.

Lupwen sia tapwuni Kraist, sia tongeni
pwaaral6 ngeni ekkdch pwe eu feiéch ika apwapwa
ach sipwe angang ngeni Kot. Soulang mei silei
pwe ei mi fokkun ellet. Ekewe soulang mi sou
lalangaw ika lalapat ese wor ar pwapwa, rese
pwaari usun elletin pwingin manauen Kot me
pwal manauen soulang. Ra efisata 4n aramas repwe
ekieki pwe Kot ese pwapwaiti &n néin aramas
repwe pwapwa. Ei sokkun, mi ngaw. Pun ar kewe
féfér ra pwaari ngeni aramas usun och mettoch mi
mwal usun ewe Sam lon lang.

Setan a pwapwa lipwen a tongeni emweni néun
Kot aramas ngeni tipemwaramwar me letipechow.
A fokun pwapwa lupwen a kuna kich ach sise
lukualuk lon Kot. Setan a mochen sisapw luka an
Kot elletin mochen me pwal an tufichin amanaua
kich. Setan a fokun saani an epwe fééri ach sipwe
meefi pwe Kot epwe emweni kich ngeni feiengaw.

Setan a mochen ach sipwe meefi pwe ese wor
an Kot mochen iméuméch ngeni kich. Nge Setan
a chofona. A aural6 ach ekiek ren ekkoch ekiek
mi mwal usun Kot. Setan a sétuni le fééri ach
sipwe ekiekin kai¢ mettoch mi mwal nge sisapw
ekieki usun echipwérin Kot. Setan a mochen sisap
epilukuluku Kot. O I a mochen sipwe fen lalapat
ren lapalapen an Kot epwe emweni kich.

Setan a sOtuni le fééri pwe manauen souldng
ina ewe manau mi rochopwak o ese apwapwa.

A mochen pwe manauen souldng epwe usun eu
manau mi weires o ese apwapwa. Iwe ekkoch
soulang ren ar féfér, repwe efisatd dn aramas repwe
le ekieki pwe ei angangen Kot, och mettéch mi
fokun weires. Ren ei wewe, usun nge ra tipeew
ngeni Setan.

Chommong aramas lon manauer, ra ekieki me
pwal kapas usun ar kewe mwal. Ra apworausa
ifa usun ar kuf, o manauer a fokkun uren riaféu.
Eman feefin mi féféri ei sokkun a makei ngeni ei
lipwen ua nonom lon Europe. Neminei a fokkun
letipechow o a tingorei ei pwe upwe alisi ngeni
ekkoch kapasen alukuluk. Iwe, lon ewe pwiin
murin ai we aleani néiin we taropwe, ua tan pwe ua
nom lon eu atake. Iwe ewe aramas, usun ita an ei
atake, a emweniei won ewe al.

Ua kini ekewe péén ira o ua pwapwa ika saani
pwokusun ekewe péén ira. Iwe ei feefin, ewe e
fatattal lepeeki, a kékééri ei pwe upwe nengeni
ekewe ira félufél mi ngaw ra eppeti me won ewe
al. Ewe feefin a kechiw lon an letipeta. Neminewe

ese fattal won ewe al, nge a fattal lein ekewe ird
felafel.

Neminewe a pwuchéér, “O, a fet atongan pwe
ei atake mi fokun ling, nge a ngawelo ren ekei ira
féelafel.”

Iwe ewe chon emwen a apasa, “Likitalé chék
kana ird félufél, pun ina repwe chék ekinasok.
Kopwe kini ekewe rous, kewe siop me ekewe
sinser.”

Sipwe ekieki ekewe fansoun mi ééch lon
manauach. A wor fansoun mi auchea me
apwapwa lon manauach lupwen ewe Ngtnmifel
a kapas ngeni kich? Lupwen sia katol sefal usun
manauach me lom, iwe met, a chommong ach

“Likital6é kana ira fénuafén pun ina repwe chék ekinasok. Kopwe iéni
ika kini ekewe rous, ekewe lily me ekewe pinks.”

fansoun pwapwa? Met, an Kot kewe pwon rese
fen usun pwokusun me lingéchun ekewe péén

ira lepeekin ewe al? Met, sipwe tongeni mwutt
ngeni lingéchuir me pwokusuur repwe aurald lon
letipach ren pwapwa?

Ira félufél repwe chék ekinasa kich o efisaata
ach letipeta. Ika sipwe 16ni ird félufél o ngeni
ekkoch aramas, sia kkul seni an Kot manau mi
¢éch. Iwe sia eppeti an ekewe aramas unukuch ar
resapw fattdl won ewe alen manau.

Sipwe achocho le maluki ekewe mettoch
meinisin mi ngaw mi fis ngeni kich me lom.
Sisapw kapas usun ach kewe tipis me letipeta
pokiten ekewe mettéch mi fis ngeni kich me lom.
Pun ei mettoch epwe efisatd ach sipwe mwtir
ttur o meefi pwe ese chuwen wor ach epilukuluk.
Eman aramas ese wor an epilukuluk a chék kina
rochopwak. A esipa seni I ewe saramen Kot. Iwe a
arochald won ewe al fan iten ekkoch.

Sipwe kilisou ngeni Kot ren ekewe sasing mi
fokun fatafatéch I a pwdari ngeni kich. Sipwe
le ochufengeni an Kot kewe pwon mi fokkun
amwarar pwe sipwe le chék nenengeniir me
ekiekiir. Ewe Néun Kot a likital6 an Saman we
lenien mo6tun king o a tukumi ngeni fituken
aramas an we lapalapen Kot. A wiliiti aramas pwe
epwe tongeni angasalo aramas seni fAn nemenien
Setan. Jesus a wiileni ewe maun ngeni ewe mi
ngaw fan itach o suki ngeni kich lang pwe epwe
pwaari ngeni kich lingen lang.

Sipwe kdié usun an aramas touu seni ewe lenien

tipis mi alolol me rochopwak.
Sipwe pwal kaié usun an
aramas ra pwal kane sefal
ngeni Kot. Sipwe sasingi
lon ach ekiek usun
ach uféaf ufen Kraist
we ufen pwulng sia
angei ren ach lukuluk
lon ach we Chon
Amanau. Sia kekiita
ren ach lukaluk ngeni
an we lenien méootun
king. Kot a mochen
pwe sipwe ekiek ekei
mettoch meinisin.

Sise asamolu Kot, o
sise pwal apwapwaai

ewe Ngunmifel lipwen  Ewe Néin Kot A likitalé 4n Saman we
we nenien méd6tun king o tukumala an
we lapalapen Kot ren fituken aramas.

sia tipemwaramwar
ren an Kot tong me
an kewe pwoén. Met
eman inelap epwe mefi lupwen néltin kewe repwe
chék kakapasen 11 ngeni iteiten fansoun meinisin?
Epwe ifa usun an ekiek ika an nétin kewe féféér
ra pwaralé pwe itd usun nge ineer we mi mochen
pwe repwe riafét? Unusen an ewe inelap angang
lon manauan a chék angangen awora kinamwe me
chip lon manauen néun kewe. Epwe fokun tatakis
lon manauan ika repwe tipemwaramwar ren an we
tong ngeniir. Epwe ifa usun 4n semelap me inelap
memeef ika néur kewe repwe ina usun ngeniir?

Met ewe Sam lon lang epwe tongeni ekieki usun
kich ika sisapw luka an tong ngeni kich? An tong
a emweni an epwe fangald pusin Néun we pwe
sipwe manau. Ewe wanparun a makei, “Ewer, esap
Kot, pun I esa mwo nge amwéchu pusin Néun,
pwe a fangala fanasengesich meinisin. Ifa usun,
esap pwal fang ngenikich mettoch meinisin me
Néun we?” (Romans 8:32). Nge ina mwo, epwe
fiteman aramas ra kkul seni an Kot ei tong, ika
esapw lon ar kapas, nge lon ar kewe féféér. Ra
apasa, “Ewe Samol ese awora ei pwon fan itei.
Neman a tongei ekkoch, nge ese tongei ei.”

Ekei sokkun ekiek a men efeiengaw, pun iteiten
ach kapasen tipemwaramwar a mwut ngeni Setan
an epwe otupwu kich. Ach kewe tipemwaramwar
pusin ra péchékulalo o sia astiald ekewe chon lang
mi pin seni kich. Sisapw kapasen tipemwaramwar
lupwen Setan a sotuni kich. Ika sia suki asamen
letipach ngeni Setan, iwe ach ekiek epwe uren
tipemwaramwar me kapas eis. Ach kapasen
tipemwaramwar ese chék ngaw ngeni kich chék,
nge a fotuki ekiekin tipemwaramwar mei tongeni
mar o uwa lon manauen ekkdch. Ese tufich ach
sipwe aukaatiw angangen me fisifisin ach kewe
kapas.

Kich ptsin mi tongeni kkul seni ach kewe
fansoun tipemwaramwar pwal kkul seni an
Setan emwen. Nge ekkoch, ekewe ra rongorong
o luku kich, resapw tongeni malukal6 ach kewe
kapas. A fet auchean ach sipwe chék kapas usun
ekewe mettdch epwe awora péchéktulen manauen

ngunuch!

Ekewe chon lang ra
auseling ngeni kich ar
repwe rongorong ika
met sokkun pworaus
sia aporausa ngeni
chon fantfan usun
ewe Masta lon lang.
Mi ééch ach ekiek me
ach kapas epwe chék
faniten Jesus, ewe a
utd me mwen Saman
ewe. Lupwen sia
kémwéch péun eman
chianach, ach kapas

Nge sisap ureni aramas ach kewe
) osukosuk, nge sipwe uweiala
me letlpach cpwe chék meinisin ren Kot lon ach iétek.

uren mwareiti Kot. Ei
sokkun epwe okkulu an
chienach we ekiek ngeni Jesus.

Meinisin aramas a wor ach osukosuk, riafféa
me sOssOt. Nge sisapw apworausa ngeni aramas
ach kewe osukosuk, nge sipwe uweialé meinisin
ren Kot lon ach idtek. Sipwe fééri pwe epwe eu
alluk ngeni pusin kich ach sisapw apasa kapasen
tipewmaramwar. Sia tongeni alapald met sipwe
fééri an epwe asarama manauen ekkoch aramas.
Ach kapasen epilukuluk me pwal pwapwa mi pin
epwe awora ngeniir ar péchékul.

Setan a otupwu chommong aramas mi péchékul
ar repwe fééri mine mi mwal. Arapakan repwe le
fangatd lon ewe maun, ewe maun ngeni pusin inisir

me ekewe péchéklilen Setan mi ngaw. Sisapw fééri
met epwe kon weires ngeni ekei sokkun aramas.
Nge sipwe apwapwaar ren kapasen apéchékul,
me epilukaluk pwe epwe anisiir ar repwe fattal
won ewe al. An Kraist saram a tinewu seni kich.
“Esap wor eman me leich a manau fan pusin
itan”” (Romans 14:7). Fan ekkéch sia alisi aramas
ren met sia apasa me met sia fééri, nge sise silei.
Ika, sipwe fen fééri met aramas repwe ttur lon ar
epilukulik o kul seni Kraist me ewe ellet.
Chémmong
aramas ra mwal
lon ar ekiek usun
manauen Kraist
me lapalapan.
Rese ekieki pwe |
eman mi chiechi
¢éch me pwapwa.
Ra ekieki pwe
I esapw eman
mi chiechi ééch.
Ra pwal ekieki
pwe I mi tichik
o ese pwal wor
pwapwa ren. Ra
mwut ngeni ei
ekiek mi mwal
usun Kraist epwe

arochalo lon
Wo66wooén wén mesan a woo I_ﬂnamw? me manauer.
pwapwa. Pwapwa a pupu seni lon letipan. , ,
Fan ekkoéch ra

pwal apasa pwe Jesus, mei sur chénun mesan nge
ese ekemelimel. Ach we Chon Amanau a wesetan
eman mwaan mi riafféu me letipechow. Jesus mi
silei met letipeta, pun a suki letipan ngeni meinisin
an aramas riafféu. Lon manauan a kiina metek
me éurek, nge manauen nginln ese wesewesen
tongeni an epwe tald. Wodwon won mesan a wod
kinamwe me pwapwa. Meseik a pupu seni lon
letipan. Ekis meinisin ia a feinno ia, a fang aséésé
me kinamwe, pwapwa me kilisou.

Ach we Chon Amanau a fokun mirit ika pwal
alolol an ekiek, nge a pwal sechafi ekiekin ngeni
aramas. Manauen ekewe aramas mi tapwela
murin Jesus epwe pwal usun chék manauen
Jesus. Ekewe chon tapwela murin Jesus mi silei
pwe a wor eu ar angang mi watte me auchea
repwe fééri fan itan. Resapw fééri ar angang lon
péchékul fiti 6s6mongln ar kapas usun eman mi
tiparoch. Resapw pwal néunét ekewe kapasen
urumwo6t mi limengaw. Ewe lukuluk an Jesus epwe
ngeniir kinamwe mi pupuwu usun chéntpupu.

An we kinamwe epwe fééri pwe ewe saramen
pwapwa epwe ttin. Epwe waato elletin pwapwa
me emenimen. Kraist ese feito pwe aramas repwe
angang ngeni, nge a feito pwe epwe alisi kich.
Lupwen an we tong a nonom lon manauach, iwe
sipwe le apira met I a fééri.

Ika sipwe chék sopwela le ekieki lipwakingawen
ekkoch aramas ren ar kewe féféér mi mwal, sisapw
tongeni tongeer usun an Kraist tongei kich. Nge
ika sia ekieki usun amwararen an Kraist tong me

uméuméch fan itach, iwe manauen tong epwe pwal
pupuwu seni kich ngeni pwal ekkoch. Sipwe tong
fengen me asamolu fengenii kich leefiilach, ina
mwo ika sia fokun weires ren ach kuna ar kewe
mwal. Sipwe tipetekison o sisapw pusin eani kich
epilukuluk. Ika sipwe engino ngeni féféérungawen
ekkoch, iwe sisapw chten kichingaw ika
alillisingaw. Nge sipwe le manau ééch me kichiéch
lon letipach.

David a makei, “Kopwe apilukuluku ewe Samol
mi Lapalap o féri mine a murina, pwe kopwe
nonom lon ewe fanu fan kinamwe” (Kélfel 37:3).

“Kopwe apilukuluka ewe Samol.” Eu me
eu rddn a pusin wor koékodtun me osukosukan.
Lupwen sia chuuri chiechiach kewe sia fen molota
ach sipwe pworaus usun ach kewe osukosuk. Sia
kapas me pwal éurek pun sia niuokus pwe ekewe
fansoun weires epwe le waroto. Neman epwe wor
aramas epwe ekieki pwe ewe Chon Amanau esap
uméuméch ngeni kich me tongei kich, ika esap
pwal molot4 an epwe auseling ngeni ach kewe
i6tek. Ese fen pwaa me lon ach kapas nge Kot mei
chék molotd an epwe alisi kich lon ach osupwang
iteiten fansoun meinisin.

Ekkoch aramas ra chék niuokus fansoun
meinisin o ra ekieki epwe wor osukosuk. Iteiten
raan an Kot tong a pwenniireld, nge rese kiina an
kewe feiéch. Ar ekiek a uren niuokus ren ekewe
mettoch mingaw ra ekieki epwe fis. Ra élrek ren
ar kewe kukkan osukosuk mi wor reer. Ar éurek a
eppeti ar repwe ktina chdmmong mettoch traran

repwe fen kilisou ren.
Ekewe osukosuk epwe
fééri ar repwe kkul
ngeni Kot,
néur we
Chon
Alillis.
Nge rese
fen kkul
ngeni Kot, nge
ra mwuudt ngeni
ekewe weires ra
ktina lon manaueer
repwe aimwufeseniir

me Kot.

. Met, sipwe An Jesus iétek faniten néun kewe chon
tipemwaramwar kéié, “Use tingor ngonuk pwe kopwe
ngeni Kot? Met, angeiir seni ei fanufan nge, ua tangor

. ot 1. pwe kopwe tumwunudr seni ewe eman
sisapw epilukualuka mi ngaw.”

Kot? Jesus I chienach.
Meinisin ekewe ra
nonom lang ra mochen silei met mi fis ngeni kich.
Sisapw mwuut ngeni ach kewe éurek raan me
rddn epwe aniuokusu kich. Ika sipwe niuokus ren
ach kewe ¢éurek, iwe iteitan epwe chék wor 6ch
mettoch epwe efisdata ach sisapw pwapwa. Ach
¢arek esapw alisi kich ach sipwe engild ngeni ach
kewe riaféu.

Neman sia éurek usun ach kewe angang ika
pisnes. Pokiten ach étrek, iwe usun ese chien
wor ach epilukuk lon ekewe rdan epwe feito. Sia

Ch1-13 large format narrow margin old spelling.indd 177 5/24/13 2:04 PM



178 Narte Neeni JEsus

niuokus ika epwe péut seni kich met a fen wor
rech. Nge sisapw fangata ach lukuluk. Sipwe
waato ren Kot ach kewe éurek meinisin. Sipwe
tungor ngeni Kot an epwe pwaari ngeni kich ifa
usun ach sipwe ttmwunu ach kewe pisnes pun
epwe fattalééch esap kokoodtungaw. Iwe sipwe le
fééri aukuaktn ach tongeni pwe epwe fattalééch
ach pisnes. Jesus a pwon pwe epwe alisi kich, nge
a pwal mochen ktina met sia tongeni fééri. Iwe
lipwen sia fééri meinisin met sia tongeni, fiti 4&n
Kot alillis, iwe sia fokun menemenééch lupwen sia
ktina uwan ach angang.

Kot ese mochen pwe néun aramas repwe pekus
lon ar angang me éurekin ei manau. Nge ach
Samol ese sotuni an epwe emweningaw ren an
ureni kich, “Kosapw niuokus, ese wor met men
efeiengaw won ewe al.” I mei silei pwe mi wor
osukosuk me mettoch efeiengaw, iwe a fen ureni
kich usun. I ese apasa pwe epwe atorouwu néiin
kewe aramas seni ei fanifan mei ngaw me tipis.
Nge a aiti ngeni kich eu lenien op sipwe tongeni
suari fansoun meinisin.

An Jesus i6tek faniten néun kewe chon kaié,
“Usap tiingor pwe kopwe angeer seni lon ei
fanufan, nge tia tingor pwe kopwe timwunaur
seni ewe Emon mi Ngau” (John 17:15). Jesus a
apasa, “Lon fantifan ami oupwe riaféu, nge oupwe
apilukuluk, pun ngang ia akufu fanufan” (John
16:33).

Lon an afalafal won ewe chuuk, Jesus a aiti
ngeni néun kewe chon kai¢ ekewe lesen mi

echipwér usun atchean ar repwe lukuluk lon Kot.
Ekei lesen repwe pwal alisi meinisin néun Kot
aramas. Ekei lesen ra pwal auchea ngeni kich lon
ekei fansoun pwe repwe alisi kich o echipa kich.
Ewe Chon Amanau a kapas usun ekewe
machang fan lang. A apasa pwe ekewe machang
ra kéélun mwareiti Kot, nge rese éureki ar
osupwang. “Resap fofot, resap pwal kinikin, esap
wor ar lenien iseis, nge Sememi lon lang a fen
amongéniir.” Ewe Chon Amanau a eis, “Ifa usun,
ami ousap kon atchea seniir?” (Matthew 6:26).
Ewe Saam mi lapalap a sukaal6 pélin o ngeni
féérian kewe aramas me man aukukin met ra
osupwang ren. Ekewe machang fan lang iteitan ir
mi chék nom lon an ekiek. Kot ese waalong mongé
lon aweer, nge a ngeniir meinisin met ra osupwang
ren. Repwe ioni ekewe féun ird Kot a aparasa

aam mi lapalap a
Sukaalo péun o ngeni.
‘féérian kewe aramas
me man aukukun met

| ra osupwang ren.

faniteer. Repwe kutta met repwe aea le féérata
faseer kewe o met repwe amongéw ngeni nélr
kewe.

Ekewe machang ra kéél lupwen ra kut eneer.
Ra kéél pun Samach lon lang a timwunuaur. Nge
esapw fen kich, ekewe sia tufichin fel ngeni Kot,
sia kon atchea lap seni ekewe machang fan lang?
Met, ewe Chon Féérikichetd, ewe a ngeni kich
manau, esapw pwal ttmwunu kich? I, ewe Chon
Fééri kich, epwe ngeni kich meinisin met sia
osupwang ren ika sia luku 1.

Kraist a fos usun ekewe péén ird lon ewe
maasies. Ewe Saam lon lang a fééri ekewe péén ird
mi fokkun ling pwe epwe pwadri an tong faniten
nétn kewe won fanafan. Jesus a apasa, “Oupwe
nenengeni ekewe kiopun lemal usun ra marita.”
Ekewe péén ird ra ling lap seni ufen Salomon
kewe. Féérien aramas kewe mangaku mi fokun
lingéch, ese 1¢llééngeni amwararen me saramen
lingéchun féérien Kot kewe péén ira.

Jesus a apasa, “Are iei usun an Kot auféufa
ekewe fetilin lemal, fetil mi wor ikenai, nge lesor
epwe koturulong lon um, ifa usun, Kot esap fokun
atféufakemi lap seniir? Ami oua lukaluk kisikis”
(Matthew 6:30).

Kot, ewe mi pin, ewe Chon Fééri ei fantfan
mi lingéch, a ngeni ekewe péén ird chdmmong
anuaweer. Ekkoch ekei péén ird ra chék manau
me ling lon eu rdan. Nge ina mwo, Kot a féériir
repwe lingéch me unuséch. Nge epwe le fen ifa me
watten an epwe ttmwunu aramas, ekewe a pusin

Ekoch kei péén ira ra manau lon eu chék ran, nge ina mwo, [Kot] mi
fériir repwe lingéch me unuséch. Nge epwe le ifa watten an epwe
tumwunua aramas...

féériir lon lapalapan me uluulun. Jesus a ngeni kich
el lesen pwe sisapw eurek. Sisapw tipemwaramwar
o likitald ach lakuluk.

Ewe Samol a mochen pwe meinisin néiin kewe
at me nengngin repwe pwapwa o pwal kinamwe. A
mochen pwe repwe luktluk me aleasosich. Jesus a
apasa, “Kinamwe ua likiti ngenikemi, ai kinamwe
ua fang ngenikemi. A1 lifang esap wewe ngeni an
fanafan lifang. Ousap lolilen lon lelukemi, ousap
pwal niuokus.” “Ngang 1a fen urenikemi usun ekei
mettoch, pwe ai pwapwa epwe nom lomi o ami
pwapwa epwe unuséch” (John 14:27; John 15:11).

Ewe pwapwa mi feito seni maicha a mwuttir
wesild. Ei1 sokkun pwapwa a efisatd &n eman

aramas epwe meefi pwos me uren letipeta. Nge mi
wor elletin pwapwa esemuch lon ewe angangen
Kot. Nge souldng resap osukosuk me letipeta pun
a wor Ewe a emweniir. Resapw letipengaw ren

ar péutalé pwapwan fanafan. Ina repwe pwositi
ekkoch ekewe pwapwan ei fantfan, nge ra tongeni
pwapwa lupwen ra ekieki ekewe pwapwa repwe
eani lon lang.

Lon ei mwo fantfan nge soulang ra eani
pwapwan ar silei pwe ra tongeni fattal o kapas
fengen me Kot. A wor reer saramen an we tong
me kinamwein letipeer ar silei pwe Jesus mi
nonom reer. [teiten eu me eu kinikin lon manauer
epwe tongeni efisdata ar arap ngeni Jesus o alapald
ar silei usun an we tong. Eu me eu kinikin lon
manauer epwe pwal alapalo ar arap ngeni ewe
lenien feiéch me kinamwe.

Iwe, sipwe kémwéch ach lukuluk lon Kot.
Sipwe eani ewe epilukuluk, lapseni lom, ewe Kot a
awora ngeni kich. “Tori iei ewe Samol mi Lapalap
a alisikich” (1 Samuel 7:12), o epwe pwal alisi
kich tori lesopolan.

Sipwe chechemeni met ewe Samol a fééri
ren an echipa kich me amanaua kich seni Setan,
ewe chon 0 ngeni kich. Sipwe chék ekieki iteiten
fansoun meinisin ekewe angangen uméumeéch Kot
a pwaari ngeni kich. Sipwe ekieki ekewe chéntin
maas a ténald, me ekewe metek o riaféu a alisi kich
lon. Jesus a angei seni kich ach niuokus me ach
kewe éurek, o a fang ngeni kich meinisin mine sia
osupwang ren. Ekei feiéch seni Kot repwe fééri

ach sipwe péchékul le 01 ngeni s6ssot lon unusen
ach saai lon ei manau.

A chék mecheres ach sipwe ekieki usun ekewe
riaféu me so6ssot sipwe kina me mwen sopolan
fanufan. Nge sipwe
tongeni nesefal pwal
nennel6 mwach
o0 apasa, “Tori iei
ewe Samol mi
Lapalap a alisikich.”
“Lon ukukun
ranin manauer ina
pwal ukukun ar
repwe péchékual”
(Deuteronomy
33:25). Kot esapw
ngeni kich s6ssot
epwe lap seni ach
tufich. Iei popun
sipwe le sopwela
ewe angang sia
fen fééri, o luka
pwe sipwe tongeni

péchékﬁl ngeni met “Oupwe feito ami mi feiéch me ren Semei!
Oupwe feito o choni ewe mwuda...”

epwe tori kich.
Lon eu rdan ewe

asamen lang epwe suk pwe epwe le etiwalong

nétn Kot aramas. Eu feiéch ngeni néun Kot kewe

aramas epwe towu seni pusin alon ewe King mi

ling, epwe usun ngiingiin kéél: “Oupwe feito

ami mi feiéch me ren Semei! Oupwe mwini ewe

mwul mi molota fan itemi seni lepoputan fanufan”
(Matthew 25:34).

Ekewe ra kiina manau esemuch ra tolong lon
ewe leni Jesus a amolata faniteer. Ese wor lenier
ekewe aramas mi manau ngaw lon lang. Chiechien
ekewe aramas mi kiina manau esemuch, ekewe
ra okkufaatiw Setan ren an Kot uméuméch. Ir
ra manaueni ewe manau mi €éch. Meinisin ach
kewe mochenin tipis repwe téttéluld ren chan
Jesus. Epwe meretittin wor ekewe mi kiina manau
esemuch ren lingen Jesus, ewe a fokun saram lap
seni ewe akkar. Nge lapalon, lingéchiin manauen
Kraist epwe pwal ttinewu seni manaueer. Repwe
utd me mwen Kot lon ar limeliméch o repwe
feiéch usun chék ekewe chon lang.

Eu leni mi ling lon lang a molota faniten
ekewe mi kina manau, ekewe Jesus a méniir ren
chan. “Epwe met lomoten 4n eman aramas epwe
feiéchtini feiéchiin unusen fanafan, nge manauan
epwe péut seni? (Matthew 16:26). Eman aramas
epwe weéungaw iei, nge lon ewe lifangen manau
esemuch a pisekisek lap seni met fantafan epwe
tongeni ngeni. Eman aramas Jesus a mééni ren
chan, a limeliméch seni an tipis meinisin o a
angang ngeni Kot. [ a auchea me ren Kot lap seni
unusen ei fanufan. A wor pwapwa lon lang me
mwen Kot ren iteiten eman me eman aramas mi
mée¢lo ren chan Jesus. Ei pwapwa a efisdatd an
ekewe chon lang ra kéélu ekewe kéélun pworacho
mi pin.

Ch1-13 large format narrow margin old spelling.indd 184 5/24/13 2:04 PM



TAPWELO MURIN JESUS 185

Tapwelo
Murin
Jesus

“Kraist a... nikiti ngeni kemi eu lenien
apira, pwe oupwe tapweld murin lon
ipwan”

1 Peter 2:21

Tettenitiwen Lesenin Lon Ei Puk

1 Ewe Kapas mi Pin ...........cooouueeiieeeiiieeiiiiiaeeeeeeee, 188
2 Kot Sam, Kot Nau, me Kot Ngunmifel................... 191
3 Ifa Usun an Tipis a FiSita? ...........cccoovvuveieeeeennnnn, 195
4 Ewe Kokoot Usun Manau Esemuch...................... 198

5 Ach Asorata Manauach Ngeni Kot

me Ach AleasoSichil .............c.ccccoeeeeeeeeenen... 202
6 Ewe Sabbath.........ccccccvveieiiieeiieeee e, 206
7 An Kot Pwing me Kapwing...............cc.ccocveeveue.... 211
8 Aruuen an Jesus Liwin Sefal

me Ekewe Ngéreun ler...............cccoeevvveannn... 218
9 Tapwelo Murin JeSUS............c.coueeeeeeeiiieeiieaaea 226
10 Nonomun Manauen Eman Soulang ..................... 232
11 Ach Sipwe Manaueni Manauen Kraist.................. 238
12 An Kot We Mwichefel mi Ellet Ren lkenai ............ 244
13 Papatais me An Ewe Samol Fattélnap................. 251

Ekoch Kapasen Lepoputan

m Popun ekei engol-me-tintingat (13) lesen, pwe kopwe
arap ngeni Jesus lon manauom, o kopwe mochen
tapwelo murin I lon mettoch meinisin. Repwe dnisuk
om kopwe tongei Jesus o manaueni manauan.

m Lepoputan eu me eu lesen, mei wor ekoch kapas eis
usun masowan lon ewe lesen. Lupwen ka wes me kaié
ewe lesen, kopwe tongeni silei met pélian me lon
Paipel usun ekei kapas eis.

m Lupwen ka kaié seni kei lesen, kopwe akom idtekin
tungor ngeni Kot an epwe asarama letipom o alisuk
om kopwe weweiti o épwéntieta met ka kaié. Muarin,
kopwe aleani eu me eu ekewe wokisin mi fiti ekewe
kapas. Ewe Ngunmifel epwe alisuk om kopwe meefi
ika weweiti ewe ellet lon ekewe wokisin.

m  Urarin epwe wor eman epwe alisuk lon om kaié kei
lesen. Ika mei wor om kapas eis ren 6ch mettoch,
iwe kopwe makketiw om kewe kapas eis pwe kopwe
eisini ewe sense.

m Lesopolan eu me eu lesen a wor eu itenap sia aita
ngeni “Ua Fildata Ikenai.” Ei kinikin epwe alisuk om
kopwe filadata ika ka mochen etiwa o épwénuetd ewe
ellet seni Paipel. Ika ka mochen etiwa, iwe kopwe
sainnei itom. Wewen om sainnei itom pwe ka etiwa
Jesus, “ewe al, ewe let, me ewe manau.” John 14:6.

1 Ewe Kapas Mi Pin

lén a makkei ewe Paipel?

Pwata a auichea ach sipwe pusin kaié ewe Paipel, nge
esap met aramas ra chék apasa usun ewe Paipel?

Pwata sia tongeni silei pwe ewe Paipel ina pusin alon
Kot?

1. Ewe Paipel, iei an Kot we Kapas, a popu seni
Ngunun we. Ewe Paipel chék epwe tongeni aiti
ngeni Kich usun ach lika me ach féfér. Sise tongeni
sipwe appachaeta me eimwuuni 6ch, pun a fen
unuséchulo.

A. 2 Timothy 3:16 Unusen ewe Kapas a popu seni
Ngunin Kot.

B. 2 Peter 1:21 Kot, | ewe a ngeni ekewe soufos
ewe Kapas.

2. Ewe Paipel a wisen pwarata usun Kraist me ewe
ellet.

A. John 5:39
Ewe Kapas
a pwarata
usun Kraist.

B. John 17:17
Ewe Kapas a
fokun ellet.

C. 2 Timothy
3:16 Unusen
ewe Kapas a
pwari usun
ewe afalafal
mi ellet.

3. Ika sipwe silei ééchu ewe ellet pwe sipwe péchékul
ngeni tipis, iwe sipwe achocho le kaié usun ewe
Paipel.

A. 2 Timothy 2:15 Kich meinisin sipwe kaié¢ ngeni
ewe Kapas.

B. Féfér 17:11 Ekewe chon Berea ra fokun mirit
pun ra cheki échiiaw seni pusin ewe Pukepin ika
men ellet ekewe afalafal usun ewe Kapas.

C. Kélfel 119:11 Ewe Kapas epwe eppeti kich seni
tipis.

Ekoch Kapasen Awewe: A wor ukikkin wone-me-wonu
(66) puk lon ewe Pukepin. Ewe Pukepin a mak lon fite-
pukuwen ier ra nd, ren sokkopaten chon mak. Ina mwo
ika ra sokkopat ekewe chon makkei ewe Pukepin, nge
ra tipeew fengen, pun ewe Ngunin Kot a nonom rer.
Ach wesewesen luku me etiwa ewe Pukepin, ewe esap
tongeni emweningawei kich, a fokun lamwot ngeni ach
sipwe kiina ewe manau esemuch.

© © 0 0 0 00 000000 0000000000000 000000000000 0000000000000 o

Ua Filaata Ikenai: Ua fokun etiwa me tipeew ngeni ewe
Kapasen Kot mi pin, pwe epwe iei chék met epwe
emweni manauei. Ua pwal pwapwaaiti pwe upwe kaié
me manaueni usun met ewe Kapas a aiti ngeni ei.

Itei

2 Kot Sam, Kot Nau, me
Kot Ngunmifel

0 (W

Ifa usun epwe tongeni tufich an epwe chék eman Kot nge
a wor unumeén Kot lon?

léen ewe Kot Sam? len ewe Kot Nau?

lén ewe Kot Ngunmifel?

1. Lon ewe Kot Lap, a wor unimén lon: ewe Kot
Sam, ewe Kot Nau, me ewe Kot Ngunmifel.

A. Matthew 28:19 Jesus a alluk ngeni néiin kewe
chon kaié pwe repwe féri ewe angangen papatais
lon ekewe iningat it mi pin.

B. Genesis 1:2, 26, 27; John 1:1-3; Job 26:13;
33:4 Kei me unumén, Kot Sam, Kot Nau, Kot
Ngunmifel, ra tipeew fengen lon ewe angangen
féraata fanafan.

C. Matthew 3:16, 17 Ir me tnimén, ra pwa lipwen
an Jesus we papatais.

2. Ewe Kot Sam, I ewe Kot en tong me Kot en lang.

A. Kélfel 90:2 Ewe Kot Sam a nonom seni
lepoputan tori lesopolan.

B. John 5:26 Ewe Kot Sam, | ewe popun manau.
C. 1John 4:8 Ewe Kot Sam, [ mi tong.

D. John 3:16 Ewe Kot Sam a pwari ngeni kich usun
an we tong ren an fangaldé Néun we Alamén.

3. Jesus Kraist, ewe Kot Nau, ewe a likilikini likilikin
aramas.

A. John 1:1-3, 14 Paipel a apasa pwe Jesus, I ewe
Kot.

B. Micah 5:2;
John 8:58
Jesus a pwal fiti
ewe Kot Sam
le fisitda me lom
lom.

C. Colossians
2:9 Unusen
manauen ewe
Kot Sam a nonom ren Jesus.

D. John 10:30-33; John 20:28 Kot Sam me Jesus,
eu chék. Jesus a pwal mochen pwe aramas repwe
kééri ngeni I, Kot.

4. Kot a féri ewe lang me fanufan ren Néun we Jesus
Kraist.

A. Genesis 1:1 Lepoputan, Kot a féri lang me
fanafan.

B. Kélfel 33:6-9 Ren chék an kapas, ewe fanufan a
fisino.

C. Hebrews 1:1-3; Colossians 1:16-18; John 1:1-3,
14; Ephesians 3:9 Kraist, pwal [ eman ewe a fiti
ewe angangen féraata fantfan.

D. Genesis 1:31 Kot a féraata mettoch meinisin lon
ekewe wonu ran.

5. Ewe Ngunmifel,
a fen nonom
seni chék
lepoputan, I
ewe a wisen
affow lefilen
aramas me Kot.

A. Genesis 1:1, 2 A pwal alillis lon ewe angangen
féraata fantfan.

B. 2 Peter 1:21 A pwal emweni ekewe soufos
lupwen ra poputd makkei ewe Pukepin.

C. Féfer 1:8; Féfér 2:1-4 A pwal ngeni aramas an
Kot we tifich ika péchékul.

D. John 14:26; John 16:7-14 A pwal emweni kich
ngeni pwung me ellet. A pwal aiti ngeni kich
usun ewe al ngeni manau esemuch.

ooooooooooooooooooooooooooooooooooooooooooooooooooooooo

Ua Filaata Ikenai: Ua weweiti pwe a wor tnumén Kot,
Kot Sam, Kot Nau, me Kot Ngiinmifel, nge ir chék
eman Kot. Ua fokun etiwa o tipeew ngeni ar angang
lon manauei pwe Upwe ngaselo seni tipis o eani ewe
manau esemuch.

Itei

3 Ifa Usun an Tipis a
Fisita?

lan tipis a poputa me ia?
lén ewe Lucifer, o ién ewe Setan?

lka Kot a tongei kich, pwata a mwut ngeni Setan an
epwe sotuni o eriaféu kich ika a fen silei pwe sia
apwangapwang?
Faniten Kot a tongeni féri mettoch meinisin, pwata ese
chék nnieno Setan?

1. Tipis a fisita me lon ling ren Lucifer, eman chon
lang mi fokun lingéch ika feiéch.

A. [Ezekiel 28:12-15 Setan, I ewe Lucifer, a fen
akom nonom lon lang me lom. I eman chon lang
mei fokun lingéch me feiéch, pwal unuséch seni
atun an fisita.

B. John 8:44 Setan esap manaueni met mei pwung,
o ewe ellet ese wor ren.

C. [Ezekiel 28:17 Setan a ttur ren mocheniangawen
letipan.

D. Isaiah 14:12-14 Setan a mochen epwe chék pwal
1¢l1¢ ngeni Kot.

E. Pwirdtd 12:7-9 An Setan mochenia me mochen
u ngeni Kot, a efisdtd maun. Setan a kuf o a towu
seni lang.

F. Pwarata 12:4; Jude 6; 2 Peter 2:4 Lon ewe
angangen U ngeni Kot, Setan me chiechian kewe
chon lang mei ngaw meinisin, ra towu seni lang o
ra koturutiu won fanafan.

2. Ren an Setan tori fanifan, a eselipato an ekewe
popun aramas repwe féri tipis. Iwe tipis a tori
aramas meinisin.

A. Genesis 3:1-6 Eve a ktina sossot o a turutiw lon
tipis.

B. Romans 5:12 Faniten ewe popun tipis, mala me
riafén ra tori aramas meinisin.

C. Job 2:7; Luke 13:16 Setan, I ewe a wisen efisata
samwau me riafél ngeni aramas.

D. Luke 4.5,
6 Setan, |
ewe a pwal
sotuni Kraist.
A mochen
ataela an Kot
we kokootun
epwe
angasalo
aramas seni
tipis o ngeniir
ewe manau
esemuch.

E. Genesis 3:15;
Pwarata
12:17 Ewe
maun lefilen
Kraist
me Setan a fis me lon ewe tannipi Eden epwe
sopwosopwola tori ewe raanin sopolon.

Ua Filaata Ikenai: Ua filaata pwe upwe fiti Jesus iteiten
fansoun meinisin lon an maun ngeni Setan me
chiechian kewe meinisin chon ldng mi ngaw.

Itei

4 Ewe Kokoot Usun
Manau Esemuch

Met wewen tipis?

Met liwinin tipis?
lén a tongeni ngeni kich ewe manau esemuch?

Ifa usun an eman epwe upsefal?

1. Aramas meinisin ra tipis. Nge pokiten tipis, mala
epwe tori aramas meinisin.

A. 1 John 3:4 Wewen tipis atai allukun Kot.
B. Romans 3:23; Romans 5:12 Aramas meinisin ra
tipis.

C. Romans 6:23 Liwinin tipis, mala.

2. Kot a ngeni kich meinisin ewe tufichin manau o
ach sipwe okkufu tipis me mala, pwe esap wor
popun an eman epwe péut mwalila.

A. John 3:16 Kot a
fangeto Néun we pwe
sisap mala.

B. Romans 6:23 Manau
esemuch a feito seni
chék Jesus Kraist.

C. Féfér 4:12 Ese pwal
wor eu it me lukun
Jesus epwe tongeni
amanaua aramas.

D. Pwarata 12:11; 1 John
1:7 Ach péchékul ika
okkufaatiw tipis lon manauach, a chék feito seni
ewe chan Jesus.

E. Hebrews 7:25 Jesus a mochen epwe alisiir
ekewe ra feito ren I lon ar luku.

3. Ren an Jesus mala won ewe irapenges, elletin pwe I
a okkufaatiw tipis me Setan.

A. Hebrews 2:14 Kraist a mala pwe epwe okkufala
Setan.

B. 1 John 3:8 Kraist
epwe ataiela
Setan me an kewe
angang.

C. 2 Peter 3:10,11;
Pwarata 20:10,
13-15 Ewe fantfan
epwe limelim seni
tipis me chon féri tipis.

4. Ren ach sipwe etiwa Kraist, iwe sipwe akom
weweiti ika silei ééchu usun ewe angangen uputiw
lon peekin ngunuch, usun an aramas ra poputa
wiliti eman minefén aramas.

A. John 3:3 Ewe mi tipis epwe akom aier ika
upsefal.

B. John 16:7-13; Féfér 2:38 Epwe pwal silei ¢échu
nge, fan nemenien ewe Ngunmifel, sipwe akom
pwarata ach tipis.

C. 1John 1:7-9;
Ephesians 1:7;
Collosae 1:14,15 Kot
a pwon ngeni aramas,
pwe sipwe pwarata
ach tipis, iwe [ epwe
epichikichend.

D. Romans 5:1 An
Kot we pwonen
angasakich, sia
chék angei ren ach
luku. Luka a uweato
kinamwe me pwapwa ngeni manauach.

E. 2 Corinthians 5:17; Galatians 2:20 Ren an
Kraist nonom lon letipach, sia wiliti eman mi
séfé. Sia nonom lon kinamwein ewe minafén
manau.

Ua Filaata Ikenai: Ua filaata Jesus Kraist pwe I 4 Chon
Amanau o I chék ipwe tongeni pwarata ai tipis ngeni.
Epwe pwal aiti ngeni ei usun ewe angangen féri
kinamwe ngeni aramas.

Itei

§ Ach Asorata Manauach
Ngeni Kot me Ach
Aleasosichi I

Mei pwung pwe dn Kot kewe engol alluk ra morono ren
dn Jesus mala won ewe irdpenges?

Mei tufich ai upwe eani ewe manau esemich ren di chék
féféréch ika epwenueta ekewe engol alluk?

Mei pwung ai upwe ura pwe ua lukiu Kot, nge usapw
dleasosich ngeni alon?

Ifa usun ach sipwe luku Kot pwe sipwe tongeni edni ewe
manau esemuch?

Ch1-13 large format narrow margin old spelling.indd 202 5/24/13 2:04 PM



TaPWELO MURIN JESUS LESEN 5 203

1. Eman soulang a silei pwe an Kot kewe engol alluk
a wisen nemeni manauan.

A. Exodus 20:3-17 An Kot we pwiing a pwaa me
lon 4n kewe engol alluk.

B. Hebrews 8:1-5; Colossians 2:14-17; Ephesians
2:15 Mei wor ekewe alluk, makkeeian
Moses, me lukan ekewe
engol allukun Kot. Ekewe
alluk Moses a makkei
usun ekewe asdérun man me
mong¢ lon ewe Testamen
Lom, ra pwarata usun
an Kraist epwe mala,
o pwal usun wisan
we Sou-asor lon
lang. Ekei alluk a
eu lios ngeniir ekewe
soulangin lom usun
ewe asor an Kraist epwe
mala woén ewe irdpenges.
Ewe asor a fen fisilé lupwen an Kraist mala won
ewe irapenges. Iwe, ekewe asér me ekewe alluk,
faniten ewe asér won ewe irdpenges, ra morond
lupwen an Kraist mala wén ewe irdpenges.

C. Exodus 31:18; Kélfel 89:34; Kélfel 119:152
Nge, ekewe engol alluk, ekewe Kot a ptsin
makkei ren autun péun won eféw faaw, ekewe

alluk ika afalafal repwe nom tori feilfeilo.

D. Romans 7:12-14; Kélfel 19:7,8; Kélfel 111:7, 8
An Kot kewe engol alluk ra pin, pwing, mérina,
unuséch, ellet o repwe nonom fansoun meinisin.

E. Matthew 5:17-19; John
15:10 Jesus, ewe a féri
ekewe engol alluk, a
pwal suuféliiti me
épweénueta ckewe
alluk lipwen a
manau won ei
fanufan.

2. Eman souliang mi upsefal ika siwil lon manauan,
epwe fokun mochen silei o féri letipen Kot.

A. Hebrews 8:10-12 An Kot we pwén mi fé, pwe
epwe makkeitiw an kewe engol alluk lon ach
ekiek o lon letipach.

B. Kélfel 40:8 Faniten ei pwon, sia fokun mochen
féri letipen Kot.

C. John 14:15; 1 John 5:1-3 Ach aleasosichi Kot
a chek pusin popu seni ach elletin tongei o féri
letipan.

D. Romans 8:1-9 Tufichin ach sipwe aleasosichi an
Kot kewe alltik, mei chék feito seni manamanen

ewe Ngunmifel a nonom rech.

E. Pwarata 14:12; Romans 3:31; Hebrews 8:10
Ekewe ra molota ngeni an Jesus aruuen wareto,
a esissilaata ren ar aleasosichi an Kot kewe alluk
meinisin, pokiten ar laku lon Jesus o ren an we
chen mi amwaraar.

Ekoch Kapasen Awewe: Mei pwung pwe eman soulang
epwe aleasosich ngeni &n Kot kewe alluk faniten an
elletin tongei Jesus. Nge, esap ekieki pwe epwe klina
ewe manau ren an aleasosichi ekewe alluk. Kraist chék
epwe amanaua I, ren an luk.

Ua Filaata Ikenai:
Féniten ua fen
asorata letipei
ngeni Jesus
Kraist, Ga filaata,
ren chenin Kot, o
ren manamanen
ewe Ngunmifel,
upwe féri letipen
Kot, usun a
pwarata lon an kewe engol alluk.

Itei

6 Ewe Sabbath

Ifan ewe ran Kot a filaata sipwe epini lon?

Ifan ewe afisuen ran lon ewe wik?

1. Ewe Sabbath a poputa lipwen fanifan a weesilo.
Iwe a fotukatiw lukalapen ekewe engol allukin
Kot.

A. Genesis 2:3 Ewe Sabbath a poputd me lon ewe
tannipi Eden. Iei ewe afisuen ran Kot a aséésé
seni an kewe angang meinisin. Kot a pwal epini,
pwal efeiéchuw pwe eu ran fan iten ewe Samol.

B. Exodus 16:4, 5, 22-30; Exodus 20:8-11
Auchean me péchékulen ewe ranin Sabbath a
poputé lon ewe fansoun ekewe aramasen Israel ra
nonom lon ewe fanu péén lipwen ar fattal ngeni
ewe faniwen pwon.

2. Ewe Sabbath, iei ewe esissil ika esissilen an Kot
féraata lang me fanifan. A pwal esilata ewe tufich
ika péchékul an Kot.

A. Exodus 20:8-11; Exodus 31:17 Ewe Sabbath
fan iten aramas. Iwe aramas repwe silei pwe I,
Kot ewe a féraata aramas me ekewe mettdch men
manau meinisin. Ewe Sabbath epwe nonom pwe
eu esissil lefilen aramas me Kot.

B. [Ezekiel 20:12, 20 Ewe Sabbath, pwal eu esissilen
an Kot tifichin amanaua me epini aramas.

C. Hebrews 4:4,9, 10 Ewe Sabbath pwal eu
esissilen ach upsefal ren ach aséés¢ me lukuluk
lon Jesus Kraist.

D. Eupwapwan achechem ngeni kich pwe iei ewe
elletin ranin Sabbath fan iten ewe Samol, pun:

1. A achema ngeni kich ewe fansoun I, Kot a
féraata fanufan me ewe tafich a wor ren.

2. Acesilata an Kot nemenem me an aramas
repwe pwapwa nge etiwa pwe elletin I, Kot, a
WOr an nemenem.

3. A &iti ngeni kich
usun ach sipwe etiwa I ika
aleasosich ngeni I.

4, A esissilaata ach
lukualak lon I, Kot, pwe I ach
lenien pwlng.

5. A fotekikichelong
lon elletin angangen pin
ngeni.

6. Och mettoch mi kolt, ika mi kon auchea a fot
fengeni kich me Kot.

7. Ién a tongeni atai ewe ranin Sabbath, a i
ngeni Kot, ewe Chon Féradatd me Amanau.
Pun I a féraata, pwal I a aueta.

E. Leviticus 16:31; Ephesians 2:15; Colossians
2:14-17 Sipwe chechemeni pwe lon ewe
Testamen Lom, a wor ekoch “Sabbath” ra epini
iteiten ier a awenewen ngeni angangen lon ewe
imwenipin. Ekkei Sabbath sia kina me lon ekewe
Allukun Moses (me lukan ekewe engol allik, an
Kot), ikei ekewe allik ra mérond ika chuféluta
won ewe irdpenges fan iten an Jesus mala.

3. Ewe Sabbath epwe pin me ren aramas meinisin.

Mark 2:27 Ewe Sabbath a fér fan iten aramas.

B. Luke 4:16 Kraist ewe a féraata ewe ranin
Sabbath. A pwal aiti ngeni kich ewe angangen
apira, pwe I
a pwal plsin
timwunua ewe
ranin Sabbath.

C. Matthew 24:20
Kraist a mochen
pwe ewe angangen
tamwana
ewe ranin
Sabbath epwe
sopwosopwola
murin ewe fansoun
I a feita lang.

D. Féfér 13:14, 44;
Féfér 16:13; Féfér 17:2; Féfér 18:4,11 Ewe
Sabbath a pin me ren ekewe tappin aramas ika
ekewe soulang lon ewe Testamen Séfé. Lon ewe
puken Féfér a makketiw fan waniik-me-raant
(84).

E. [Isaiah 66:23 Ewe Sabbath epwe sopwosopwola
tori ewe minefén fanufan.

4. Sipwe epini ewe ranin Sabbath.

A. Isaiah 56:2; Isaiah 58:13,14; Hebrews 10:25
Sia tongeni kuina feiéchin ewe ranin Sabbath
ika pwe sia wesewesen ttmwuna me epini. Sia
asééseé seni ach angang, sisap katol TV, sisap alea
simpung (newspaper), sisap féri 6ch mettoch me
lukan met a fich fan mesen Kot.

B. Leviticus 23:32; Nehemiah 13:15-22 Ewe
Sabbath a poputé lekuniolun Alimu (Friday)
tori lekunidlun Ranamol (Saturday). Lapwen a
poputa ewe Sabbath, iwe ach kewe angangen
molota meinisin epwe le weesilo.

Ua Filaata Ikenai: Ua filaata ikenai pwe ipwe pwar
ai tong ngeni Kot lon ai aleasosich me épwéntieta
met Kot a e4ni allik ngeni ei. Upwe épwéniietd ewe
elletin Sabbath a poputé seni lekuniolun Alimu tori
lekuniolun Réanamol. Iei chék ewe ran ewe Chon
Féraata a epini fan iten aramas weesilon an féraata
lang me fanufan. Pwal iei chék ewe ran Jesus, 41 Chon
Apirt, a épwénuetd fansoun a nonom won ei fanufan.

Itei

7 An Kot Pwiing me
Kapwung

e Ga G

Mei pwung an eman a mala lon tipis epwe tongeni pichi
seni an kewe tipis ren ach iotek fan itan?
Epwe lamwot ach sipwe ekieki pwe sipwapw kutta Kot
atun ach ierin apwangapwang, fansoun riaféu ika
samwau, o mwen chék sipwe le mala?
Pwata sia tongeni silei pwe ewe kapwung ren eman me
eman a fen poputa ikenai?

Met wisen Jesus lon ewe kapwung?

1. Ach kiina kapwung lon lang.

Kélfel 89:14; Féfér 17:31; Luke 14: 13, 14;

1 Thessalonians 4:16; Matthew 25:19-21;
Pwarata 22:11, 12 Pwing me kapwulng ina
chaulapen an Kot we mwutn. Ewe Paipel a kapas
usun ewe kapwulngun sopolan ngeni eman me
eman. Ewe kapwung ngeni ir ekewe repwe eani
ewe manau epwe weesilo me mwen an Jesus
liwin sefél, pun epwe uwei ekewe liffang ngeni
eman me eman.

B. Leviticus 16:16,
29, 30; Hebrews 9:23, 24
Ewe angangen elimelim
lon ewe Ranin Achaasefal
a esissilaata usun ewe
kapwlng a fen poputa lon
lang.

C. Daniel 7:9, 10;
Pwarata 20:12 Ewe
angangen elimelim a
wewe ngeni ewe angangen
amusomusen tipis lon lang,
pachelong usun ar kutta
fichi seni ekewe puk iten eman me eman ika

ién a fen pwarata an kewe tipis, me ién tipisin a
pwénutiweno ren chan Jesus.

Féfér 3:19-21; 1 Thessalonians 4:16,17;
Pwarata 3:5; 1 Peter 4:17, 18 Lapwen ekewe
puk ra sukulo, iwe ra cheki ika ién tipisin a
musalo ren chan Jesus, 1ka ién itan a fen tétténulo

seni ewe puken manau. Ei ra tongeni silei ika ién
me lein ekewe ra fen mala repwe manau sefal
ngeni manau esemuch, ika ién me lein ekewe ir
mi chuen manau repwe kina manau esemuch.

E. Ecclesiastes 12:14; James 2:10-12 An Kot kewe
engol alluk mi pin rese tufichin ekkesiwil, ra
tongeni pwarata ika ién epwe eani ewe manau
esemuch me ién esap edni.

2. Ewe fansoun kapwingun sopolan a fen esilesil.

A. Hebrews 8:5; Hebrews 9:24 Ewe angang
lon ewe imwenipin lon ewe fansoun, ika ewe
Testamen Lom, a chék wewe ngeni ewe lios a fis
lon lang.

B. Matthew 27:50, 51 Mettoch meinisin usun ewe
angang lon ewe imwenipin won ei fanufan a
wewe ngeni ewe angang sia kiina me won ewe
irapenges.

C. Hebrews 8:1-5 Murin 4n Jesus manau sefal a
tolong lon ewe leni mi Pin lon ewe imwenipin
lon lang. A wisen féri ewe angangen achéaésefal
lefilen aramas me Kot.

D. Hebrews 9:23, 24 Lon ewe Ranin Achaasefal
Jesus a tolong lon ewe leni mi Fokun Pin an
epwe aweesalo ewe angangen elimelim.

E. Daniel 8:14 Ren ach
sipwe weweiti met Daniel a
ktna, a aiti ngeni kich usun
ewe angangen elimelim lon
ewe imwenipin lon lang a
poputa lon ewe ier 1844 ika
weesilon ewe kapasen osuni
usun ekewe 2300 ran, ika
1150 ran me 1150 pwiin.

F. 1 John 2:1;
Hebrews 4:14-16; Hebrews
2:17, 18; Hebrews 7:25 Lon
ewe angangen kapwung,
Jesus, I ewe Chon Alillis faniten ekewe ra
pwarata ar kewe tipis me ir ekewe ra wesewesen
lukualuk lon 1. Jesus esap fokun tongeni likitalo

ika pénnuku ekewe ir mi wesewesen lukuluk lon
L.

3. Osuni a pwarata pwe epwe wor eu namanam epwe
uta lon ekewe ranin sopolan.

A. Pwarata 14:6, 7 Ewe Souf6s John a kuna kéutan
ewe mwichefel epwe wisen aronga ewe fansoun
kapwing me ewe angangen kapwung.

B. Pwarata 14:8-11 Ewe Kapas Allim seni ewe
aruamanuin me aulumanun chon lang ra kapas
usun talon Babylon. Ra pwal esilesil usun

efeiengawen ekewe angangen pin ika fel mwal
ngeni Kot.

C. Pwarata 14:12 Ewe mwichefelin Seventh-day
Adventist ra luk pwe ir ra épwéntietd met ewe
esissil ekewe iniumén chon ldng ra pworaus usun.
Pwingulon ewe esilesil seni ewe Kapas Allim
epwe emweni aramas ar repwe aleasosich ngeni
an Kot kewe alluk, o likiitu lon ar lukuluk lon
Jesus.

© © 0 0 00 0000 000000000000 0000000000000 0000000000000 00000c0 o

Ua Filaata Ikenai: Ua mochen etiwa Jesus, pwe I chék
ewe Chon Alillis. Ren an we mala won ewe irapenges
ua kana feiéch ren. I a wisen kakkapas fan itei lon
ewe imwenipin lon lang.

Itei

Ua kana pwe an Jesus amwuchalén angang, ewe angangen
elimelim, a poputd lon ewe ier 1844, weesilon ekewe
2300 ran Daniel a osuni usun (Daniel 8:14). Ua pwal
ktina pwe ewe angangen esilesil usun ewe kapwungun
sopolan, a efisatd ewe mwichefelin Seventh-day
Adventist pwe iei ewe mwichefel ewe puken Pwarata a
awewe usun (Pwarata 14:6-2).

Itei

8 Aruuen an Jesus
Liwin Sefal me Ekewe
Ngéréun ler

Ifa usun sipwe tongeni luku pwe Jesus
epwe elletin liwin sefal?

Met epwe fis lupwen dn Jesus liwin sefal?

Inet sipwe angei liwinich?

1. Liwin sefalin Kraist, iei ach elletin epilukulik usun
ewe kapasen lesopolan.

A. John 14:1-3; Hebrews 9:28; Féfér 1:9-11 Jesus
a pwon pwe epwe liwin sefal.

B. Féfér 1:9-11; Pwarata 1:7; Matthew 24:27
An liwin sefal esap mondémon. Epwe pwaa lon
pusin inisin, iwe aramas meinisin repwe kiina ren
meser.

C. Matthew 16:27 Aramas repwe angei ar kewe
liffang.

2. Manau esemuch, iei ewe liffang epwe ngeni ir
ekewe mi limeliméch lupwen Jesus epwe liwin
sefal.

A. 1 Timothy 6:16 Kot chék a wor ren ewe manau
esemuch.

Ecclesiastes 12:7 Aramas repwe kiina mala.

Ecclesiastes 9:5, 6; Kélfel 146:3, 4 Aramas mi
mala rese silei 6ch mettoch.

D. John 11:11-14 Jesus a aiti ngeni kich pwe mala a
wewe ngeni meur.

E. 1 Thessalonians 4:16,17; 1 Corinthians 15:51-
55 Manau esemuch epwe nonom ren ir ekewe
mi luka lon Jesus. Ekewe ir mi mala lon ar luka
repwe manaueta seni peiaser kewe me ekewe ir
mi lukd men manau repwe etekita o chuuri ewe
Samol.

3. Ewe aruuen liwin

sefal a emwenikich (% AN P A
ngeni lepoputan ewe ¥ \‘\&\‘\ib L N
engéréu ier. Lon ewe Wy ‘%E\Q " R ,;
engéréu ier, ekewe ir 7 ﬁ %

mi tupwén repwe fiti @ﬁ
Kraist le nemenem ‘ w 8 ,;a A

lon léng. Tutilan 1t ik o BN 1 K g A7

A. John 5:28, 29 Ewe Paipel a aiti ngeni kich pwe
mei wor ruu angangen manau sefal.

B. 1 Thessalonians 4:16 Ewe eewin manau sefal
ngeni ir mi lukaluk, epwe fis lupwen Jesus epwe
liwin sefal, me emweniirelong lon ewe engéréu
ier.

C. Pwarata 20:5 Ewe aruuan ngeni ir ekewe resap
luku, epwe fis weesilon ewe engéréu ier.

D. 1 Thessalonians 4:16, 17; John 14:3 Lupwen
Jesus epwe liwin sefal, ekewe ir mi manaueta,
chufengen me ekewe ir mi manau, repwe feita
lang, iwe repwe fiti Kraist le nemenem lon lang.

4. Ekewe aramas mi ngaw resap manau atun ewe
engéreéu ier.

A. 2 Thessalonians 2:8; Jeremiah 25:31-33 Ekewe
aramas mi ngaw repwe ninnind lupwen an Jesus
wareto.

B. Jeremiah 4:23-27 Ese wor eman aramas mi
manau won fantifan atun ewe engéréu ier.

C. Pwarata 20:1-3 Faniten ekewe mi tupwén ra
nonom lon lang, o ekewe mi ngaw won fanufan
ra fen mala, iwe, Setan, usun nge a féffé ngeni
eféch sein, pun ese wor eman aramas won
fanafan epwe chien otupu.

5. Ekewe aramas mi ngaw repwe manau sefal o
ninnino fochofoch weesilon ewe engéréu ier.

A. Pwarata 20:5 Ekewe aramas mi ngaw repwe
manau sefal weesilon ewe engéréu ier.

B. Pwarata 21:2 Murin, Kot epwe uweidtiw ewe
Jerusalem Séfé, fiti fengen me ekewe aramas
tupwén.

C. Pwarata 20:7-9 Setan me chiechian kewe ra
kepichind o ra s6tuni repwe maun ngeni ewe
Jerusalem Séfé.

D. Pwarata 20:9, 14, 15 Nge, Kot a tinatiw ekkei
seni lang o kkeniirel6 meinisin ekewe mi ngaw.

E. Malachi 4:1-3; Ezekiel 28:18, 19 Murin, Setan
me ekewe mi ngaw meinisin ra mala, kitetterino

o wiliti fanang.

F. Roman 6:23;
John 3:16 Iwe,
ekewe mi ngaw
ra angei liwinin
ar tipis, iei ewe
aruuen mala.

G. 2 Peter 3:10
Ewe ekkei
a kkeniirelo
ekewe aramas
mi ngaw a pwal eliméchuwel6 fantfan.

6. Kot a fér sefali ewe fanufan o a eliwini ngeni
aramas ewe nemenem a uwei seni faniten an Adam
ttur.

A. 2 Peter 3:3; Pwarata 21:1 Kot a fér sefali eu
lang séfé¢ me eu fantfan seéfe.

B. Pwarata 21:1, 2 Mwékutakutun ewe fanafan
séfé meinisin epwe popu seni lon ewe Jerusalem
Séfe.

C. Pwarata 21:1-4; Isaiah 35:5, 6; Isaiah 65:21,
22 Ewe iran manau a liwintiu fantfan. Esap

chiien wor samwau, riaféu, are mala, nge a chék
wor kinamwe feilfeilo.

Ekoch Kapasen Awewe: Néun Kot kewe aramas repwe
manau murina me won ewe fanafan séfé. Repwe
chechemeni o silei eman me eman (1 Corinthians
13:12). “Repwe aueta imwer o féri ar kewe atake”
(Isaiah 65:21, 22). Ekewe osukosuk akom meinisin
repwe le weesil6—*“esap chiien wor eman epwe
chechemeni ekewe mettochun lom o ekieki usun”
(Isaiah 65:17), “ekewe mettochun lom ra morola”
(Pwarata 21:4).

Ua Filaata Ikenai: Ua luki met ewe Paipel a 4iti ngeni
kich usun an Jesus liwin sefal a chék arapeto: 1)
epwe war lon
likilikinin
aramas usun
chék an we
feita lang, iwe
sipwe tongeni
ktina usun an
we pwon ngeni
kich; 2) epwe
ngeni kich
ewe manau
esemuch
lupwen an
liwin sefal; 3)
ekewe ra méur
lon ar méla ra
chék witiwiti ar
repwe manau

sefal lupwen an Jesus wareto; 4) ekewe rese luku ika
etiwa Jesus repwe ninnino; 5) ewe lenien pwapwa
esemuch a fen amoléatad ngeni meinisin ekewe chon
1tk ra fen ngaselo, ese wor animawmawen tipis lon.

Itei

Ren an Kot uméumeéch, ta mochen filaata ipwe eman néun
kewe ra fen ngasel6 o repwe fanueni ewe fantifan séfé.

Itei

Ch1-13 large format narrow margin old spelling.indd 224 5/24/13 2:04 PM



TaPweLd MURIN JESus LESEN 8

Ekewe

Ngéréun ler

%W.

Seinen rochokich. 2 Peter 2:4

Lesopolan Kot a
el fgnufan 1000 ier ferflata e\,)ve,
minen fanafan séfé.
lom. Ei fanifan—ew pwaang mi Isaiah 65:17;
Isaiah alolol, ese wor aramas woon, a 2 Peter 3:13;
24.‘1,3,19 wor fitikoko. Pwarata 21:1
Meinisin ekewe mi tipis ra
mala.
Setan a féffé. Isaiah 24,1:22’. 34:2, 3; Setan a
. ., Jeremiah 4:23-26 .,
Pwarata kepichind.
20:1-3 Pwarata 20:7-9

B Jesus a feito faniten néun
kewe. Matthew 24:30, 31

B  Ekewe mi tupwén mi mala ra
manau sefal lon ewe eewin manau
safan. 1 Thessalonians 4:16

B Ekewe mi tupwén mi

manau ra wininé ngeni mine

esap chten tongeni mala.

1 Corinthians 15:51-56

B Meinisin ekewe mi tupwén
ra fiti Jesus le feilo lang.

1 Thessalonians 4:16; John 14:3
B Ekewe mi tipis mi manau ra
ninnind. 2 Thessalonians 2:8;
Jeremiah 25:33

B Setan a féffé. Pwdrdta 20:1-3

B Ekewe mi tipis mi mala ra manau
sefal lon ewe aruuen manau sefal.
Pwarata 20:5

B Jerusalem séfé a feitiw won fantfan
fiti fengen me ekewe mi pwung.
Pwarata 21:2; Zechariah 14:5, 6

B Jesus a feito fiti fengen me ekewe
chon lang me ekewe mi pwung.
Zechariah 14:5, 6

B Sectan a kepichind. Pwdrdta 20:7

B Setan me ekewe mi tipis repwe
ekiekin okkufaatiw ewe telinimw an Kot.
Pwarata 20:7-9

B Ekkei a feitiw seni lang o kkeniireno
Setan me ekewe mi tipis meinisin.
Pwarata 20:9, 14; Malachi 4:1, 3

9 Tapwelo Murin Jesus

Ifa usun ach sipwe tongeni silei sokosefenin eman
souldng ellet me eman souldang chofona?

Ifa usun sipwe nonom won ei fanufan mi limengau ren
tipis, nge sipwe limeliméch lon manauach?

Ifa usun ach sipwe tapwelo murin Jesus?

1. Eman soulang ellet epwe pwapwaaiti an epwe
likital6 mettoch meinisin o tapwel6 mirin ewe
Chon Amanau ekis meinisin ia a emweniend ia.

A. Matthew 13:44-46 Ese wor eu mettoch mi
auchea sipwe asorald epwe usun atichean Jesus
lon manauach.

B. Matthew 10:37-39 Ika sia aucheani 6ch mettdéch
won fanufan lap seni Kraist, sise fich ngeni sipwe
néun chon kaié.

C. Luke 9:23 Sipwe péluku manauach, mwarei ach
irapenges, o tapweld murin Jesus.

D. 1 John 2:6 Sipwe manaueni manauen Jesus.

2. Eman souling ellet a pwaalé ren uwan manauan,
pwe a tipeew ngeni o féri letipen Kot.

A. Matthew 7:20-23 Ir chék ekewe ra épwénueta
letipen Kot repwe tolong lon ewe mwuin Kot.

B. Kélfel 40:8 Eman soulang ellet epwe fokun
mochen rongesich ngeni letipen Kot, pun an
kewe alluk mi makketiw lon letipan.

C. 1 Corinthians 10:31 Eman soulang ellet epwe
elingala Kot lon mettoch meinisin epwe féri.

D. 2 Corinthians 6:17; 1 John 2:15; James 1:27;
James 4:4 Eman soulang ellet epwe péluku
fanufan o imwuuseni. Esap angang ngeni ika
féri ekewe pwapwan fanufan usun ekewe
pweéruk, fitio (video), Bingo, penei, o mettoch
mei ngaw meinisin, ika 6ch mettoch epwe

apwangapwangalé manauen ngunun.

3. Eman soulang ellet epwe tumwunu ééchu met epwe
aleani o met epwe katon.

A. John 2:15-17 Sisap tongei fantfan are pisekin ei
fanufan. 1

B. 2 Peter 3:11; 2 Corinthians 6:15-18 Ekewe
ra ésuku an Jesus wareto resap limengau ren
limengau en ei fanafan.

C. Kaélfel 101:2, 3 Eman soulang ellet esap katol ika
pwapwaaiti ekewe mettoch mi ngaw.

D. Philippians 4:8 Eman souldng ellet epwe chék
che-chechemeni
ckewe mettoch mi
murina.

E. 1
Thessalonians 5:22
Eman soulang ellet
epwe akom ekiek me
mwen an epwe feri
6ch mettéch; pwe
esap eselipato an
eman epwe rikino ika
turutiw. Nge epwe
féri ekewe mettoch mi murina o péutald ekewe
sokkun mi ngaw meinisin.

4. Faniten sia manaueni manauen Kraist, ren
fowutach ika lapalapach me féféruch epwe
pwarata pwe kich néun Kraist.

A. 1 Timothy 2:9; 1 Peter 3:1-4 Eman elletin néin
Jesus chon kaié epwe fildata le épwénuetd ekewe
allukun Kot ren manamanen Kraist a lom lon
letipan. Lingéchun ngiintin epwe popu seni lon
letipan mi tipe-mecheres me mosonoson usun
manauen Jesus, nge esap ren ekewe fowuten
lukun mi ling a fowutei ngeni inisin. lei ewe
lingéch mi lapalap me mwen mesen Kot.

B. Isaiah 3:16-23 Ekewe aramasen Israel ra ptsin
sikdasiniir ren fowuteer kewe mi ling ra fowutei
ngeni unusen inisiir. Ar angangen namanam tekia
me sikesik ren fowuteer kewe mi ling meinisin, a
fokun eriaféu letipen ewe Samol.

C. Exodus 33:4-6 Kot a alluk ngeni néin kewe
aramasen Israel pwe repwe pwinitatiw fowuteer
kewe me mwen repwe tolong lon ewe fanu
Canaan, ewe fani Kot a pwon ngeniir.

D. Pwarata 12:1; Pwarata 17:3, 4 Ra fokun
sokosefen usun ekewe ruu lios lon puken
Pwarata, usun lapalapen ekewe ruéman feefin
ra wewe ngeni ewe mwichefel mi ellet me ewe
mwichefel mi ngaw lon ewe fansoun sopolan.

5. Eman mi murina me tipetekison lon manauan, a
pwarata pwe I mi soulang ellet.

A. Romans 12:1, 2 Eman soulang ellet esap apira
féférun me éranien aramasen ei fanufan, nge,
ren manamanen Kraist a lom lon letipan, iwe a
unusen ekkesiwil.

Ekoch Kapasen Awewe: Lon kei ran a wor ekewe ekoch
ra apiru fanufan o ekewe ekoch rese apira fanafan.
Eman chon fiti Jesus epwe tmwunu fichi usun
mw¢ékutakatan, lapalapan, me féférun pwe epwe

tongeni

manaueni
manauen
eman soulang

mi ellet. Sise

tongeni ura

pwe eman mi

wesewesen

soulang ellet
lon chék

ach ktina

lapalapan ika

féférun. Nge
lon lapalapan are féférun, epwe pwarata ika a apira
fanufan are a apir ewe Kapasen Kot. Alongolongun

ach sipwe tongeni unuséchulo, sipwe tongei me etiwa
Jesus Kraist lon manauach. Lon an eman manaueni
manauen Kraist, epwe fokun péutalé ewe manauen
lom, o0 epwe manaueni eu manau mi fé. Lon an kapas,
lon fowutan, lon nonomin manauan, ika lon mettoch
meinisin, ekkei repwe esissildatd ika I eman souldng
mi ellet are | eman soulang mi ngaw .

© © 0 0 00 0000 000000000000 0000000000000 0000000000000 00000c0 o

Ua Filaata Ikenai: Ren 4n Kot uméuméch, ia mochen
ngeni Kraist unusen letipei pun isapw tongeni
limengau ren ei fantifan. Upwe elingala Kot lon kéél,
lon ai kapas, lon ekewe urumwot tia féri, lon ai féfér
me ekiek, ren met ua aleani, o ren fowutei kewe.
Fansoun meinisin upwe achocho ngeni 4i upwe kutta
Kraist o aleasosichi I lon an kapas.

Itei

10 Nonomun Manauen
Eman Soulang

Ifa usun ach sipwe péchékul lon inisich?
Met ewe Paipel a aiti ngeni kich usun peekin tumwunun
inisich?

Met ewe Paipel a apasa usun supwa, sakaw, me maruwo?

1. Ewe soulang epwe chechemeni pwe Kot a nemeni
inisin, 0 epwe timwunu ééchu lon sokkun
aukukkun tufich mi fich ngeni.

A. 1 Corinthians 6:19, 20 Sipwe elingala Kot lon
inisich, pun a iteni ewe imwenipinin Kot.

Ekoch Kapasen Awewe: Sipwe elingala Kot lon inisich.
Sipwe ttmwunt ééchu ekewe mettdch mi fich ngeni
inisich, ekiekich, me nginuach. Sipwe siwili ekewe
tamwuntingaw sia féri ngeni inisich o siwili ach kewe
érani mi ngaw. Ekkei mettoch Kot a awora faniten
tamwunUn inisich pwe epwe péchékul: “asapwal mi
limeliméch, ttinen akkar, aséésé, taiso, mongé mi
liméch, kolik, o ach 1tk lon Jesus.” Ellen G. White,
Ministry of Healing p.127.

B. 1 Corinthians 3:16, 17 Ekewe ir mi elimengaua
ewe imwenipinin Kot repwe ninnino.

C. Daniel 1:8 Ach mong¢ ika unumi ekewe mettoch
mi ngaw, epwe elimengaual6 inisich.

D. Genesis 1:29 Lon ewe tannipi Eden, Kot a awora
ngeni aramas sokkopaten masowan lon atake:
ekewe irdn mong¢ meinisin, ekewe féun ira,
ekewe 1ra mi wor féun usun onneas, o ekewe
“grain’ usun wiit.

E. Deuteronomy 14:2-6 Murin ewe noter, Kot a
mwut ngeni aramas repwe mong¢ ika ochooch
futuken ekewe man mi liméch.

F. Deuteronomy 14:7-10; Leviticus 11:1-47 Kot a
alluk ngeniir resap ochooch futuken ekewe man

mi limengau.

G. Féfér 10:13, 14 Ewe uwanparon Peter a silei
sokdsefenin ekewe man mi liméch o ekewe mi
limengau.

H. Isaiah 66:15-17 Lon ewe
fansoun an Jesus liwin sefal,
a pwarata pwe esap tongeni
siwil met ewe Paipel a apasa
usun sokosefenin ekewe
man mi liméch o ekewe mi
limengau. Pun lon ei wokisin
a pwar ngeni kich pwe Kot
epwe nniren6 ekewe ir mi
chien sopweila ar ochooch
ekewe man mi limengau.

I.  Proverbs (An Salomon Fos)
20:1; Proverbs 23:29-35 Ewe Paipel a aiti ngeni
kich usun feiengawen sakaw pwe sisap wun.

J. 1 Corinthians 10:31 Sipwe mongé me Un ekewe
mettoch mi liméch epwe elingala Kot.

K. 1 John 3:1-3 Ekewe ra molota ngeni ewe
fansoun an Jesus liwin sefal, repwe limeliméch
lon manauer.

Ekoch Kapasen Awewe: Ir ekewe mi mochen elingala Kot
lon tattGmwinin manauer, repwe koula le ochooch
ekewe man mi limengau, o koula le in sakaw, supwa

me ekewe mettoch mi ngaw
usun maruwo, ais (ice) ika
kas (gas). Chon Seventh-
day Adventist ra aiti ngeni
chon ar we mwichefel usun
feiéchun ika atchean ar
repwe mongé masowan

lon atake, o feiengawen ar
repwe un koofi (coffee), ttii
(tea), “cola” ika “fanta.”
Ekewe saintist lon ar kaié¢
ngeni peekin mongg¢, ra

aiti ngeni kich pwe met

ewe Paipel a aiti ngeni kich usun met sipwe mong¢,
mei fokun pwing. Ekewe ra éstku an Jesus liwin
sefal repwe achocho lon manauer o, ren manamanen
Kraist a nonom lon letiper, repwe dleasosichi met ewe
Paipel a aiti ngeniir usun ttmwunun inisiir, pwe repwe
péchékul o limeliméch lon manauer.

Eman soulang mi silei pwe ewe ngun me ewe fituk
ra chék fiffiuuw fengen, ika menni epwe nemeni
manauan. Nge lon an asorata manauan ngeni Jesus
epwe nemeni, o lon an luku Jesus, a okkufaatiw
manauen tipis. Esap chiien nom fan nemenien
tipis, nge a nom fan nemenien ewe Ngunmifel.

A. Romans 7:14-25 Ewe ngun me ewe fituk ra chék
fiuuw fengen iteitan.

B. Romans 8:1-10; Galatians 5:16-25; Galatians
2:20 Ngtunuch epwe win ren chék ach sipwe
fangeta manauach ngeni Jesus iteiten rdan o
mwut ngeni ewe Nginmifel epwe nemenem o

emweni kich. Iwe sipwe épwénuetd an Kot we
alluk.

C. Romans 6:16 Mei wor ekewe limu kinikinin lon
aramas mei fokun atchea: (1) ach sipwe kuna,
(2) ach sipwe rongorong, (3) ach sipwe tini,
(4) ach sipwe nenti, (5) ach sipwe attapa. Eman
aramas a tongeni fildata an epwe aea ekewe limu
kinikin faniten apéchéktlen ewe manauen ngin
ika ewe manauen fituk. Ina popun mi fokun
auchea ach sipwe silei met sia féri, ren met sia
eli ika unumi, met sia aleani ika katon, me pwal
fowuten inisich. Lon ach féri ekkei mettdch, sia

apéchékula ewe manauen lom ika ewe manau
mi fé. Iwe, ewe sia mwut ngeni epwe péchékul, i
epwe nemeni manauach.

Ua Fildata Ikenai: Ua silei pwe inisi, ina imwenipinin
ewe Ngunmifel, o ia mochen asorata pusin inisi usun
eu asér mi manau ngeni Kot. Ua mochen elingala Kot
lon 4i mongé me tin. Upwe mongé me un ekewe chék
mettéch epwe apéchékula inisi ren, o usapw fokun
un sakkaw, supwa, snuff, maruwo, o usapw pwal
ochooch pik are konak, are 6ch mettéch ewe Paipel a
affata ngeni ei epwe elimengau a ika apwangapwanga
inisi ren.

Itei

11 Ach Sipwe Manaueni
Manauen Kraist

Y s e

Ifa usun ach sipwe manaueni manauen Kraist?
Ifa wisach souldng ngeni ménun unukkuch?

Kot a osupwang, faniten a mochen ach sipwe ngeni ewe
ew-ne-engolun ach tufich me ach asor?

1. Ewe soulang epwe kutta fichi an epwe marita o
arap ngeni Jesus Kraist ren an riri ngeni I lon
manauen soulang.

A. John 17:17; 1 Peter 2:2; 1 Thessalonians 5:17;
Luke 18:1 Lon ach sipwe kai¢ seni kapasen Kot,
iwe Kot a pusin 4iti kich o apéchékula letipach.
Lon ach i6tek ngeni Kot sia angei ewe manaman
a pusin nom lon ewe kapasen Kot. Lon ach
kaié seni kapasen Kot sia meefi ach osupwang;
iwe lon ach osupwang, sia kutta Kot lon i6tek.
Ach kai¢ seni kapasen Kot me ach i6tek ra
fokun auchea ngeni longolongun ach marité lon
manauen ngin—usun chék atchean mongé me
asdpwal ngeni manauen inis.

2. Eman soulang epwe pwar mwen mesen aramas
pwe I néin Kot ren féférun manauan, o an
achocho le aronga fattalei ewe Kapas Allim.

A. John 15:16; Matthew 25:14-29; Matthew
10:32, 33; 2 Corinthians 5:17-20 Eman soulang,
letipan mi ur ren tongen Kraist, epwe chék
pusin pwaald ren an tongei aramas 0 apworaus
ngeniir usun aukukkan an Kraist angang ¢éch
me uméuméch ngeni lon manauan. Ewe panan, a
pwek seni ewe popun, epwe uwa. Kot a mochen
pwe sipwe uwa chommong o sipwe anganga
ach kewe silei pwe sipwe tongeni emweni
aramas ngeni Kot. Ika sise aea ach kewe silei
faniten Kraist o apworausa usun ach luku I, Kot
epwe angei seni kich mine sia fen silei o epwe
pattapatand ach manauen soulang o ach chiechi

ngeni Jesus.

B. Matthew 28:18-20; Matthew 24:14 Ekewe
chon Seventh-day Adventist ra wesewesen meefi
alichean wisen ar repwe emweni aramas ngeni
Jesus. Ra silei pwe eman me eman méndn ar
mwichefel, eman chon afalafala ewe Kapas
Allim, o eman mi fokun tongei aramas. A fokun
pwichikkar letipan an epwe achééw fattalei

ewe Kapas Allim

ngeni aramas ar

repwe molota
ngeni fansoun

an Jesus epwe

wareto. Ekewe

chon angang are
ewe mwichefel
repwe usun ekewe
soulang akom,
fansoun murin an Jesus feitd lang, lon ar angang
fengen me ekewe wanparun ika sou-emwenin
mwichefel, ar repwe chuuri eman aramas, chiechi
ngeni lon afalafal, o emweni I ngeni Kot. Epwe
pwal chék usun ar repwe angang faniten met ewe
mwichefel a mochen lon unusen fantfan. Lupwen
ewe Kappas Allim epwe chééw fattal won unusen
fanafan, iwe Jesus epwe le wareto.

C. 1 Timothy 2:1, 2; Titus 3:1, 2 Eman soulédng
ellet epwe pwarata mwen mesen aramas pwe [
néun Kot, lon an asamolu me rongesich ngeni
eckewe sou-nemenem me ekewe mi lap, o epwe

Ch1-13 large format narrow margin old spelling.indd 240 5/24/13 2:04 PM



TAPWELO MURIN JEsus LESen 11 241

10tek fan iter. Epwe nom lon mosonoson o epwe
pwipwiééch me kinamwe fengen. Lon kei ranin
fitikoko me koum fengen lefilen aramas, ewe
soulang epwe ttmwunu ééchu pwe aramas rete
ekieki pwe I eman chon G ngeni mwuun. Faniten
I eman soulang epwe pwaratad pwe I eman
winipds mi wenechar lon an eti angangen uttutt,
lon an ménatiw takises, me an angang faniten
ewe mwuun.

D. Genesis 1:27; Féfér 17:26; Féfér 10:25-28
Eman souldang epwe chiechiéch ngeni aramas ese
lifilifin ika I seni menni fant, einang, namanam,
ika érani. A pwal weweiti pwe aramas meinisin ir

eu famili chek

faniten Jesus.

A fériiretd o a

pwal amanauer.

An Kot kékké

pwe soulang

repwe pwarata
mwen mesen
aramas pwe

ir néun. Kot a

kekké faniten

meinisin aramas, einang, me mwuun. Koput

me lifilifin aramas, esap fich ngeni manauen

eman soulang. Faniten ewe soulang a nom fan

nemenien ewe tongen Kraist, ese chiien meefi
pwe I a lap ika ééch seni ekkdch. Nge ra chék
nénnépékund ir meinisin.

3. Eman souling mi ellet epwe awora an ew-ne-
engolun an tifich me an asor faniten alillisin
mwichefel me ewe angang an Kot ngeni fanufan.

A. Kélfel 24:1; Kélfel 50:10-12 Ewe fantafan me
masowan meinisin, an Kot.

B. Deuteronomy 8:18 Kot a ngeni kich ach tufich
pwe sipwe le pisekisekind.

C. Malachi
3:10, 11
Kot a alluk
ngeni kich
pwe sipwe
awora ach
ew-ne-engol
me asor lon
ach elletin
kilisou
ngeni ren
ekewe
feiéch a ngeni kich. Sipwe chechemeni usun ach
manau me ach tufich a popu seni Kot, iwe epwe
alapal6 ach feiéch.

E135703034

e, At b, O

D. Malachi 3:8, 9 Kot a apasa pwe ika sisap awora
ach ew-ne-engol me asor, iwe a wewe ngeni pwe
sia otupu o sona seni Kot mine an. Iwe epwe
pwal uwato animawmaw rech.

E. Matthew 23:23; 1 Corinthians 9:13; 2
Corinthians 9:6-8 Ewe Testamen Séf¢ a aiti
ngeni kich pwe ekewe asor me ewe ew-ne-
engol epwe atufichi an Kot angang ren an we
mwichefel.

F. Matthew 6:33 Kraist a apéchékula ngeni kich
pwe sipwe akomwa an we mwuu lon manauach.

Ua Filaata Ikenai: Faniten 1a mochen mamarita o
péchékul lon manauen ai soulang, Gia fildata ai tpwe
likiitu lon ai kaié ewe kapasen Kot, lon am kapas
fengen me Kot lon i6tek, o lon 4i apworausa fattalei

usun manamanen ewe Kapas Allim a pwaa lon
manauelt.

Itei

Féniten 1a silei pwe Kot popun feiéch meinisin, upwe
kisdaséw o pwapwa lon ai ipwe ngeni [ ewe ew-ne-
engolun 4i tafich meinisin. Upwe pwal kisdaséw lon ai
upwe ngeni ai asor, alongolong won aukukkun ekewe
tufich Kot a ngeni ei.

Itei

12 An Kot we Mwichefel mi
Ellet ren Ikenai

Menni ewe eewin mwichefel?
Pwata a wor chommong sokkopaten mwichefel?

Chommong aramas ra kan urd nge ika mwo men
sokosefen ach mwichefel, nge faniten sia chék fel
ngeni eman Kot, nge ese wor ngawan. Nge met ewe
Paipel a apasa?

1. Ewe Paipel a aiti ngeni kich pwe epwe wesetaan
wor eu mwichefel mi ellet, Kot epwe kééri chon fiti
I ar repwe choni.

A. Féfér 15:4, 22 Lon fansoun ekewe soulang
akom, ren néun Jesus kewe chon kaié, a wor eu
wesewesen mwichefel.

B. Féfér 2:46, 47 Ekewe ir mi luku lon Kraist ra
pachengeni ewe mwichefel.

C. Matthew 18:15-17 Kraist a fen amolata epwe
wor kokootééch me pwingin wisan an ewe
mwichefel.

D. 1 Timothy 3:15 Ewe mwichefel, ina
imwenipinin Kot o ewe leni a wor ewe ellet lon.

E. Hebrews 10:24, 25 Ewe Paipel a aiti ngeni kich
pwe sisap chipwang o achanu le mwich fengen
lon értniach faniten 4n Kot angang.

2. An Kot we elletin mwichefel mi pwung a fokun
tongeni silelo ren ekewe esissil mi pin o an kewe
féfér mi murina ewe Paipel a kapas usun.

A. Pwarata 14:6-14 Chon ewe mwichefel repwe
aronga fattalei won unusen fantfan usun an Kot

kewe tiningat afalafal ren fansoun sopolan, John
Tong a kapas usun.

B. Pwarata 14:6, 7 Ewe mwichefel epwe afalafala
pwe a fen tori fansoun an Kot we kapwing.

C. Pwarata 14:8; Pwarata 18:1-5 Ewe mwichefel
epwe kééri néun
Kot kewe aramas
repwe towu seni
lon Babylon, ina
ekewe namanam
mei wor fitikoko
lon, lon kei

ranin sopolan.
Rese aleasosichi
kapasen Kot, nge
ra pin mwal ngeni
Kot.

D. Pwarata 14:9-11 Ewe mwichefel, an Kot, epwe
ameef ngeni chon fantfan ar resap pin ngeni ewe
man mwacho o resap angei an we esissil.

E. Pwarata 14:12; Pwarata 12:17 Ekkei Gintingat
afalafal, eu kékké ngeni néun Kot kewe aramas,
meinisin ir ekewe mi aleasosichi unusen an Kot
kewe alluk, pwe repwe towu seni lon Babylon.

F. Exodus 20:8-11 Chon ewe mwichefel repwe
aleasosichi an Kot kewe alluk meinisin, pwal
pachelong ewe Sabbath.

3. Epwe wor ren an Kot we mwichefel ekewe liffang
seni ewe Nginmifel meinisin, me pwal ewe
liffangen osuni ika afalafala ewe kapasen Kot.

A. 1 Corinthians 12:1-10, 28; Ephesians 4:8-15
Kot a ngeni an we mwichefel ekewe liffang me
ren ewe Ngunmifel.

B. 1 Corinthians 1:5-
7; Pwarata 12:17;
Pwarata 19:10 Ewe
liffangen osuni, ika
ewe liffang seni ewe
Ngunmifel &n eman
epwe wisen soufos,
ina eu esissilen ewe
mwichefel mi ellet
lesopolan.

C. 1 Thessalonians
5:19-21 Sisap
turunufasei ekewe
kapasen osuni mi
popu seni Kot, nge
sipwe fen nengeni
¢échu o teesini ewe
soufos ika mei ellet
met a kapas usun. Iwe sipwe amwéchuw mine mi
murina o péitald mine mi ngaw.

4. Ikkei ekewe unungat tees,
mi mak lon Paipel, epwe
tongeni esissilaata ren
eman soufos, ika I eman
soufos chofona, ika eman
soufos ellet.

A. Deuteronomy 13:1-5
Met a osuni usun, a pwénuuwetd, nge sisemwo
silei ika I eman souf6s chofona ika eman soufos
ellet.

B. Isaiah 8:20 An afalafal epwe fokun wewe ngeni
ika épwénteta met ewe Paipel a kapas usun.

Ekoch Kapasen Awewe: Ei wokisin Isaiah 8:20 NKJV
lon Paipelin Merika a apasa “7o the law and to the
testimony! If they do not speak according to this word,
it is because there is no light in them.” Wewen lon
fosun Chuuk, “Sipwe nennegeni ewe alluk me ewe
ellet (testimony). Are mine a apasa ese épwénueta,

ika wewe ngeni ewe Paipel, popun pun ese wor saram
ren.” (Nengeni 1 John 4:6)

C. Matthew 7:15-23 Sipwe silleni ekewe soufés
ellet me ekewe soufds chofona ren ar féfér.

Ekoch Kapasen Awewe: Chon Seventh-day Adventist
ra luku pwe ewe liffangen osuni a pwén ngeni ewe
mwichefel ellet sopolan, a pwaalé lon an Ellen G.
White angang me afalafal, o pwal met a makkei.

Ellen G. White a manau ewe ier 1827 tori 1915. Ina mwo
ika a chék aweesi ewe ainungatin mwich lon an kaié,
nge a mak ren pusin péun ukukkin ipwiku-ngéréu
(100,000) chéén taropwe lon chommong sokkopaten
kinikin me wewen, mi chien lamwot ngeni kich
ikenai. Ekewe mi silelap ra dlea makkeian kewe, ra
pwarata pwe a fokun watte an silei seni ekewe sou-
tipachemen meinsin lon ewe fansoun.

Ellen G. White a
passini ekewe
unungat tees
meinisin
mi mak lon
Paipel faniten
eman soufos
ellet. I eman
aramas mi
tekisoson, ese
kutta itan me ren aramas ar repwe ingeiti. A pUsin ura,
“Ngang eman chék chon kun¢, Kot a tiniein6 apwe
uwel an kapas ngeni néun kewe aramas...” (Selected
Messages, book 1, page 34) A pwal ura, “Faniten
aramas rese aucheani ewe Paipel, ewe Samol a fang

ngeni kich ewe saram kukkan epwe emweni kich
meinisin, mwan me fefin, ngeni ewe saram watte.”
(Colporteur Ministry, page 125) Faniten chon Seventh-
day Adventist ra fokun luku ewe Paipel, iwe a tongeni
pwarata pwe makkeien Ellen G. White ra elletin
emwen sefali aramas ngeni ewe Paipel. Chon Seventh-
day Adventist ra fokun luku pwe ewe Paipel a popu
seni Kot, o ese wor ar tipemwaramwar.

ooooooooooooooooooooooooooooooooooooooooooooooooooooooo

Ua Fildata Ikenai: Ua kiina me weweiti aichean
kokootun ewe mwichefel. Ua pwal kiina me ren ewe
Paipel pwe ewe mwichefelin Seventh-day Adventist,
ina ewe mwichefel mi ellet ren kei ranin sopolan. Ei
mwichefel a é¢pwéntieta met a mak usun lon Pwarata
14:6-12 ren ekewe tinimén chon lang ra aronga ewe
Kapas Allim. A pwal mak lon ekoch wokisin lon
Paipel.

Ua etiwa makkeian Ellen G. White ika an kewe kapasen
osuni me afalafal pwe ina ewe ellet Jesus a ameef
ngeni an we mwichefel ellet lesopolan. Makkeian
kewe meinisin esap lap seni ewe Paipel nge a alisiei o
emweniei ngeni ewe Paipel.

Itei

13 Papatais me An Ewe
Samol Fattalnap

Met papatais? Chommong aramas re urda pwe mi ngaw
ach papatais fan ruu. Nge met Paipel a ura? Met
wewen ach ténu fengeni pecheech?

1. Kraist a ngeni an we mwichefel ewe alliukun
ika angangen an ewe Samol Fattalnap pwe
achechemen an we mala faniten ar kewe tipis.

A. Matthew 26:26-29 Ewe Mongén Fattalnap,
achechemen an ewe Samol mala.

B. 1 Corinthians
11:23-26 Paul
a awewe ngeni
kich angangen
ewe Mongén
Fattalnap
pwe epwe
sopwosopwola
tori an ewe
Samol epwe
wareto.

C. John 13:1-10
Kraist a alluk
ngeni kich
ach sipwe ténu fengeni pecheech pwe sipwe
amolata manauach ngeni ewe angangen Mongén
Fattalnap.

D. John 13:13-17 Lon an Kraist tént pecheen néun
kewe chon kaié, a ngeni kich 6ch minen apirti
pwe sipwe féri usun chék lefilach.

2. Sia pachelong lon an Kot we mwichefel ren ach sia
papatais.

A. Matthew 28:19, 20 An Kraist allak ngeni néun
kewe chon kdi¢é mwen an epwe feitd lang, pwe
repwe papatais.

B. Romans 6:1-6 Ren ach papatais sia fiti Kraist lon
an mala, an peias, me an manaueta seni mala.

Ekoch Kapasen
Awewe: Ewe fos
papatais a feito seni
ewe fos lon fosun
Merika, baptize; o
baptize a feito seni
ewe fos lon fosun
Greek baptizo.
Wewen baptizo,
“fan saat.” Papatais
a usun sia peiaseno
fan saat ika kolik.
Iei chék usun férien
ika éranien ekewe soulang akom.

C. Matthew 3:13-17 Kraist a ngeni kich eu minen
apirt mi murina lon pusin an ewe papatais.

D. Féfér 2:38, 41, 47 Sia pachelong ewe mwichefel
ren ach sia papatais.

E. Féfér 19:1-5 Ewe Paipel a aiti ngeni kich pwe
fan ekoch mei fich ach sipwe papatais-sefal.

F. Féfér 9:35-38; Féfér 22:16 Murin chék eman
epwe aier seni tipisin o luku me weweiti ééchti
met ewe Paipel a 4iti ngeni, iwe epwe mwuttir
papatais nge esap mmang.

ooooooooooooooooooooooooooooooooooooooooooooooooooooooo

Ua Filaata Ikenai: Ua fokun pwapwa le féri ewe
angangen ténu pecheech, o ewe angangen Mongén
Fattalnap usun chék ach Chon Amanau a alluk ngeni
kich.

Itei

Ua mochen tpwe pachelong lon ewe mwichefel Seventh-
day Adventist. Ren ai papatais fan saat, usun pusin an
Jesus papatais me usun an alluk ngeni e1, iwe upwe
pwarata mwen mesen aramas pwe Ua etiwa ai Chon
Amanau me ewe ellet ren kel ranin sopolan.

Itei

